
3Прадмова

Дарагія сябры!

Скора вы скончыце навучанне ў школе. На ўроках у 11-м кла-
се вы будзеце атрымліваць веды, якія спатрэбяцца вам у са-
мастойным жыцці.

Новы вучэбны прадмет «Элементы эканамічных ведаў» да-
паможа вам авалодаць эканамічнай граматай, неабходнай у 
побыце і працоўнай дзейнасці. Штодзень людзі сутыкаюцца 
з эканамічнымі пытаннямі. Яны закранаюць жыццё кожнага 
чалавека. На ўроках па гэтым вучэбным прадмеце вы даведа-
ецеся, як эканамічныя пытанні датычацца вас і вашых блізкіх.

У дарослым жыцці вам трэба будзе самастойна весці хат-
нюю гаспадарку. Вы самі будзеце зарабляць грошы і траціць 
іх. Неабходна ўмець рабіць гэта правільна. Вы атрымаеце веды 
аб сямейным бюджэце і аб тым, як ім распараджацца. Вы па-
знаёміцеся з паняццем «фінансы», даведаецеся аб некаторых 
паслугах банкаў. Атрымаеце веды аб тым, як правільна рабіць 
пакупкі і размяркоўваць свае грошы так, каб на ўсё хапала. 
Навучыцеся эканомнаму выкарыстанню электраэнергіі, вады, 
газу і іншых рэсурсаў.

Вы ўбачыце, як цесна эканамічныя веды звязаны з веда-
мі па гісторыі, біялогіі, матэматыцы, геаграфіі, камп’ютарнай 
грамаце і іншых вучэбных прадметах.

У авалоданні новым вучэбным прадметам вам дапаможа гэты 
вучэбны дапаможнік. Ён складаецца з 7 раздзелаў. Кожны раз-
дзел змяшчае некалькі параграфаў. Структура ўсіх параграфаў 
аднолькавая. Арыентавацца ў ёй вам дапамогуць умоўныя аба-
значэнні. Кожны параграф пачынаецца з пытанняў і заданняў. 
Выканайце іх. Затым прачытайце тэкст параграфа. Звяртайце 
ўвагу на словы, вылучаныя тлустым шрыфтам. Запомніце, як 
яны вымаўляюцца, пішуцца і што азначаюць. Пры неабходнасці 

4 Прадмова

вы можаце звярнуцца да «Эканамічнага слоўніка» ў канцы 
вучэбнага дапаможніка. Заканчваецца параграф рубрыкай 
«Вынікі». У ёй вылучана самае важнае. Уважліва пазнаёмце-
ся з вынікамі. Затым адкажыце на пытанні пасля параграфа.

Пры выкананні дамашяга задання вы можаце звяртацца па 
дапамогу да дарослых.

Раздзел «Паўтарэнне» дапаможа вам праверыць і замаца-
ваць атрыманыя веды.

Звярніце ўвагу на табліцу ў канцы вучэбнага дапаможніка. 
Яна запаўняецца кожным вучнем, які карыстаецца кнігай на 
працягу навучальнага года. Калі кнігу берагчы, то яна пра-
служыць не адзін год. Гэта маленькі, але рэальны ўклад у эка-
номію грашовых сродкаў дзяржавы. Шануйце працу людзей, 
якія стварылі вучэбную кнігу!

Вам трэба будзе шмат чаго даведацца і шмат чаму на-
вучыцца, каб знайсці сваё месца ў жыцці. Шчаслівага шляху 
ў краіну эканамічных ведаў! 

Аўтары

Эканоміка
У гэтым раздзеле вы даведаецеся:
  Якімі відамі дзейнасці займаліся людзі. 
  Што такое гаспадарка.
  Чым адрозніваюцца гаспадарка сям’і, дзяржавы і свету.
  Што чалавеку дае эканоміка.

§ 1. Што такое эканоміка
З гісторыі вы ведаеце, што са старажытных часоў людзі зай-

маліся рознымі відамі дзейнасці1 і імкнуліся палепшыць сваё 
жыццё. Спачатку чалавек выкарыстоўваў толькі тое, што было 
створана прыродай. Збіральніцтва, рыбная лоўля і паляванне 
сталі першымі відамі дзейнасці чалавека. 

Паступова з развіццём грамадства2 змяняліся патрэбы лю-
дзей. Станавілася больш разнастайнай і дзейнасць чалавека. 

1  Дзейнасць — занятак, праца.
2  Грамадства — людзі, якія жывуць у адной краіне і звязаны адзін з 

адным рознымі адносінамі. Слова «грамадства» паходзіць ад слова «гра-
мада», якое азначае «супольнасць людзей».

Уводзіны

Правообладатель Народная асвета

Насельніцтва стала займацца сельскай гаспадаркай. Людзі на-
вучыліся самі вырошчваць патрэбныя расліны і гадаваць свой-
скую жывёлу. Стварэнне і ўдасканаленне прылад працы дало 
магчымасць вырабляць усё патрэбнае для чалавека. Людзі бу-
давалі жыллё і пракладвалі дарогі. Так з’явілася будаўніцтва 
і транспарт. З часам людзі пачалі абменьвацца адзін з адным 
тым, што выраблялі. Узнік гандаль. Развіваліся і іншыя віды 
дзейнасці людзей. 

Віды дзейнасці людзей, якія даюць магчымасць забя-
спечыць чалавека ўсім неабходным для жыцця, утвараюць 
гаспадарку. 

Спачатку з’явілася хатняя гаспадарка, дзе чалавек сам рабіў 
усё неабходнае для свайго жыцця. З утварэннем дзяржаў сталі 
развівацца гаспадаркі дзяржаў. Паміж дзяржавамі наладжва-
ліся дзелавыя адносіны. Гэта прывяло да ўзнікнення сусветнай 
гаспадаркі.

Гаспадарка

Сям’і Дзяржавы Усяго свету

хатняя
гаспадарка

гаспадарка
краіны

сусветная 
гаспадарка

Паміж хатняй гаспадаркай, гаспадаркай дзяржавы і сусвет-
най гаспадаркай ёсць адрозненні. Хатнюю гаспадарку вядзе 
чалавек ці сям’я. Гаспадарка дзяржавы забяспечвае жыццё не 
толькі аднаго чалавека ці сям’і, а насельніцтва ўсёй краіны. 
Віды дзейнасці дзяржавы накіраваны на забеспячэнне насе-
льніцтва ўсім неабходным для жыцця. Сусветная гаспадарка 
ўплывае на жыццё ўсіх людзей на Зямлі.

Правообладатель Народная асвета

Сучасная гаспадарка дзяржавы ўключае розныя віды дзей-
насці: прамысловасць1, сельскую гаспадарку, будаўніцтва, 
транспарт, гандаль, фінансы2, абслугоўванне насельніцтва 
(адукацыя, ахова здароўя, сацыяльная абарона, турызм, ад-
пачынак, побытавыя паслугі і інш.).

Гаспадарка

Прамысловасць
Гандаль

Сельская 
гаспадарка

ФінансыБудаўніцтва

Транспарт

Абслугоўванне
насельніцтва

краіны

 

Усе віды дзейнасці ўзаемазвязаныя паміж сабой. Напры-
клад:

  прамысловасць стварае разнастайныя тавары для жыцця 
чалавека, вырабляе машыны, абсталяванне і многае іншае;

  сельская гаспадарка забяспечвае насельніцтва прадуктамі 
харчавання, а прамысловасць — рознымі відамі сыравіны;

  гандаль дае магчымасць людзям набываць патрэбныя та-
вары, якія вырабляе прамысловасць і сельская гаспадарка;

  будаўніцтва займаецца ўзвядзеннем заводаў, дамоў, школ 
і многага іншага, што неабходна для жыцця людзей і іх пра-
цоўнай дзейнасці;

1   Прамысловасць — прадпрыемствы, якія перапрацоўваюць сыравіну 
і вырабляюць патрэбныя тавары.

2   Фінансы — грашовыя сродкі, грошы.

Правообладатель Народная асвета



8 Уводзіны. Эканоміка

  транспарт забяспечвае перавозку грузаў і людзей. Без 
транспарту не абыходзіцца прамысловасць, сельская гаспадар-
ка, гандаль і г. д.;

  фінансы забяспечваюць грашыма ўсе віды дзейнасці ча-
лавека; 

  для жыцця чалавека і ўдзелу яго ў якіх-небудзь відах дзей-
насці неабходны адукацыя, здароўе (ахова здароўя) і г. д.

Гаспадарка і гаспадарчая дзейнасць1 грамадства склада-
юць эканоміку.

Штодзень людзі займаюцца рознымі відамі дзейнасці. На-
прыклад, навучаюцца прафесіі, працуюць на прамысловых 
прадпрыемствах, у сельскай гаспадарцы, аказваюць побыта-
выя паслугі і многае іншае. Эканоміка з’яўляецца важнай част-
кай жыцця чалавека.

Эканоміка мае свае правілы. Эканамічным правілам пад-
парадкоўваюцца маленькія хатнія гаспадаркі, вялікія прад-
прыемствы, дзяржавы і ўвесь свет. 

Віды дзейнасці людзей, якія даюць магчымасць забя-
спечыць чалавека ўсім неабходным для жыцця, утвараюць 
гаспадарку. 

Гаспадарка і гаспадарчая дзейнасць грамадства склада-
юць эканоміку.

Сваю гаспадарку і эканоміку мае сям’я, дзяржава і ўвесь 
свет.

1. Што такое гаспадарка? Адказ знайдзіце ў тэксце вучэбнага да-
паможніка.
2. Разгледзьце схему на старонцы 6. Чым адрозніваецца гаспадар-
ка сям’і ад гаспадаркі дзяржавы?

1  Гаспадарчая дзейнасць — вядзенне спраў у гаспадарцы.

Правообладатель Народная асвета

3. Якія віды дзейнасці складаюць сучасную гаспадарку? Адказ 
знайдзіце ў тэксце вучэбнага дапаможніка. Карыстайцеся схемай на 
старонцы 7.

4. Што складае эканоміку?

1. Прывядзіце прыклады таго, што чалавек атрымлівае 
дзякуючы эканоміцы. Карыстайцеся схемай на старонцы 7 
і ўзорам: 
Прамысловасць : адзенне, ... .
Сельская  гаспадарка : агародніна, ... .
Гандаль  і  фінансы: купля прадуктаў, рэчаў, ... .
Будаўн іцтва : дом (кватэра), ... .
Транспарт: хуткі і зручны рух, ... .
Адукацыя : навучанне ў школе, ... .
Ахова  здароўя: атрыманне медыцынскай дапамогі, ... .
Культура: прагляд фільма ў кінатэатры, ... .

2. Выберыце, што адносіцца да гаспадарцы сям’і, а што — 
да гаспадарцы дзяржавы: індывідуальны дом, завод, асабістыя 
рэчы членаў сям’і, чыгунка, асабісты аўтамабіль, школа, дач-
ны ўчастак, парк, парта, школьная форма.

1. Пакажыце на прыкладах, як эканоміка працуе ў паўсядзённым 
жыцці. Карыстайцеся табліцай.

Вашы заняткі
Што вам дае 
эканоміка

Вашы дзеянні 
для атрымання 

патрэбнага выніку

Паездка 
ў школу на 
грамадскім 
транспарце

Дарога і абслугоўванне 
дарогі (рамонт, 
уборка снегу і інш.); 
транспартныя сродкі 
(аўтобус, метро і інш.);
вадзіцель (атрыманне 
прафесіі, зарплата і інш.)

Аплата кошту праез-
ду (грошы на праезд, 
праязны білет, раза-
вы талон); беражлівае 
стаўленне да транспарт-
нага сродку; ветлівасць

Правообладатель Народная асвета



10 Уводзіны. Эканоміка

Вашы заняткі
Што вам дае 
эканоміка

Вашы дзеянні 
для атрымання 

патрэбнага выніку

Чытанне кнігі
Званок па хат-
нім тэлефоне
Прыгатаванне 
абеду

2*. Зрабіце выснову, як эканоміка звязана з вашым жыццём. Па-
разважайце, ці патрэбны чалавеку веды, каб кіраваць сваёй хатняй 
гаспадаркай.

Слова «эканоміка» прыйшло да нас са Старажытнай Грэцыі. Там былі 
прыдуманы правілы гаспадарання. Людзі сталі падпарадкоўвацца 

гэтым правілам і пісьменна весці справы ў гаспадарцы. Гэтыя правілы 
назвалі эканомікай. Слова «эканоміка» азначае «кіраванне гаспадаркай».

З даўніх часоў нашы продкі вялі хатнюю гаспадарку. Кожная сям’я 
імкнулася забяспечыць сябе ўсім неабходным. У тыя далёкія часы людзі 
абменьваліся паміж сабой таварамі, куплялі і прадавалі іх. Князь Ярас-
лаў Мудры (сын полацкай княгіні Рагнеды, князь Кіеўскай Русі) напісаў 
законы, якія дапамагалі правільна весці хатнюю гаспадарку. Яны ўста-
лёўвалі правілы для людзей, якія выраблялі тавар, прадавалі ці куплялі 
яго. У законах гаварылася аб ашчаднасці і эканомнасці. Законы вучылі 
і правільным учынкам. Напрыклад, «нельга квапіцца на чужое дабро». 

Як вы разумееце сэнс выразу «нельга квапіцца на чужое дабро»? 
Ці можна ім карыстацца ў наш час?

Што азначае прыказка «Сем разоў адмерай, а адзін раз адрэж»? 
Паразважайце, чаму яе можна аднесці да эканамічна-

га жыцця людзей. Прывядзіце прыклад сітуацыі, калі б вы 
выкарысталі гэту прыказку.

Распытайце дарослых, ці дапамагаюць ім эканамічныя веды ў 
жыцці. Калі яны іх выкарыстоўваюць?

Працяг

Правообладатель Народная асвета



11

Патрэбы. Рэсурсы. Выбар

У гэтым раздзеле вы даведаецеся:
  Што такое патрэбы і якія яны бываюць.
  Адкуль чалавек бярэ тое, што яму патрэбна.
  Што такое выбар і як яго зрабіць.

§ 2. Чалавек, яго жаданні і патрэбы

На ўроках гісторыі вы даведаліся аб 
жыцці старажытнага чалавека: як ён 

здабываў ежу, у што быў апрануты, якім 
было яго жытло. Старажытнага чалавека 
падпільноўвала шмат небяспек (холад, 
хваробы, дзікія звяры). Працягласць яго 
жыцця была невялікай — 20—30 гадоў. 

Дзякуючы працы чалавека развіва-
лася эканоміка, паляпшалася жыццё лю-
дзей. Сучасны чалавек жыве 70—80 га-
доў і больш. 

1. Якія, на вашу думку, патрэбы мае кожны чалавек?
2. Паразважайце, чым падобныя патрэбы старажытнага і сучаснага 

чалавека. У чым вы бачыце розніцу? Карыстайцеся малюнкам.

РАЗДЗЕЛ

Чалавеку для жыцця неабходны пэўныя ўмовы. Ён паві-
нен дыхаць чыстым паветрам, піць, харчавацца, атрымліваць 
святло і цяпло, мець адзенне і жыллё. Здаровы сон і адпачы-
нак неабходны чалавеку для аднаўлення сіл. Ён павінен быць 
абаронены ад хвароб, неспрыяльных умоў і небяспекі. Усё гэта 
неабходна чалавеку з самага нараджэння і на працягу ўсяго 
жыцця. Але пры гэтым жыццё чалавека не будзе паўнавар-
тасным. Ён мае патрэбу таксама ў тым, каб жыць сярод іншых 
людзей, мець зносіны з імі, працаваць. Жыццё сучаснага чала-
века разнастайнае. Ён любіць хадзіць у кіно, слухаць музыку, 
падарожнічаць. У працэсе жыцця ў чалавека з’яўляецца шмат 
розных патрэбаў.

Патрэба — гэта тое, што патрабуецца чалавеку (тое, чаго 
яму не хапае).

Галоўныя патрэбы чалавека — паветра, ежа, вада, цяпло, 
святло, адпачынак, сон. Яны называюцца біялагічнымі патрэ-
бамі. Без іх немагчыма жыццё чалавека. 

Ежа ў жыцці чалавека адыгрывае вялікую ролю. Лічыцца, 
што дзіця без ежы можа жыць да 10 сутак, а дарослы — да 40. 
З ежай у арганізм паступаюць неабходныя карысныя рэчывы і 
вітаміны. Арганізм чалавека будзе здаровым, калі харчавацца 
правільна, спажываць разнастайную карысную ежу.

Без вады чалавек можа пражыць яшчэ менш, чым без 
ежы, — ад 3 да 5 сутак. Дрэнная якасць вады таксама небяс-
печна для жыцця чалавека.

Без паветра (кіслароду) чалавек можа пражыць не больш за 
5 мінут! Кісларод дае энергію для жыўлення клетак арганізма. 

Дзейнасць чалавека часта прыводзіць да забруджвання па-
ветра. Гэта дрэнна ўплывае на жыццё людзей.

Арганізм чалавека не можа абыходзіцца без сну і адпачын-
ку. У перыяд сну і адпачынку аднаўляюцца сілы арганізма ча-
лавека. Ён павінен спаць 7—8 гадзін у суткі. Тады ён адчувае 
бадзёрасць, сілу і энергію. 

Чалавек мае патрэбу ў падтрыманні пастаяннай тэмпера-
туры цела (36,6 °С). У гэтым яму дапамагаюць адзенне і абутак. 
Яны абараняюць арганізм чалавека ад пераахаладжэння. Пры 
моцным пераахаладжэнні можна захварэць і нават загінуць.

Абараняе чалавека ад холаду і дрэннага надвор’я цёплае і 
светлае жыллё. У халодную пару года жыллё чалавека ацяпля-
ецца. У ім падтрымліваецца камфортная тэмпература паветра. 
У цёмны час сутак жыллё асвятляецца.

Адзенне, абутак і жыллё — гэта матэрыяльныя патрэбы 
чалавека. 

Задавальненне біялагічных і матэрыяльных патрэбаў чала-
века з’яўляюцца галоўнай умовай жыцця людзей.

Патрэбы

Біялагічныя
(паветра, ежа, вада, цяпло,

святло, сон, адпачынак і іншае)

Матэрыяльныя
(адзенне, абутак, жыллё

і іншае)

Правообладатель Народная асвета

1. Што такое патрэбы чалавека?
2. Якія бываюць патрэбы ў чалавека? Прывядзіце прыклады сваіх 

патрэбаў.
3. Назавіце біялагічныя патрэбы. Карыстайцеся малюнкам на ста-

ронцы 12.
4. Чаму біялагічныя патрэбы — галоўныя для чалавека?
5. Для чаго чалавеку патрэбен сон? Колькі часу патрабуецца вам 

на сон і адпачынак? Колькі часу на сон адводзяць члены вашай сям’і? 
Гэты час аднолькавы ці розны?

6. Прывядзіце прыклады матэрыяльных патрэбаў. Карыстайцеся 
малюнкам на старонцы 13.

7. Што дапамагае вам захоўаваць цяпло арганізма?
8. У які час нам не хапае сонечнага святла і цяпла? Што дапамагае 

людзям задавальняць патрэбы ў святле і цяпле?

1. Разгледзьце малюнкі на старонках 12, 13. Назавіце 
патрэбы, адлюстраваныя на малюнках.  Пералічыце свае 
біялагічныя і матэрыяльныя патрэбы. Растлумачце, чаму 
вы абавязкова павінны іх задавальняць.
2. Вусна скончыце сказы.

Калі чалавек даўно не еў, ён адчувае ... . Калі чалавеку хо-
чацца піць, ён адчувае ... . Чалавек заспакойвае голад, калі 
ён ... . Ежа, вада, паветра, сон, цяпло, святло — гэта ... патрэбы. 
Жыллё, адзенне, абутак — гэта ... ... .

Словы для даведкі: смагу, есць, голад, матэрыяльныя 
патрэбы, біялагічныя.

3. Растлумачце, чым адрозніваюцца словы «недаяданне» і 
«пераяданне». Што лепш: шмат есці ці галадаць? Дайце параду 
тым, хто няправільна харчуецца.

4. Работа ў пары.
1) Скажыце, як вы паступіце ў наступнай сітуацыі. Вы 

збіраецеся пайсці на прагулку. Надвор’е халоднае. Што будзе 
галоўным у выбары адзення: 

  прыгожы знешні выгляд;
  засцярога ад холаду;

  магчымасць пакласці ў кішэні патрэбныя рэчы;
  магчымасць пахваліцца новым адзеннем перад сябрамі;
  магчымасць быць модным і вылучацца? 
Растлумачце чаму.
2) Абмяняйцеся меркаваннямі, для чаго вам патрэбна жыллё:
  каб ладзіць сустрэчы з сябрамі;
  каб было, дзе жыць;
  каб бараніць сябе ад непагадзі і холаду;
  каб было дзе спаць і адпачываць;
  каб было як ва ўсіх людзей?

Прывядзіце прыклады, як задавальненне біялагічных і матэры-
яльных патрэбаў звязана з эканомікай вашага горада (раёна, вёскі). 
Напрыклад:
  прадукты харчавання, якія вырабляюцца ў нашым горадзе (раёне, 

вёсцы), ... ;
  мы п’ем ваду з ... ;
  адзенне і абутак мы купляем ... ;
  мы жывем у ... .

Піце на здароўе!
Вам вядома з урокаў біялогіі, што арганізм чалавека 

амаль на 80 % складаецца з вады. Пры страце 10 % вады 
адбываецца абязводжванне арганізма. Пры большай страце 
вады чалавек можа загінуць.

Колькі вады трэба піць чалавеку ў суткі, залежыць 
шмат ад чаго: 

 многа вады неабходна піць пры надыходзе гарачыні;
 больш вады трэба піць пры вялікай фізічнай нагрузцы 

і занятках спортам; 
 у перыяд хваробы пры высокай тэмпературы рэкамен-

дуецца піць больш вадкасці, лепш — цёплы морс з журавін 
або малін.

На Месяцы няма паветра. Калі на Месяцы дзень і грэе Сонца, то 
тэмпература дасягае +130 °С. Калі там ноч, тэмпература апуска-
ецца да –170 °С.
На планеце Зямля не бывае такіх з’яў. Як вы думаеце, якая неаб-

ходная ўмова для жыцця чалавека адсутнічае на Месяцы?

Як вы разумееце прыказку (на выбар)?

Пакуль ёсць хлеб ды вада, усё не бяда.
Чалавек без ежы не жыве: пакуль ясі, то і жывеш.
Чыстая вада — для хваробы бяда.
Вада вымые, а хлеб выкарміць.

Падрыхтуйце апавяданне аб тым, як у вашай сям’і зада-
вальняюцца біялагічныя і матэрыяльныя патрэбы. 

Карыстайцеся пытаннямі: хто для вас гатуе ежу? Адкуль у вас 
адзенне? У якім жыллі вы жывяце? Дзе вы бераце ваду? Як 
вы атрымліваеце святло і цяпло?

§ 3. Здароўе — галоўнае багацце чалавека

1. Прывядзіце прыклады біялагічных патрэбаў чалавека.
2. Якія матэрыяльныя патрэбы важна задавальняць чалавеку?
3. Прачытайце прытчу1. 

Паспрачаліся Шчасце і Здароўе наконт таго, што з іх важней для 
чалавека. Яны звярнуліся да хлопчыка.

— Хлопчык, што для цябе важней — шчасце ці здароўе?
— Вядома, шчасце! — не задумваючыся, адказаў хлопчык.
— Ты шчаслівы?
— О так, я шчаслівы!
— Вось бачыш! — залапатала ў ладкі Шчасце. — Я ж кажу, што 

шчасце важней.
— А скажы, хлопчык, ты здаровы? — запытала Здароўе.
— Так, я здаровы! 

1  Пры Ђтча — кароткае апавяданне з настаўленнем. 

Міма праходзіла жанчына. Пачуўшы іх размову, яна сказала:
— Шчаслівы ты, хлопчык! Мне б тваё здароўе, тады і я была б 

шчаслівая.

Падумайце, чаго не хапае жанчыне для шчасця. Зрабіце выснову, 
што ў жыцці для чалавека з’яўляецца самым важным.

Абмяркуйце, чаму вучыць прытча.

Самае дарагое ў чалавека — жыццё. Якасць жыцця чала-
века залежыць ад яго здароўя. Аб захаванні здароўя, бяспецы 
і абароне сябе чалавек клапоціцца на працягу ўсяго жыцця. 

Захаванне здароўя, бяспека і абарона жыцця — абавязко-
выя ўмовы для падтрымання жыцця. 

Здароўе залежыць ад якасці задавальнення чалавекам бія-
лагічных і матэрыяльных патрэбаў (ежы, вады, паветра, сну, 
а таксама адзення і жылля).

Кожны чалавек павінен клапаціцца аб сваім здароўі. Гэтаму 
дапамагае здаровы лад жыцця: заняткі фізкультурай і спор-
там, правільнае харчаванне, выкананне рэжыму дня і асабістай 
гігіены, адсутнасць шкодных звычак (курэння, ўжывання 
спіртнога і наркатычных рэчываў).

Клопат аб здароўі важны не толькі для чалавека, але і для 
дзяржавы. Здаровы чалавек працуе і сам задавальняе свае 
патрэбы. Хворы чалавек не можа працаваць і мае патрэбу ў 
дапамозе. На лячэнне трацяцца сродкі. Таму хваробы лепш 
прадухіліць, чым лячыць. 

Здароўе людзей — важная складаючая эканомікі дзяржавы.
Дзяржава клапоціцца аб здароўі сваіх грамадзян. Для 

прафілактыкі захворванняў1 робяць прышчэпкі ад небяс-
печных хвароб, праводзіцца медыцынскае абследаванне гра-
мадзян. Захоўваць здароўе дзецям і дарослым дапамагаюць 
заняткі фізічнай культурай і спортам. Для гэтага ў гарадах 
(пасёлках) пабудаваны спартыўныя пляцоўкі, стадыёны, фіз-
культурна-аздараўленчыя комплексы. Клопат аб здароўі па-
ляпшае і падаўжае жыццё чалавека.

Чалавек можа апынуцца ў розных жыццёвых сітуацыях. Ён 
павінен быць упэўнены ў тым, што яго жыццю нішто не пагра-
жае. Важна выконваць правілы бяспекі на дарогах, у транспарце 
і іншых месцах. За гэтым сочыць Дзяржаўтаінспекцыя (ДАІ).

Для таго каб нядобрасумленныя людзі не прычынялі нам 
фізічную або маральную шкоду, мы знаходзімся пад абаронай 
міліцыі і іншых праваахоўных арганізацый.

Тэлефоны выкліку экстраных службаў

МНС
(Служба выратавання)

Міліцыя

Хуткая медыцынская
дапамога

Аварыйная служба
газавай сеткі

Адзіная

служба

выратавання

1  Прафілактыка захворванняў — мерапрыемствы, якія папярэджва-
юць хваробы.

Для чалавека небяспечнымі могуць быць розныя прыродныя 
бедствы — паводкі, ураганы, лясныя пажары. Часта пажары 
ўзнікаюць з-за парушэння правілаў бяспекі і безадказных па-
водзін людзей з агнём. Розныя прычыны могуць прывесці да 
аварыі на прадпрыемстве, на транспарце. Усё гэта — надзвы-
чайныя сітуацыі — небяспека, якая пагражае адразу многім 
людзям. Справіцца сваімі сіламі чалавеку ў такіх абставінах 
бывае немагчыма. Тады на дапамогу прыходзяць ратавальнікі. 
Яны служаць у Міністэрстве па надзвычайных сітуацыях Рэс-
публікі Беларусь (МНС).

Да вялікіх чалавечых ахвяр могуць прыводзіць войны. 
Ахоўвае спакойнае жыццё грамадзян нашай краіны армія Рэс-
публікі Беларусь.

Клапаціцца аб сваёй бяспецы, абароне і ахове здароўя абавя-
заны і кожны школьнік. Для гэтага трэба ведаць і выконваць 
правілы бяспечных паводзін дома, у школе і на вуліцы.

Забяспечыць абарону жыцця
і захаванне здароў’я дапамагае:

Выкананне правілаў бяспечных паводзін

Здаровы лад жыцця (ЗЛЖ)

Экстраныя службы выратавання

1. Што з’яўляецца абавязковай умовай для падтрымання жыцця ча-
лавека? Адказ знайдзіце ў тэксце вучэбнага дапаможніка.
2. Чаму чалавеку трэба берагчы здароўе?
3. Што ўплывае на здароўе чалавека? Адказ знайдзіце ў тэксце 

вучэбнага дапаможніка.
4. Што дапамагае чалавеку захоўваць здароўе?
5. Чаму дзяржава клапоціцца аб здароўі грамадзян?
6. Знайдзіце ў тэксце, што такое прафілактыка захворванняў.
7. Ад якой небяспекі абараняе чалавека міліцыя?
8. Растлумачце, чаму трэба быць асцярожным з агнём, хоць ён дае 

людзям цяпло і святло.
9. Што такое надзвычайная сітуацыя? Адказ знайдзіце ў тэксце 

вучэбнага дапаможніка.
10. Хто аказвае дапамогу людзям, якія трапілі ў надзвычайную сіту-

ацыю?
11. Хто абараняе людзей падчас ваенных дзеянняў?

1. Закончыце сказ.
Захаванне здароўя, бяспека і абарона жыцця — ... ...  для 

падтрымання жыцця. 
Словы для даведкі: абавязковыя ўмовы.
2. Прывядзіце асабістыя прыклады «здаровага ладу жыцця». 

Карыстайцеся малюнкамі на старонцы 17.
3. Падзяліцеся на групы. Складзіце памяткі бяспечных па-

водзін у школе, на вуліцы, на дарозе, у транспарце.

1. Якія прыродныя бедствы небяспечныя для жыцця людзей? Па-
разважайце, ці можа чалавек быць прычынай прыродных бедстваў. 
Прывядзіце прыклады.
2. Пазнаёмцеся з сітуацыямі на малюнках. Якімі будуць вашы дзе-

янні? Якія важныя нумары тэлефонаў вам спатрэбяцца?

3. Запішыце важныя тэлефонныя нумары ў даведнік або мабільны 
тэлефон. Карыстайцеся малюнкамі на старонцы 19. Пры магчымасці 
пазнаёмце меншых дзяцей з гэтымі тэлефоннымі нумарамі, растлумач-
це, у якіх выпадках іх выкарыстоўваюць.

4. Прачытайце апавяданне.

Усім класам дзеці адправіліся ў паход. Узялі з сабой усё неабход-
нае. Шлях быў няблізкі. Каб захоўваць сілы, дзеці рабілі прыпынкі для 
адпачынку. Дзень выдаўся гарачым. Запасы вады хутка скончыліся. 
Рабяты зайшлі ў вёску, каб папоўніць іх. Каля брамкі дома ім сустрэў-
ся пажылы чалавек. Дзеці дружна павіталі яго: «Добры дзень!» Яны 
папрасілі дазволу набраць вады з калодзежа, каб напіцца і ўзяць з 
сабой у дарогу. Пажылы чалавек дапамог рабятам. Яны хорам падзя-
кавалі яму. Той адказаў: «На здароўе!»

— Да пабачэння! — развіталіся дзеці.
У адказ пачулі:
— Будзьце здаровыя!

У якіх выпадках людзі ўжываюць слова «здароўе»? Чаму людзі пры 
сустрэчы кажуць адзін аднаму «Добрага здароўя!», развітваючыся — 
«Бывайце здаровы!», на падзяку адказваюць «На здароўе!»? Што агуль-
нага ў гэтых словах?

5. Як вы разумееце выраз «Як чалавек здароўе страціць, тады яго 
ацэніць»? Выкарыстайце ўжо знаёмую вам прытчу.

6. Калектыўна складзіце памятку «Здаровы лад жыцця навучэнца».

Паклапаціцеся аб пажарнай бяспецы 
Паведаміць аб пажары ў жыл-

лі можа аўтаномны пажарны апа-
вяшчальнік. Пры з’яўленні дыму 
ў памяшканні пажарны апавяш-
чальнік выдае гукавы сігнал. Ён 
здольны нават абудзіць спячага 
чалавека. Яго можна набыць са-
мастойна або звярнуцца ў МНС па 
месцы жыхарства.

Правообладатель Народная асвета



22 Раздзел 1. Патрэбы. Рэсурсы. Выбар

Рабіце прышчэпку ад грыпу
Многім людзям знаёма такое захворванне, як грып. Гэта 

каварная хвароба прычыняе вялікую шкоду здароўю чала-
века. Яна распаўсюджваецца вельмі хутка. Калі вялікая 
колькасць людзей захворвае на грып (пачынаецца эпідэмія1), 
дзіцячыя сады, школы, бальніцы закрываюць на каранцін2. 
Не праводзяцца масавыя мерапрыемствы. Гэта робіцца для 
таго, каб хвароба не распаўсюджвалася.

У пачатку восені ў паліклініках робяць прышчэпкі супраць 
грыпу — праводзяць вакцынацыю3. Кожны чалавек можа 
абараніць сябе ад грыпу. Для гэтага ў верасні трэба звярнуц-
ца ў паліклініку па месцы жыхарства і зрабіць прышчэпку. 

Выберыце прыказку і растлумачце яе. 

Здароўе даражэйшае за багацце.
Здароўю цаны няма.
Здароўя не купіш.

Выканайце дамашняе заданне на выбар.
1. Абмяркуйце з дарослымі, як у вашай сям’і выконваюцца асноўныя 

правілы захавання здароўя. Складзіце памятку «Запаведзі здароўя».
2. Разам са старэйшымі падрыхтуйце памятку «Правілы бяспечных 

паводзін у жыцці і побыце». Карыстайцеся малюнкамі.

1  Эпідэмія — распаўсюджванне інфекцыйнага захворвання на вялікую 
колькасць людзей.

2  Каранцін — абмежаванне кантактаў паміж людзьмі.
3  Вакцынацыя — прафілактыка небяспечных (інфекцыйных) захвор-

ванняў шляхам увядзення ў арганізм вакцыны (прышчэпка).

§ 4. Сацыяльныя і духоўныя 
патрэбы чалавека 

1. Прывядзіце прыклады біялагічных патрэбаў чалавека. 

2. Прачытайце прытчу. Чаму яна вучыць? 

Запрашэнне на вяселле

Адзін хлопец вельмі ганарыўся тым, што ў яго шмат сяброў. Калі ён 
сустрэў сваё каханне, то вырашыў ажаніцца. Падрыхтоўкай да вясел-
ля займаўся яго бацька. Бацька разаслаў усім запрашэнні.

Настаў дзень вяселля, але ніхто з сяброў жаніха не прыйшоў. Хло-
пец раззлаваўся і спытаў у бацькі:

— Чаму ты не запрасіў маіх сяброў?
Бацька адказаў:
— Я запрасіў. Але ў лісты разам з запрашальнымі паштоўкамі я 

паклаў і запіскі з просьбай аб дапамозе.

Чаму сябры не прыйшлі на вяселле?

Падумайце, ці была гэта сапраўдная дружба.

Абмяркуйце, як бы вы паступілі на месцы сяброў.

Чалавек з’яўляецца часткай прыроды. Усім жывым арганіз-
мам неабходны ежа, вада, паветра, сонечнае святло і цяпло. 
Усе жывыя арганізмы клапоцяцца аб бяспецы і абароне свайго 
жыцця. У гэтым чалавек падобны да ўсіх астатніх насельнікаў 
Зямлі. Але ў адрозненне ад жывёл і раслін у чалавека ёсць і 
іншыя патрэбы. Чалавек жыве сярод людзей. Жыццё чалавека 
не будзе паўнавартасным без зносін з імі.

Старажытныя людзі сумесна палявалі на дзікіх жывёл, ага-
роджвалі месца свайго пражывання высокім плотам, абараня-
ліся ад ворагаў. Калі б людзі не працавалі разам, у іх было б 
мала ежы, яны не змаглі б выстаяць перад небяспекай.

Сучаснаму чалавеку гэтаксама недастаткова задавальняць 
толькі свае біялагічныя патрэбы (есці, піць, спаць). Адным 

людзям важна паспяхова працаваць. Другія любяць чытаць 
кнігі, слухаць музыку, глядзець фільмы, спектаклі. Трэцім 
падабаецца хадзіць на канцэрты, падарожнічаць разам з сябра-
мі. Гэта сацыяльныя і духоўныя патрэбы чалавека. Яны ёсць 
толькі ў чалавека. Гэтым чалавек адрозніваецца ад раслін і 
жывёл. 

Сацыяльныя патрэбы — гэта патрэбы ў зносінах з іншымі 
людзьмі, працы, сяброўстве, любві, павазе. 

Сацыяльныя патрэбы чалавека мяняюцца на працягу 
жыцця. Напрыклад, нованароджаныя дзеці маюць патрэбу ў 
ласцы і клопаце мамы. У працэсе жыцця ў іх з’яўляецца патрэ-
ба ў зносінах з аднагодкамі, цікавасць да пазнання свету, цяга 
да працы.

Людзі маюць зносіны адзін з адным у розных месцах: дома, 
на працы, на адпачынку, у транспарце, у краме. У зносінах 
чалавек набывае патрэбныя веды і досвед.

З самага дзяцінства чалавек мае патрэбу ў сяброўстве. Гэта 
сацыяльная патрэба чалавека. Нездарма ў народзе гаворыцца: 
«Не май сто рублёў, а май сто сяброў». Сяброў аб’ядноўваюць 
агульныя інтарэсы, гатоўнасць дапамагчы адзін аднаму.

Чалавеку важна, каб людзі адзначалі яго поспехі, паважа-
лі яго. Гэта яшчэ адна сацыяльная патрэба. Чалавека можна 
паважаць за яго ўчынкі і справы. Напрыклад, за тое, што ён 
выконвае абяцанне, умее суперажываць, прыходзіць на дапа-
могу і многае іншае. Чалавек павінен імкнуцца быць такім, 
каб яго паважалі. 

Духоўныя патрэбы — гэта патрэбы ў выхаванні, адукацыі, 
творчай дзейнасці.

Духоўныя патрэбы ёсць у кожнага чалавека. З духоўнымі 
патрэбамі чалавек не нараджаецца. Яны з’яўляюцца ў працэсе 
жыцця. Чалавек імкнецца да ведаў, займаецца творчасцю, ша-
нуе прыгожае (любіць слухаць музыку, любуецца прыгажосцю 
прыроды). Задавальненне духоўных патрэбаў робіць жыццё ча-
лавека яркім і цікавым.

Адукацыя — адна з духоўных патрэбаў чалавека. Адука-
цыя непарыўна звязана з выхаваннем. Ведамі людзі карыста-
юцца ўсё жыццё, як у працоўнай дзейнасці, так і ў побыце.

У жыцці чалавека ўсе патрэбы неаддзельныя адна ад ад-
ной. Напрыклад, юнак любіць чытаць кнігі. Гэта яго духоў-
ная патрэба. Каб чытаць, трэба мець кнігу. А кніга — гэта 
матэрыяльны прадмет. Атрымліваецца, што для задавальнен-
ня духоўных патрэбаў чалавека выкарыстоўваюцца матэры-
яльныя прадметы.

Прывядзём яшчэ некалькі прыкладаў. Тэлефон патрэбен, 
каб мець зносіны, тэлевізар — каб атрымліваць інфармацыю, 
мальберт, фарбы і пэндзлі — каб маляваць.

Людзей, якія чытаюць кнігі, наведваюць выставы, музеі, 
тэатры, бываюць на экскурсіях, прынята называць культурнымі 
людзьмі. Культурныя людзі прыстойна паводзяць сябе ў грамад-
стве, ветлівыя з тымі, хто побач. З імі прыемна мець зносіны. 
Ад самога чалавека залежыць, якімі будуць яго духоўныя 
і сацыяльныя патрэбы, ці стане ён культурным чалавекам.

1. Якія патрэбы з’яўляюцца аднолькавымі для ўсіх жывых ар-
ганізмаў?
2. Чым чалавек адрозніваецца ад іншых прадстаўнікоў жывой 

прыроды (раслін, жывёл)?
3. Што такое сацыяльныя патрэбы? Карыстайцеся для адказу ма-

люнкам на старонцы 24.
4. Растлумачце, чаму людзі маюць патрэбу ў зносінах адзін з адным.
5. Прывядзіце прыклады духоўных патрэбаў чалавека. Карыстайце-

ся малюнкам на старонцы 25.
6. Для чаго чалавеку патрэбна адукацыя? Адказ знайдзіце ў тэксце 

вучэбнага дапаможніка.
7*. Для чаго чалавеку патрэбна сяброўства?

1. Раскажыце, чаму вы ходзіце ў школу. Выкарыстайце ад-
каз на выбар або дайце свой: 
  не хачу сядзець дома;
  хачу атрымаць веды, каб мець добрую працу;
  хачу быць пісьменным чалавекам;
  так захацелі бацькі;
  у школе цікава, шмат сяброў.

2. Раскажыце, якія сацыяльныя патрэбы ёсць у вас. Як вы 
іх рэалізуеце? Карыстайцеся прыкладамі і дадайце свае. 

Патрэба  ў  зносінах : у мяне ёсць сябры, ... .

Патрэбы

Сацыяльныя Духоўныя
Патрэбы чалавека ў

зносінах, працы, сяброўстве,
любві, павазе

Патрэбы чалавека ў
выхаванні, адукацыі,

творчай дзейнасці

Патрэба  ў  працы: я дапамагаю бацькам, ... .
3. Раскажыце, якія духоўныя патрэбы ёсць у вас. Як вы іх 

рэалізуеце? Карыстайцеся прыкладамі і дадайце свае. 
Патрэба  ў  адукацыі : я старанна вучуся, ... .
Патрэба  ў  творчасц і : я люблю маляваць, ... .

1. Работа ў пары. Раскажыце адзін аднаму, як вы размаўляеце з 
незнаёмымі людзьмі і паводзіце сябе ў нязвыклай сітуацыі.
  Вы знаходзіцеся ў аўтобусе. Хутка ваш прыпынак. Вам трэба 

прайсці да выхаду. Як вы гэта зробіце?
  Вы не ведаеце, як прайсці да прыпынку транспарту (крамы). Як вы 

спытаеце аб гэтым у незнаёмага чалавека на вуліцы?
  Вы прыйшлі ў кінатэатр. Вам трэба прайсці на сваё месца, а ў 

радзе шмат месцаў ужо запоўнена. Як вы пройдзеце на сваё месца?
  Двое дарослых размаўляюць паміж сабой, а вам трэба задаць 

пытанне аднаму з іх. Як вы паступіце?
  Вы ўваходзіце ў пакой, дзе знаходзіцца шмат людзей. Як вы па-

вітаецеся?
  Хто каго павінен прапусціць: той, хто ўваходзіць у краму, або той, 

хто выходзіць? 

2. Работа ў пары. Абмяркуйце, чаму ў грамадскіх месцах некуль-
турна:

  размахваць рукамі, жэстыкуляваць і паказваць пальцам;
  гучна размаўляць і смяяцца;
  пакідаць за сабой смецце;
  гаварыць за сталом з поўным ротам, размахваць сталовымі пры-

борамі.

3. Паразважайце, чым адрозніваюцца словы «павага» і «самапавага».
Што вы будзеце рабіць, каб вас паважалі?
За што можна паважаць самога сябе?

4. Падумайце, выберыце адказ або дайце свой.

1) З аднымі людзьмі мы сябруем, а з іншымі — не. Ці павінны мы 
да ўсіх людзей ставіцца аднолькава?

  Людзі маюць права выбіраць сяброў.
  Трэба сябраваць з усімі.

2) Калі ў чалавека няма сябра, як яму можна дапамагчы?
  Стаць яму сябрам або дапамагчы знайсці сябра.
  Няхай сам думае пра сябе і шукае сабе сябра.

3) Што трэба для таго, каб стаць добрым сябрам?
  Гаварыць сябру праўду.
  Засцерагаць сябра ад дрэнных учынкаў.
  Даваць сябру добрыя парады.
  Дапамагаць, калі сябар у бядзе або калі яму патрэбна дапамога.
  Звяртацца толькі тады, калі табе патрэбна дапамога. 

5. Паразважайце. Якога чалавека можна лічыць культурным? Што 
вы будзеце рабіць, каб стаць культурным чалавекам? 

Пашырайце свае сацыяльныя і духоўныя патрэбы

У сучаснага чалавека для задавальнення сацыяльных і духоўных 
патрэбаў шмат магчымасцей. Для зносін ён выкарыстоўвае сучасныя 
сродкі: камп’ютар, мабільны тэлефон.

Карыстайцеся і вы ведамі, якія атрымалі на ўроках камп’ютарнай 
граматы. Стварыце электронную пошту, майце зносіны ў сацыяльных 
сетках, слухайце музыку, праглядайце цікавыя відэа ў Інтэрнэце. 
Выкарыстоўвайце сацыяльныя сеткі для навучання.

Многія людзі карыстаюцца для чытання электроннымі кнігамі. 
Для малявання неабавязкова выкарыстоўваць фарбы або алоўкі. 

Сёння малюнкі можна ствараць з дапамогай камп’ютара.
Аднак не забывайце: працяглае карыстанне камп’ютарам і мабіль-

ным тэлефонам шкодна для здароўя!

Выберыце прыказку і растлумачце яе.

Няма сябра — шукай, а знайшоў — беражы.
Дрэва трымаецца каранямі, а чалавек — сябрамі.
Не той сябар, хто на балі гуляе, а той, хто ў бядзе дапамагае.
Чалавек без сябра што ежа без солі.

Прачытайце разам з дарослымі кнігу Даніэля Дэфо «Рабінзон Кру-
за». Абмяркуйце, як задавальняў свае патрэбы галоўны герой кнігі. 
Ці змог ён пражыць без зносін і сяброўства? 

§ 5. На густ і смак я табе не сваяк

Параўнайце вашы патрэбы сёння з патрэбамі, якія былі ў вас у па-
чатковых класах.
Як вы думаеце, ад чаго залежаць патрэбы людзей? 

Кожны чалавек адрозніваецца ад іншых людзей сваімі 
патрэбамі. Гэта залежыць ад розных прычын.

Параўнайце патрэбы дзіцяці і даро-
слага чалавека. Немаўля мае патрэбу 
ў ежы, клапатлівым доглядзе і зносі-
нах з мамай. Адрозніваюцца патрэбы 
ў малодшага школьніка і падлетка. 
Яны чытаюць розныя кнігі, апранаюць 
рознае адзенне, маюць розныя захаплен-
ні. Дарослы не толькі жыве паўсядзён-
ным жыццём — есць, спіць, ходзіць на 
працу, але і мае шмат іншых патрэбаў. 
Напрыклад, ён хоча займацца спортам, 
творчасцю, падарожнічаць, дамагацца 
добрых вынікаў у працы. Патрэбы ча-
лавека залежаць ад узросту.

Будуць адрознівацца патрэбы і ў лю-
дзей з рознымі характарамі, інтарэсамі, 
густамі і звычкамі. Нездарма гаворыцца 
ў прыказцы: «На густ і смак я табе не 
сваяк». Патрэбы чалавека індывіду-
альныя.

Розныя патрэбы ў дзяўчынак і хлоп-
чыкаў, у дзяўчат і юнакоў, у жанчын і 
мужчын. Хлопчыкі і дзяўчынкі не то-
лькі апранаюцца па-рознаму і маюць 
розныя прычоскі, але і часта гуляюць 
з рознымі цацкамі, чытаюць розныя 

кнігі, маюць розныя захапленні. Патрэбы чалавека залежаць 
ад полу.

Патрэбы залежаць і ад месца пражывання чалавека, ад клі-
матычных умоў. Напрыклад, у краіне з гарачым кліматам не 
патрэбны ні цёплая вопратка, ні надзейнае жыллё з ацяплен-
нем. Людзі на поўначы носяць футравую вопратку і абутак, 
будуюць цёплае, трывалае жыллё. 

                

На патрэбы чалавека ўплываюць і розныя сітуацыі. Напры-
клад, калі на вуліцы ідзе дождж, чалавек бярэ парасон або 
апранае плашч.

Кожны чалавек сам вызначае, якія патрэбы для яго 
з’яўляюцца самымі важнымі. Яны павінны быць разумнымі, 
карыснымі. Напрыклад, разумна весці здаровы лад жыцця: 
прытрымлівацца рэжыму дня, займацца фізічнай культурай 
і спортам, правільна харчавацца, слухаць парады старэйшых. 
Разумныя патрэбы прыносяць чалавеку карысць.

Задавальненне неразумных патрэбаў прыносіць чалавеку 
шкоду.

Да неразумных патрэбаў чалавека адносяцца шкодныя 
звычкі. Даўно вядома, што курэнне, ужыванне алкагольных 
напояў і наркатычных сродкаў шкодзяць здароўю чалавека. 
Шкодныя звычкі могуць прывесці не толькі да страты здароўя, 
але і да гібелі чалавека. Аднак не ўсе людзі адмаўляюцца ад 
іх. Неразумныя патрэбы не з’яўляюцца ў чалавека з нараджэн-
ня. Чалавек набывае іх сам ці пад уплывам іншых людзей. 

Набыць звычкі лёгка, а вось пазбавіцца ад іх вельмі складана. 
Яны могуць стаць залежнасцю. Прыкладам таму з’яўляецца 
наркаманія. У выніку прыёму наркотыкаў людзі губляюць 
здароўе, становяцца непрацаздольнымі і нават небяспечнымі 
для іншых. Ужыванне наркатычных сродкаў небяспечна для 
жыцця!

Патрэбы

Разумныя Неразумныя
(ЗЛЖ: рэжым дня, спорт,

правільнае харчаванне і іншае)
(курэнне, алкагалізм, наркаманія,

гульнявая залежнасць і іншае)

Курэнне і ўжыванне алкаголю таксама шкодзяць зда-
роўю чалавека. П’янства прыводзіць да цяжкага захворван-
ня — алкагалізму. Алкаголікі маюць патрэбу ў працяглым 
лячэнні.

У людзей маладога ўзросту можа з’явіцца залежнасць ад 
Інтэрнэту і камп’ютарных гульняў. Чалавек з залежнасцю пе-
растае мець зносіны з людзьмі, становіцца запальчывым і агрэ-
сіўным. Каб пазбавіцца ад шкодных звычак, людзям патрэбна 
дапамога.

Шкодныя звычкі з’яўляюцца ў чалавека, які не мае дастат-
ковай сілы волі. Чалавек з дзяцінства павінен вучыцца кіра-
ваць сваімі жаданнямі і выхоўваць разумную волю. Тады 
ён зможа пазбегнуць няправільных і неразумных учын-
каў, здолее не паддацца шкодным жаданням і дурному 
ўплыву.

Патрэбы чалавека не заўсёды супадаюць з яго жаданнямі. 
Напрыклад, падчас хваробы ў чалавека няма жадання прымаць 

горкія лекі. Аднак ён усё ж прымае іх, каб паправіцца. Так 
паступаць разумна і карысна. У гэтым выпадку чалавек пра-
вільна кіруе сваімі жаданнямі.

Патрэбы людзей адрозніваюцца ў залежнасці ад узро-
сту, полу, месца пражывання, сітуацыі і іншага. 

Патрэбы чалавека павінны быць разумнымі. Чалавек 
павінен кіраваць сваімі жаданнямі. 

Шкодныя звычкі (курэнне, алкагалізм, наркаманія, 
гульнявая і камп’ютарная залежнасці) прычыняюць шко-
ду чалавеку і навакольным.

1. Чаму патрэбы людзей адрозніваюцца?
2. Прывядзіце прыклады адрознення патрэбаў чалавека ў залежна-

сці ад узросту, полу, месца пражывання, клімату і інш. Карыстайцеся 
малюнкамі на старонках 29, 30.

3*. Якую патрэбу ўсе людзі задавальняюць аднолькава?
4. Растлумачце, у чым адрозненне разумных і неразумных патрэ-

баў. Пацвердзіце свой адказ тэкстам вучэбнага дапаможніка.
5. Якія звычкі наносяць чалавеку шкоду? Чаму іх называюць згуб-

нымі?
6. Ці заўсёды патрэбы чалавека супадаюць з яго жаданнямі? Пры-

вядзіце прыклады несупадзення вашых жаданняў з неабходнасцю.
7. Што дапамагае чалавеку кіраваць сваімі патрэбамі?

1. Вызначце, якія патрэбы адносяцца да разумных, а якія — 
да неразумных: спартыўныя гульні, прагляд навучальных 

тэлеперадач, камп’ютарныя гульні, прытрымліванне рэжыму 
дня, чытанне кніг, рэгулярныя прагулкі на свежым паветры, 
загартоўванне, працяглы прагляд тэлеперадач, курэнне, 
ужыванне газаваных напояў у вялікай колькасці.

2. Разгледзьце ў табліцы, як задавальняюцца патрэбы 
людзей рознага ўзросту ў праглядзе тэлевізійных перадач. 
Дадайце ўласныя прыклады.

Духоўная 
патрэба Дашкольнікі Школьнікі Дарослыя

Прагляд 
тэлевізійных 
перадач

Мультфільмы, 
развіваючыя 
праграмы 
для дзяцей 
дашкольнага 
ўзросту

Развіваючыя 
праграмы 
для дзяцей 
школьнага 
ўзросту, фільмы 
для дзяцей, 
мультфільмы

Фільмы 
для дарос-
лых, пера-
дачы для 
дарослых

Адкажыце на пытанні.
Як вы вызначаеце, для якога ўзросту падыходзіць фільм 

або тэлеперадача?
Ці дазваляюць вам глядзець фільмы для дарослых?
Ці глядзяць тэлеперадачы дарослыя разам з вамі?
Ці абмяркоўваеце вы прагледжаныя кінафільмы або тэле-

перадачы з дарослымі?
Назавіце фільмы і тэлеперадачы, якія вам падабаюцца. 

Чаму?

Паразважайце, чаму так адбываецца. Як будзеце паступаць вы?
1) Большасць людзей ведаюць, што курыць, ужываць алкаголь, нар-

котыкі шкодна і небяспечна. Але многія дарослыя і падлеткі маюць гэтыя 
згубныя звычкі.

2) Усе ведаюць, што трэба шмат рухацца, загартоўвацца, займацца 
фізкультурай. Але многія падлеткі праводзяць каля камп’ютараў увесь во-
льны час. А большасць дарослых людзей вядуць маларухомы лад жыцця.

3) Няправільнае харчаванне прыводзіць да залішняй вагі і пагаршэння 
здароўя чалавека. Але многія людзі не клапоцяцца аб правільным харча-
ванні. Падлеткі ўжываюць у вялікай колькасці чыпсы, салодкія газаваныя 
напоі і іншую нездаровую ежу.

Ці можна назваць такія патрэбы разумнымі? 
Абмяркуйце, як чалавек можа супрацьстаяць шкодным звычкам.

Вучыцеся кантраляваць свае ўчынкі і жаданні 
Перш чым задаволіць сваю патрэбу, задумайцеся, да 

чаго гэта прывядзе, ці з’яўляецца яна разумнай. 
Не рабіце ўчынкі, якія прынясуць шкоду вам ці нава-

кольным.
Кожнае сваё жаданне і дзеянне абдумвайце, пры неаб-

ходнасці райцеся з дарослымі.

У даўнія часы, каб гарачая каша доўга не астывала, посуд з ёй 
загортвалі ў футра. У наш час любую ежу можна за мінуту па-

дагрэць у мікрахвалевай печы. 
Сучасны чалавек карыстаецца вялікай колькасцю іншых карысных 

прыстасаванняў — гаджэтаў. Яны робяць наша жыццё камфортным. 
Напрыклад, сучасны смартфон замяняе нам мноства розных прыбо-
раў. З ім мы можам не толькі размаўляць з роднымі і сябрамі, але 
і слухаць музыку, даведвацца аб часе, надвор’і, чытаць навіны, ад-
праўляць паведамленні і многае іншае.

Якімі гаджэтамі карыстаецеся вы? 

Ведайце, што некаторыя прыклады народнай кемлівасці мо-
гуць быць карыснымі і сучаснаму чалавеку. Напрыклад, 

ужо даўно людзі заўважылі, што прасторны абутак абараняе 
ад марозу лепш, чым цесны. Сакрэт у тым, што паветра ўнутры 
абутку дазваляе захоўваць цяпло. Карыстайцеся гэтымі ведамі 
пры выбары абутку.

1. Параўнайце свае патрэбы з патрэбамі дарослых.
Ці ёсць адрозненні паміж вашымі патрэбамі і патрэбамі дарослых?
У чым заключаецца іх падабенства, а ў чым адрозненне?

2. Ці ёсць у вашых бацькоў шкодныя звычкі?
Ці імкнуцца яны ад іх пазбавіцца?
Чым вы можаце дапамагчы ім?

§ 6. Адкуль бярэцца тое, што патрэбна чалавеку

Самымі першымі заняткамі старажытных людзей былі збіральніцтва, 
рыбалоўства і паляванне. Якія патрэбы задавальнялі старажытныя 
людзі з дапамогай гэтых заняткаў?
*Што змянілася ў жыцці чалавека, калі ён стаў займацца земляроб-
ствам і жывёлагадоўляй?

Кожны чалавек карыстаецца вялікай колькасцю рэчаў. 
Адкуль бярэцца ўсё, што неабходна для задавальнення патрэ-
баў чалавека?

Для падтрымання жыцця чалавек многае атрымлівае ад 
прыроды. Прырода дае паветра, сонечнае святло і яго цяпло, 
дажджавую і крынічную ваду, ваду акіянаў і мораў, рэк і азёр, 
энергію ветру. Гэта прыродныя даброты. Іх яшчэ называюць 
свабоднымі, таму што чалавек атрымлівае іх бясплатна і ў 
неабмежаванай колькасці. 

Чалавек можа выкарыстоўваць у ежу дары прыроды (арэхі, 
грыбы, ягады, рыбу і г. д.). Гэта таксама прыродныя даброты. 
Але не кожны чалавек імі можа скарыстацца свабодна (напры-
клад, сам налавіць рыбы або назбіраць у лесе грыбоў).

Многае з таго, што неабходна чалавеку, не існуе ў прыродзе 
ў патрэбным выглядзе і ў дастатковай колькасці. Прырода не 
можа даць усё, чым чалавек карыстаецца ў жыцці (напры-
клад, адзенне, абутак, посуд, мэблю, кнігі, побытавую тэхніку, 

аўтамабіль, кватэру і многае іншае). Гэта матэрыяльныя дабро-
ты. Яны ствараюцца працай людзей. Таму іх яшчэ называюць 
эканамічнымі. 

Даброты — усё, што задавальняе патрэбы людзей і пры-
носіць карысць. Даброты створаны прыродай або працай ча-
лавека.

Даброты прыносяць людзям не толькі карысць, але і зада-
вальненне.

Чалавеку недастаткова карыстацца толькі прыроднымі і 
эканамічнымі дабротамі. Ён мае патрэбу таксама ў розных па-
слугах: дактароў, цырульнікаў, прадаўцоў, краўцоў, майстроў 
па рамонце абутку і іншых. Іх праца прыносіць карысць і за-
давальняе патрэбы людзей. Паслугі каштуюць грошай, бо на 
іх затрачана праца людзей. 

Паслуга — гэта праца людзей, якая прыносіць карысць 
іншым людзям. 

Чалавек выкарыстоўвае (спажывае) тое, што стварыла 
прырода і вырабіў чалавек. Напрыклад, людзі выкарыстоўваюць 

сезоннае адзенне і абутак у адпаведную пару года. Спажыва-
юць электраэнергію, калі карыстаюцца электрапрыборамі і 
асвятленнем. Выкарыстоўваюць паперу, ручку для пісьма. 

Чалавек –
спажывец

Прыродныя даброты Матэрыяльныя даброты Паслугі

Спажыванне — гэта выкарыстанне даброт. Чалавек 
з’яўляецца спажыўцом даброт. Ён становіцца спажыўцом з 
моманту свайго нараджэння і застаецца ім усё жыццё.

Задаволіць свае патрэбы чалавек можа рознымі спосаба-
мі. Напрыклад, каб задаволіць патрэбы ў ежы, чалавек можа 
карыстацца тым, што дае прырода. Ён можа гадаваць свойскую 
жывёлу і вырошчваць агародніну, садавіну на сваім прыся-
дзібным участку. А можа купіць патрэбныя прадукты ў краме 
ці на рынку. Ежу чалавек можа гатаваць сам або карыстацца 

Узяць у прыроды

Спосабы задавальнення патрэбаў чалавека

(арэхі, грыбы, ягады,
рыба і іншае)

Вырабіць самому
(сшыць або звязаць адзенне,
пабудаваць дом, вырасціць
агародніну і садавіну і іншае)

Выкарыстаць працу
іншых людзей

(паслугі людзей, прад-
прыемстваў, арганізацый)

паслугамі крам, кулінарый, устаноў грамадскага харчавання 
(сталовых, кафэ, рэстаранаў).

Патрэбы людзей змяняюцца і растуць. Усё неабходнае 
людзям дае эканоміка. Яна стварае даброты і забяспечвае 
жыццё людзей.

Даброты –
усё, што задавальняе патрэбы людзей

Прыродныя (свабодныя) даброты
чалавек атрымлівае
ад прыроды бясплатна
(паветра, цяпло,
сонечнае святло і многа іншага)

Матэрыяльныя (эканамічныя) 
даброты створаны працай 
чалавека, за іх трэба плаціць
(жыллё, адзенне, транспарт,
мэбля, кнігі і іншае)

Паслуга – гэта праца людзей, якая прыносіць карысць іншым людзям

1. Што такое даброты? Адказ знайдзіце ў тэксце вучэбнага дапа-
можніка.
2. Якія даброты кожны чалавек атрымлівае ад прыроды? Карыстай-

цеся малюнкам на старонцы 35.
3. Якімі дабротамі з’яўляюцца паветра, сонечнае святло і цяпло? 

Чаму іх называюць свабоднымі?
4. Што такое матэрыяльныя (эканамічныя) даброты? Карыстайцеся 

малюнкам на старонцы 36.
5. У чым адрозненне матэрыяльных даброт ад даброт прыродных?
6. Што такое паслугі? Карыстайцеся малюнкам на старонцы 36.
7. Для чаго чалавеку патрэбны даброты і паслугі?
8. Што такое спажыванне і хто такі спажывец? Адказ знайдзіце ў 

тэксце вучэбнага дапаможніка.
9. Якімі спосабамі чалавек можа задаволіць свае патрэбы? Пры-

вядзіце прыклады таго, як вы задавальняеце свае патрэбы ў чыстым 
адзенні, цёплым абутку, у рыбным супе на абед. Карыстайцеся схемай 
на старонцы 37.

1. Вусна ўстаўце патрэбныя словы ў сказы.

Чалавек на працягу жыцця задавальняе многія ... . Задава-
льняе свае патрэбы чалавек з дапамогай ... і ... . Выкарыстанне 
даброт — гэта ... . Чалавек — гэта ... даброт.

Словы для даведкі: спажывец, патрэбы, даброт, паслуг, 
спажыванне.

2*. У чым падабенства слоў «патрэбы», «спажыванне», 
«спажывец»? У чым іх адрозненне? Прывядзіце прыклады. 
Карыстайцеся займеннікамі («я», «мае» і іншымі), напрыклад: 
мае патрэбы і г. д.

3. Прывядзіце прыклады розных спосабаў задавальнення 
вашых патрэбаў: пакатацца на веласіпедзе, надзець ваўняныя 
шкарпэткі, выкупацца ў рацэ, з’есці грыбны суп.

Карыстайцеся ўзорам у табліцы.

Патрэба Узяць 
у прыроды 

Зрабіць 
самому

Выкарыстаць 
працу людзей

Паласавацца 
малінамі

Назбіраць у 
лесе

Вырасціць на 
сваім участку

Купіць 
на рынку

4*. Вызначце, што адносіцца да свабодных, а што — да эка-
намічных даброт: вада ў рацэ, у кране (басейне); вадаспад у 
прыродзе, гідраэлектрастанцыя; грыбы, ягады, арэхі ў лесе, 
дары прыроды на рынку, кансерваваныя ягады, садавіна і ага-
родніна (варэнне, саленні); рыба ў азёрах, рэках і морах, рыба 
ў краме, рыба ў кансервах.

Чаму? Як вы атрымліваеце гэтыя даброты?

1. Паразважайце, ці дастаткова чалавеку для жыцця толькі прырод-
ных даброт.
2. Работа ў пары. Вы прыйшлі ў краму. Аддзел называецца «Спажы-

вецкія тавары». Абмяркуйце, чаму ён так называецца. Раскажыце 
адзін аднаму, што вы можаце там набыць. 

Беражыце ваду!
Вада — прыродныя даброты. Запасы прэснай вады 

на Зямлі вычэрпваюцца. Жыхары многіх краін ужо су-
тыкнуліся з праблемай недахопу чыстай пітной вады. 
Адной з прычын гэтай праблемы з’яўляецца неразумнае 
выкарыстанне вады чалавекам. Нават у хатніх умовах 
кожны чалавек здольны ўнесці вялікі ўклад у зберажэнне 
вады. Для гэтага трэба выконваць простыя правілы:

  закрывайце краны, не ліце ваду без патрэбы;
  сачыце за спраўнасцю кранаў водаправода. Памятайце, 

што з сапсаванага крана можа выцячы больш за 25 літраў 
вады ў дзень;

  эканомце ваду, прымаючы душ, а не ванну;
  карыстайцеся індывідуальнай шклянкай і выключайце 

ваду, пакуль чысціце зубы.
Беражыце ваду адкрытых вадаёмаў (рэк, азёр):
  не забруджвайце смеццем берагі вадаёмаў;
  беражліва стаўцеся да раслін каля вадаёма;
  не кідайце смецце ў вадаёмы.

Слова «дабро» старажытнае. Яно азначае таксама «маёмасць», 
«пажыткі», «дастатак». Мець дабро азначае мець усё, што неабходна 

для жыцця. Ад слова «дабро» ўтварылася слова «дабрабыт». Словы 
«дабрабыт», «дастатак» часта сустракаюцца ў друку, у тэлевізійных пера-
дачах. Іх ужываюць, калі гавораць пра жыццё людзей. 

Дастатак і дабрабыт — гэта забяспечанасць чалавека (людзей) 
неабходнымі матэрыяльнымі, духоўнымі, сацыяльнымі дабротамі.

Высокі ўзровень дабрабыту ў дзяржаве паказвае, што народ забя-
спечаны ўсім неабходным.

Абмяркуйце з дарослымі, чаму мы часта гаворым: «Жадаем Вам 
усяго добрага!». Што мы пры гэтым жадаем чалавеку? Каму б вы 
адрасавалі такое пажаданне? 

§ 7. Рэсурсы як крыніца задавальнення 
патрэбаў людзей

1. Як вы лічыце, што будзе, калі:
 скончацца запасы чыстай вады;
 перастануць вырабляць паперу?

2. Уявіце, як будзе адчуваць сябе сучасны чалавек, калі ў доме 
знікне электраэнергія.

3. На сямейнай радзе вырашылі купіць новы тэлевізар. Паразва-
жайце, што спатрэбіцца для ажыццяўлення рашэння сям’і.

4*. Падумайце, чаму людзі не могуць атрымаць адразу ўсе, што 
пажадаюць.

Многае вакол нас створана працай чалавека. Для стварэння 
даброт чалавеку неабходны матэрыялы (з чаго рабіць), абста-
ляванне і машыны (чым рабіць), а таксама людзі (хто будзе 
рабіць). Каб купіць матэрыялы і абсталяванне, аплаціць працу 
людзей, патрэбны грашовыя сродкі (фінансы). 

Матэрыялы, абсталяванне, фінансы, людзі і іх праца — 
гэта эканамічныя рэсурсы. 

Эканамічныя рэсурсы дзеляць на наступныя групы: прырод-
ныя, вытворчыя (гаспадарчыя), фінансавыя, працоўныя.
Прыродныя рэсурсы — гэта ўсё, што створана прыродай 

і выкарыстоўваецца чалавекам. Зямля, вада, паветра, сонца, 
карысныя выкапні, раслінны і жывёльны свет адносяцца да 
прыродных рэсурсаў. Сярод прыродных рэсурсаў галоўным 
з’яўляецца зямля. На зямлі развіваецца сельская гаспадарка, 
будуюцца гарады і вёскі, дарогі, прамысловыя прадпрыемствы 
і многае іншае.

Чалавек даўно навучыўся выкарыстоўваць прыродныя рэ-
сурсы. Напрыклад, дзякуючы лясным рэсурсам чалавек мае 
паперу, дамы, мэблю (qr.adu.by/sl/CuhlV6HPB4). Выкарыстоўва-
ючы прыродны газ, чалавек абагравае сваё жыллё. З нафты 
атрымліваюць бензін і іншыя віды паліва для транспарту. 

Такія прыродныя рэсурсы, як паветра, сонечная энергія, 
энергія ветру, не абмежаваныя. Паветрам дыхае ўсё жывое 
на зямлі. З дапамогай сонечнай энергіі і энергіі ветру людзі 
навучыліся атрымліваць электрычную энергію. Такі спосаб 
атрымання электраэнергіі не прычыняе шкоды навакольнаму 
асяроддзю. Карыстацца гэтымі рэсурсамі можна вельмі доўга.

Аднак большасць прыродных рэсурсаў абмежаваныя. Гэта 
карысныя выкапні — нафта, газ, торф, вугаль і інш. Іх запасы 
ў нетрах зямлі назапашваліся на працягу тысячагоддзяў. Наф-
та ўтварылася з рэшткаў жывёл, вугаль — з рэшткаў раслін, 
торф — з раслін багністых месцаў. Карысныя выкапні чалавек 
здабывае для сваіх патрэб. Запасы гэтых рэсурсаў паступова 
вычэрпваюцца. Не аднаўляюцца такія карысныя выкапні, як 
нафта, газ, вугаль, калійныя солі, алмазы і іншыя. Чалавек 
можа пазбавіцца гэтых карысных прыродных рэсурсаў.

Некаторыя прыродныя рэсурсы могуць папаўняцца (ад-
наўляцца). У гэтым прыродзе дапамагае чалавек. Напрыклад, 
высаджвае лес, клапоціцца аб захаванні жывёл і раслін, аб 
чысціні паветра, вады, зямлі. Выпускае ў прыродныя ўмовы 
(рэкі, азёры) малявак рыбы, выведзеных у штучных вадаёмах.

Вытворчыя рэсурсы ўключаюць будынкі фабрык і заво-
даў, транспарт, машыны, станкі, інструменты, абсталяванне, 
камп’ютары, тэхніку, матэрыялы. Вытворчыя рэсурсы ствара-
юцца працай чалавека і выкарыстоўваюцца ім. 

У сям’і такія рэсурсы называюць гаспадарчымі. Яны ўклю-
чаюць ўсе прадметы і рэчы, што ёсць ў хатняй гаспадарцы.

Рэспубліка Беларусь мае велізарныя вытворчыя рэсурсы. 
Гэта прамысловыя і сельскагаспадарчыя прадпрыемствы, 
чыгунка і аўтамабільныя дарогі, масты, аэрапорты і многае 
іншае.
Працоўныя рэсурсы складаюць людзі розных спецыяльна-

сцей: інжынеры, рабочыя, вучоныя, настаўнікі, урачы і іншыя. 
Дзякуючы іх працы ствараецца ўсё, што патрэбна для жыцця 
людзей. 

Да працоўных рэсурсаў адносяц-
ца людзі толькі працаздольнага 
ўзросту. Не з’яўляюцца працоўнымі 
рэсурсамі дзеці, навучэнцы, пенсія-
неры, а таксама людзі, якія не мо-
гуць працаваць па стане здароўя.

У Рэспубліцы Беларусь з 2017 го-
да працаздольны ўзрост павяліч-
ваецца. З 1 студзеня 2022 года ён 
складзе:

  для жанчын — ад 16 да 58 гадоў, 
  для мужчын — ад 16 да 63 гадоў. 

Працоўныя рэсурсы Беларусі:

Працаздольны ўзрост

Старэйшыя за працаздольны 
ўзрост

Маладзейшыя за працаздольны 
ўзрост

Фінансавыя рэсурсы — гэта грашовыя сродкі. Рэспубліка 
Беларусь выкарыстоўвае фінансавыя рэсурсы на патрэбы 
краіны і яе грамадзян: будаўніцтва жылля, школ, бальніц, 
дарог, прадпрыемстваў і многага іншага; выплату пенсій, сты-
пендый, дапамог; фінансаванне работы ўстаноў адукацыі, 
культуры, аховы здароўя і да т. п. 

Прыродныя рэсурсы створаны прыродай, а вытворчыя — ча-
лавекам. Рэсурсы звязаны паміж сабой. Напрыклад, нафта — 
гэта прыродны рэсурс, а бензін — вытворчы. Бензін вырабля-
юць з нафты. Каб яго атрымаць, затрачваюцца фінансавыя, пра-
цоўныя і вытворчыя рэсурсы. 

Для задавальнення патрэбаў людзей рэсурсаў можа не ха-
паць. Усе эканамічныя рэсурсы (прыродныя, вытворчыя, пра-
цоўныя, фінансавыя) абмежаваныя. Людзі павінны берагчы 
рэсурсы і правільна іх выкарыстоўваць. 

Эканамічныя

рэсурсы – 

сродкі, запасы,

фінансы, людзі і іх праца

Прыродныя рэсурсы
(усё, што створана прыродай)

Вытворчыя рэсурсы
(створаны працай чалавека)

Працоўныя рэсурсы
(людзі і іх праца)

Фінансавыя рэсурсы
(грашовыя сродкі)

Усе эканамічныя рэсурсы абмежаваныя. Іх трэба берагчы

1. Што такое эканамічныя рэсурсы? Адказ знайдзіце ў тэксце вучэб-
нага дапаможніка.
2. На якія групы дзеляць эканамічныя рэсурсы? Адказ знайдзіце ў 

тэксце вучэбнага дапаможніка.
3. Прывядзіце прыклады прыродных рэсурсаў.

4. Прывядзіце прыклады выкарыстання чалавекам неабмежаваных 
прыродных рэсурсаў. Карыстайцеся малюнкам на старонцы 42. Якія 
неабмежаваныя прыродныя рэсурсы выкарыстоўваеце вы?

5. Прывядзіце прыклады абмежаваных прыродных рэсурсаў. Чаму 
прыродныя рэсурсы абмежаваныя? Прывядзіце прыклады абмежа-
ваных прыродных рэсурсаў, якія прыносяць вам карысць.

6. Што адносіцца да вытворчых рэсурсаў? Карыстайцеся малюнкам 
на старонцы 43. Прывядзіце прыклады вытворчых рэсурсаў вакол вас.

7. Прывядзіце прыклады гаспадарчых рэсурсаў вашай сям’і.
8. Што такое фінансавыя рэсурсы? Хто мае фінансавыя рэсурсы: 

чалавек, сям’я, дзяржава?
9. Якія перыяды працаздольнага ўзросту вызначаны заканадаўствам 

Рэспублікі Беларусь? Хто з дарослых (у вашай сям’і, школе) адносіцца 
да працоўных рэсурсаў?

10. Як павінен ставіцца чалавек да прыродных рэсурсаў, якія не 
аднаўляюцца? Прывядзіце прыклады.

1. Да якіх рэсурсаў адносіцца:

 будынак школы;
 настаўнікі і іншыя супрацоўнікі школы;
 лес;
 грошы для рамонту школьнага абсталявання?

2. Выберыце, што адносіцца да прыродных рэсурсаў:

 рачная, марская рыба;
 вучэбныя кнігі;
 дрэвы;
 тарфяное ўгнаенне для раслін;
 торф;
 прадукты з рыбы.

У якім выглядзе гэтыя прыродныя рэсурсы чалавек 
выкарыстоўвае для свайго спажывання?

3. Назавіце рэсурсы, з якіх выраблены прадметы вашага 
гардэроба: ваўняны світар, ільняная кашуля, футравая шубка 
і іншыя. 

4. Якія прадметы ў вашым жыллі зроблены з драўніны, 
гліны, металу? 

5*. Якім рэсурсам з’яўляецца пчаліны мёд? Калі ён прырод-
ны, а калі вытворчы рэсурс? 

1. Што вы ведаеце з урокаў геаграфіі і біялогіі аб прыродных рэсур-
сах Рэспублікі Беларусь? Для адказу карыстайцеся картай-схемай 
«Прыродныя рэсурсы Рэспублікі Беларусь». 

  Якое значэнне мае лес? Прывядзіце прыклады выкарыстання 
лесу. Што вам дае лес?

  Якія водныя рэсурсы ёсць у Беларусі? Як выкарыстоўваюцца 
гэтыя рэсурсы ў нашай краіне? Як гэты рэсурс выкарыстоўваеце вы?

  Да якіх рэсурсаў адносяцца карысныя выкапні? Успомніце, як 
утварыліся ў нетрах зямлі вугаль, нафта, газ, торф і іншыя карысныя 
выкапні. Якімі карыснымі выкапнямі багата наша краіна? 

  Што вырабляюць з калійнай солі? Прывядзіце прыклады іншых 
карысных выкапняў і іх выкарыстання. 

2. Для чаго людзі стварылі «Чырвоную кнігу»? Ці можна лічыць гэта 
мерай па аднаўленні прыродных рэсурсаў? 

3. Якія рэсурсы спатрэбяцца вам, каб спячы пірог? Пералічыце.
Да якіх рэсурсаў адносяцца мука, масла, цукар, малако? 
Як вы думаеце, ці адносяцца да вытворчых рэсурсаў кухня, посуд, 

электрычнасць?
Час, які спатрэбіцца для выпечкі пірага, таксама з’яўляецца рэсур-

сам. Беражыце свой час і час іншых людзей.

Як вядома, паветра — прыродныя даброты. Без паветра чалавек 
не можа жыць. Але чалавек можа апынуцца ва ўмовах, дзе дыхаць 

цяжка. Каб дапамагчы чалавеку, створаны адмысловыя прыстасаван-
ні. Напрыклад, спецыяльны апарат — акваланг — дазваляе чалавеку 
дыхаць пад вадой. Падобнае спецыяльнае абсталяванне выка-
рыстоўваюць лётчыкі на вялікай вышыні, альпіністы ў гарах. У надзвы-
чайных сітуацыях выкарыстоўваюць процігазы. Яны чысцяць заража-
нае паветра. Адмысловыя прыборы (апараты штучнай вентыляцыі 
лёгкіх) у бальніцах дапамагаюць дыхаць цяжка хворым людзям.

Клапаціцеся аб чысціні паветра 
Кожны чалавек можа клапаціцца аб чысціні паветра. 

Напрыклад, не трэба спальваць сухую лістоту і траву. Гэта 
забруджвае паветра і стварае небяспеку пажару.

Трэба трымаць у парадку сваё жыллё і дваровую 
тэрыторыю. 

Яшчэ можна высаджваць расліны. Яны добра ачышча-
юць паветра і вылучаюць кісларод.

Абмяркуйце з дарослымі, ці даводзілася ім удзельнічаць у суботні-
ках. Для чаго яны праводзяцца? Ці можна лічыць, што суботнікі 
дапамагаюць аднаўленню прыродных рэсурсаў? Прывядзіце 
прыклады вашага ўдзелу ў аднаўленні прыродных рэсурсаў. 

§ 8. Патрэбы бязмежныя — 
рэсурсы абмежаваныя

1. Што такое патрэбы чалавека? Праверце па слоўніку.
2. Што для вас з’яўляецца разумнай патрэбай:
 купля новага абутку замест старога ці купля моднага гаджэта;
 прагляд кінастужкі ці дапамога старэйшым па хатняй гаспадарцы;
 паход на дыскатэку ці размова з сябрам, які захварэў?

3. Саша і Ваня прыйшлі з бабуляй на кірмаш. Бабуля дала ім 20 руб-
лёў. «Можаце патраціць гэтыя грошы так, як пажадаеце», — сказала 
бабуля. 

Дзеці прыйшлі ў першы павільён. Яны знайшлі шмат цікавага: кнігі, 
гульні, матэрыялы для творчасці. Яны хацелі купіць і адно, і другое, 
але ў іх было толькі 20 рублёў.

Што б вы параілі дзецям? 

Патрэбы чалавека хутка растуць і змяняюцца. Чалавек 
увесь час аказваецца перад выбарам. Ён робіць выбар, калі 
купляе прадукты, выбірае падарунак сябру, новае адзенне, 
мадэль мабільнага тэлефона, месца адпачынку і г. д. 

Выбар чалавека залежыць ад на-
яўнасці жадання, грашовых срод-
каў, часу і іншых рэсурсаў. 

Выбар — прыняцце аднаго 
рашэння з розных варыянтаў. 
Выбар залежыць ад неабходнасці 
і наяўнасці рэсурсаў.

Задаволіць усе патрэбы адразу немагчыма. Чалавек вызна-
чае, у якім парадку будзе задавальняць свае патрэбы (якая з 
патрэбаў самая важная, а што можа пачакаць). Напрыклад, у 
вас ёсць пэўная сума грошай. Вы вельмі жадаеце купіць джын-
сы і красоўкі. Гэтай сумы хапае, каб іх купіць. Але ў вас не за-
станецца сродкаў на набыццё прадуктаў, аплату камунальных 
паслуг і сувязі. Падумаўшы, вы купляеце толькі джынсы. Па-
кідаеце пакупку красовак на наступны месяц. Выбраць адно — 
значыць адмовіцца ад другога. Чалавек робіць выбар разумна. 

У першую чаргу чалавек задавальняе біялагічныя (жыццёва 
неабходныя) патрэбы. Напрыклад, патрэбу ў ежы. Чалавек 
павінен харчавацца рэгулярна. Важна, каб ежа была смачнай 
і карыснай. Пры гэтым заўсёды ўлічваюцца фінансавыя магчы-
масці. Сметанковае масла можна замяніць раслінным, мяса 
ялавічыны ці свініны — мясам птушкі. 

Смага — яшчэ адна біялагічная патрэба. У чалавека ёсць 
выбар: піць ваду, узвар, чай, сок, морс ці якісьці іншы напой. 
Выбар будзе залежаць не толькі ад жадання, але і ад магчы-
масцей.

Чалавек клапоціцца аб сваім здароўі і пры выбары адзен-
ня і абутку. Ён выбірае тое адзенне, якое адпавядае сезону і 
надвор’ю. Зімой — цёплыя курткі і абутак, шапкі і шалікі, 
летам — лёгкія сукенкі, касцюмы, басаножкі і да т. п. Кожны 
чалавек робіць свой выбар індывідуальна. Выбар залежыць не 
толькі ад таго, падабаецца чалавеку штосьці ці не падабаецца. 

Абумоўлівае выбар неабходнасць і 
наяўнасць сродкаў. 

Часам выбар даводзіцца рабіць 
супраць сваіх жаданняў. У такім 
разе выбар вызначаецца неабход-
насцю. 

Чалавек нясе адказнасць за пры-
нятае рашэнне. Напрыклад, вучань 

робіць выбар: выканаць дамашняе заданне ці паглядзець 
фільм, сустрэцца з сябрам. Выбраўшы прагляд фільма, ён па-
вінен быць гатовы да таго, што атрымае дрэнную адзнаку за 
нявыкананае дамашняе заданне.

Выбар ажыццяўляе не толькі асобны чалавек, але і сям’я, 
прадпрыемства, арганізацыя, дзяржава. Сям’я вырашае, на 
што ў першую чаргу патраціць сямейныя грошы. Прадпрыем-
ства выбірае: набыць новае абсталяванне ці наняць дадатковых 
працаўнікоў. Дзяржава разлічвае свае рэсурсы (фінансавыя, 
вытворчыя, працоўныя, прыродныя). Абмежаванасць рэсурсаў 
уплывае на выбар. 

Прыродныя рэсурсы нераўнамерна размеркаваны на нашай 
планеце. Абмежаванасць рэсурсаў характэрна для ўсіх краін. 
Адны краіны маюць вельмі ўрадлівыя глебы і атрымліва-
юць вялікія ўраджаі агародніны, садавіны і іншых сельска-
гаспадарчых культур. Іншыя краіны багатыя карыснымі 
выкапнямі, якія патрэбны многім дзяржавам. Таму кожная 

дзяржава вырашае, якія даброты і паслугі неабходна вырабляць, 
што купляць, а ад чаго можна адмовіцца. Гэта і ёсць 
выбар. 

Насельніцтва Зямлі і яго патрэбы павялічваюцца, а запасы 
прыродных рэсурсаў вычэрпваюцца. Людзям можа не хапаць 
ежы і чыстай вады, энергетычных рэсурсаў (газу, нафты і г. д.). 
Абмежаванасць рэсурсаў з’яўляецца галоўнай праблемай усіх 
людзей. З-за таго што рэсурсы абмежаваныя, іх трэба берагчы 
і выкарыстоўваць разумна.

Выбар – прыняцце аднаго рашэння з розных варыянтаў

Выбар робяць
зыходзячы з:

наяўнасці рэсурсаў неабходнасці

1. Чаго больш: рэсурсаў ці патрэбаў чалавека?
2. Чаму чалавек павінен рабіць выбар? 
3. Што ўплывае на выбар чалавека? Адказ знайдзіце ў тэксце 

вучэбнага дапаможніка. 
4. Прывядзіце прыклады, калі выбар залежыць ад колькасці рэсур-

саў і неабходнасці.
5*. Прывядзіце прыклады, калі вам даводзілася рабіць выбар. Што 

ўплывала на ваш выбар? Што замінала задаволіць ваша жаданне?
6*. Што ўплывае на выбар у сям’і?
7. Якія рэсурсы ўплываюць на выбар у дзяржаве? Адказ знайдзіце 

ў тэксце вучэбнага дапаможніка.

Вусна скончыце сказы. 
Кожнаму чалавеку даводзіцца рабіць ... . Выбар неабходзен 

таму, што не хапае ... . Рэсурсы патрэбны, каб вырабіць усё, у 
чым людзі маюць ... .

Словы для даведкі: патрэбу, рэсурсаў, выбар. 

Правообладатель Народная асвета



52 Раздзел 1. Патрэбы. Рэсурсы. Выбар

1.  Як бы вы паступілі ў наступнай сітуацыі?
 Вы жадаеце купіць некалькі рэчаў (ручку, булку, білет на канцэрт 

любімага спевака, канверт для ліста бабулі). Сродкаў на пакупку мала. 
Як вы паступіце?

 У вас ёсць 100 рублёў. Што вы выбераце?
2.  Што для вас з’яўляецца галоўным у выбары: неабходнасць, 

карысць, сучаснасць, даступнасць? 
3*.  Падумайце, што вам патрэбна больш за ўсё. Без чаго вы не мо-

жаце абысціся? Што неабходна для ажыццяўлення вашага жадання?
4.  Ці згодны вы з выбарам сям’і ў наступнай сітуацыі?

Мінулым летам перад нашай сям’ёй стаяў нялёгкі выбар. Нам трэба 
было вырашыць: паедзем мы на мора з сябрамі ці ў вёску да бабулі. 
Паехаць на мора хацелі ўсе. Але мы разумелі, што бабулі патрэбна 
дапамога. Акрамя таго, мы рэдка бачымся. Мы вырашылі падзяліць 
час пароўну. Спачатку паехалі на тыдзень у вёску. Дапамаглі бабулі 
па гаспадарцы. Потым у добрым настроі адправіліся на адпачынак 
да мора.

Асцярожна — газ!
Газ — памочнік чалавека ў побыце. Гэта і газавыя пліты, 

і воданагравальнікі, і паліва для аўтамабіляў. Выкарыстан-
не газу патрабуе павышанай асцярожнасці. Правілы бяс-
пекі паведамляюць:

 па заканчэнні працы трэба перакрываць краны на га-
завых прыборах;

 пры з’яўленні ў памяшканні паху газу трэба неадклад-
на спыніць карыстанне газавымі прыборамі, перакрыць 
краны, адкрыць вокны для праветрывання, выклікаць 
аварыйную службу газу.

Важным рэсурсам для эканомікі (гаспадаркі) краіны з’яўляецца газ. 
Патрабуецца велізарная колькасць кубаметраў газу для таго, каб 

у нашых дамах, школах, бальніцах, на прадпрыемствах было цёпла. 
У нашай краіне ён не здабываецца. Пакупка газу каштуе дзяржаве вельмі 

дорага. Выкарыстоўваць газ трэба эка-
номна. Беражлівасць дапаможа сэка-
номіць не толькі прыродны рэсурс, але 
і грошы кожнага спажыўца і дзяржавы.

У цяперані час самай бяспечнай 
і экалагічна чыстай з’яўляецца атамная 
энергія. Рэспубліка Беларусь зрабіла 
свой выбар — будаўніцтва атамнай 
электрастанцыі. 

7 лістапада 2020 года атамная электрастанцыя ў г. Астраўцы 
(Гродзенская вобласць) пачала выпрацоўваць энергію. Цяпер дзяржава 
будзе цалкам забяспечана такім важным рэсурсам, як электраэнергія. 
Выкарыстанне атамнай энергіі выгадна для эканомікі краіны.

1.  Са старэйшымі абмяркуйце неабходнасць набыцця сезоннага 
адзення і абутку. Вызначце, што важней набыць цяпер, а што можа 
быць адкладзена на пазнейшы час.

2.  Падрыхтуйце апавяданне «Мае патрэбы». Карыстайцеся планам.

1) Біялагічныя патрэбы.
2) Матэрыяльныя патрэбы.
3) Сацыяльныя патрэбы.
4) Духоўныя патрэбы.

Эканоміка і вытворчасць

У гэтым раздзеле вы даведаецеся:
  Як узнікла таварная вытворчасць.
  Чым тавары адрозніваюцца ад паслуг.
  Як умела гаспадарыць пры абмежаваных рэсурсах.
  Што такое сацыяльна арыентаваная палітыка дзяржавы. 

§ 9. Ад натуральнай гаспадаркі 
да таварнай вытворчасці

1. Што такое эканоміка? Праверце па слоўніку.
2. Ці можа сучасны чалавек цалкам задаволіць свае патрэбы без 

дапамогі іншых людзей? Прывядзіце прыклады, што вы маеце дзяку-
ючы працы іншых людзей. Напрыклад, адкуль у вас адзенне і абутак, 
сучасная побытавая тэхніка (халадзільнік, пыласос і г. д.)? 

Нашы далёкія продкі вялі хатнюю гаспадарку. Яна забяс-
печвала сям’ю ўсім неабходным для жыцця: прадуктамі хар-
чавання, адзеннем, абуткам, посудам і іншымі прадметамі 
побыту і працы. Такая гаспадарка называлася натуральнай. 

РАЗДЗЕЛ

Натуральная гаспадарка — гэта гаспадарка, у якой сям’я 
вырабляе ўсё, што трэба для жыцця, самастойна, незалежна 
ад іншых людзей. 

Клопаты сям’і ў хатняй гаспадарцы былі нямалымі. Каб 
мець хлеб, сям’я вырошчвала пшаніцу, атрымлівала з яе муку. 
У агародзе вырошчвалі агародніну і садавіну. У хатняй гаспа-
дарцы выкормлівалі свойскую жывёлу. Гэта давала сям’і мяса 
і малако, а таксама сыравіну для вырабу адзення і абутку. 
На палях вырошчвалі лён. З яго ткалі льняное палатно для 
пашыву адзення. Будавалі жыллё, выраблялі хатнія рэчы. 
А калі непагадзь і неўраджай — сям’і пагражаў голад. Пры на-
туральнай гаспадарцы сям’я магла разлічваць толькі на сябе. 

З часам людзі сталі размяркоўваць усе працы паміж сабой. 
Кожны стаў вырабляць тое, што ў яго атрымліваецца лепш. 
Вырабаў стала больш, іх якасць палепшылася. Іх пачалі аб-
меньваць і вырабляць для продажу.

Калі рэч вырабляюць не для сям’і, а для таго, каб абмяняць 
ці прадаць, яе называюць таварам. 

Тавар — любая рэч, якую абменьваюць на іншыя рэчы 
або прадаюць.

Людзі пачалі абменьвацца не толькі таварамі, але і пра-
цай. Напрыклад, яны сталі для іншых людзей шыць адзенне 
і абутак, будаваць хаты, вырабляць посуд і іншыя прадметы 
побыту і працы. Людзі сталі аказваць адзін аднаму паслугі. 
Паслугі — гэта дзеянні, накіраваныя на задавальненне 

якіх-небудзь патрэбаў іншага чалавека. Напрыклад, звязаць 
для іншага чалавека шкарпэткі, адрамантаваць абутак, побыта-
вую тэхніку, прыбраць кватэру, паказаць спектакль, навучыць 
чытаць, вылечыць — гэта паслугі. 

Чым адрозніваюцца тавары ад паслуг? Тавары — гэта прад-
меты. Іх можна ўбачыць, дакрануцца да іх рукамі, перанесці з 
месца на месца, абмяняць, прадаць. Паслугі — гэта карысныя 
дзеянні, якія патрэбны іншаму чалавеку.

Падзел працы даў магчымасць чалавеку лепш і хутчэй 
выконваць сваю працу. Падзел працы — гэта такая арганіза-
цыя вытворчасці, пры якой кожны працаўнік выконвае адну 
працоўную аперацыю ці вырабляе які-небудзь прадукт. 

Падзел працы даў магчымасць павялічыць вытворчасць 
тавараў. Асобныя сем’і ўжо не маглі вырабляць патрэбную 
колькасць тавараў. Людзі пачалі аб’ядноўвацца ў арцелі1 
па вытворчасці тавараў. Сталі стварацца прадпрыемствы — 
фабрыкі, заводы. На гэтых прадпрыемствах і ў арцелях 
выраблялі ўсё, што было патрэбна людзям: посуд, абутак, 

1  Арцель — аб’яднанне людзей для сумеснай працы. 

адзенне, прадукты харчавання і іншае. Людзі атрымалі магчы-
масць карыстацца і рознымі паслугамі. Адкрываліся цыру-
льні, лазні, сталовыя, майстэрні па рамонце абутку і іншыя 
прадпрыемствы. Замест натуральнай гаспадаркі стала разві-
вацца таварная гаспадарка.
Таварная гаспадарка — гэта гаспадарка, у якой людзі 

вырабляюць тавары для абмену і продажу ці аказваюць паслугі. 
Сучасны чалавек купляе патрэбныя яму тавары і паслугі. 

Аднак і натуральная гаспадарка часткова захавалася ў нашы 
дні. Напрыклад, жыхары сельскай мясцовасці вырошчваюць 
на сваіх зямельных участках агародніну, ягады, садавіну. Не-
каторыя разводзяць свойскую жывёлу, маюць пчальнікі — 
збіраюць мёд. Гарадскія жыхары займаюцца натуральнай 
гаспадаркай на сваіх дачных участках. Лішкі прадукцыі лю-
дзі могуць абмяняць на іншую прадукцыю ці прадаць. Ат-
рымліваць дадатковы прыбытак — гэта выгадна. Актыўная 
праца на свежым паветры вельмі карысная. 

Таварная

гаспадарка –

гэта гаспадарка,
ў якой сям’я
вырабляе ўсё,
што трэба для
жыцця, самастойна,
незалежна ад
іншых людзей

Падзел працы –
выкананне працаўніком
на вытворчасці адной
працоўнай аперацыі

Таварная гаспадарка –
гэта гаспадарка, у якой людзі
вырабляюць тавары для абмену
і продажу ці аказваюць паслугі

Тавары –
гэта прадметы, якія вырабляюцца
для абмену ці продажу

Паслугі –
гэта дзеянні, накіраваныя
на задавальненне 
патрэбаў іншага чалавека

1. Як называлася гаспадарка нашых продкаў? Карыстайцеся ма-
люнкам на старонцы 55.
2. Прывядзіце прыклад з жыцця сям’і, якая вядзе натуральную 

гаспадарку. У чым недахопы натуральнай гаспадаркі?
3. Што такое тавар? Праверце па слоўніку. Прывядзіце прыклады 

тавараў. Карыстайцеся малюнкам на старонцы 55.
4. Што такое паслуга? Праверце па слоўніку. Прывядзіце прыклады 

паслуг. Карыстайцеся малюнкам на старонцы 56.
5. Чым адрозніваецца тавар ад паслугі? Прывядзіце прыклады, 

якімі таварамі і паслугамі карыстаецеся вы.
6. Што такое падзел працы? Адказ знайдзіце ў тэксце вучэбнага 

дапаможніка. Прывядзіце вядомыя вам прыклады падзелу працы. 
7. Што дапамагло развіццю таварнай гаспадаркі? Чым яна ад-

розніваецца ад натуральнай гаспадаркі? 
8. Ці захавалася ў наш час натуральная гаспадарка?
9. Прывядзіце прыклады прадуктаў, якія могуць вырабляцца ў аса-

бістай (натуральнай) гаспадарцы.
10*. Якая гаспадарка (натуральная ці таварная) характэрна для на-

шага часу?

1. Вызначце стаўленне вашай сям’і да натуральнай гаспадаркі.
Што ваша сям’я вырабляе для свайго спажывання? Прывядзіце 

прыклады.
Ці можна назваць вашу хатнюю гаспадарку натуральнай? Ці можа 

ваша сям’я вырабляць самастойна ўсе неабходныя прадукты і рэчы?
Ці вырабляецца ў вашай хатняй гаспадарцы штосьці для іншых лю-

дзей? Прывядзіце прыклады. 
Прывядзіце прыклады выкарыстання ў вашай сям’і таго, што зро-

блена іншымі людзьмі.
Ці выступала ваша сям’я ў ролі прадаўца ці бывае толькі пакуп-

ніком? 
2. Ці можна лічыць вязанне, шыццё, выраб сваімі рукамі рэчаў для 

членаў сям’і часткай натуральнай гаспадаркі?
3. Як вы разумееце, што такое выгада? Прывядзіце прыклады вы-

гаднай пакупкі ці абмену з жыцця вашай сям’і. 

Чыстая вада — залог здароўя чалавека 
Усе людзі з’яўляюцца спажыўцамі вады. Нельга для 

піцця выкарыстоўваць ваду з рэк, азёр і іншых вадаёмаў. 
Трэба карыстацца толькі прыдатнай вадой для піцця. На-
ват водаправодную ваду папярэдне ачышчаюць. У хатніх 
умовах для ачысткі вады чалавек карыстаецца побытавымі 
фільтрамі. Калі такой магчымасці няма, то ваду кіпяцяць 
ці адстойваюць, а потым п’юць. 

Многія сем’і купляюць ваду ў краме. Пітная вада, якая 
прадаецца ў бутлях, — гэта тавар. Некаторыя сем’і за-
ключаюць дагавор на пастаўку бутыляванай вады дамой. 
Гэта — паслуга. Ва ўстановах, у тым ліку ў школах, выка-
рыстоўваюць кулеры для вады.
Кулер для вады — апарат для 

раздачы вады порцыямі (шклян-
камі). Ён можа ачышчаць, асту-
джаць, награваць і нават газаваць 
ваду. 

У якім выглядзе вада выкарыс-
тоўваецца ў вашай школе, у вашай 
сям’і (прыродная, водаправодная, 
бутыляваная)?

Падзел працы існуе не толькі на прадпрыемствах. 
З падзелам працы вы часта сустракаецеся ў сваім паўсядзённым 

жыцці. 
У пачатковай школе вы вучыліся ў аднаго настаўніка, а ў старшых 

класах прадметы выкладаюць розныя настаўнікі. Яны вучаць вас на 
ўроках біялогіі, фізкультуры, музыкі і спеваў, выяўленчага мастацтва, 
геаграфіі і іншых. Гэта таксама падзел працы. 

Вы звяртаецеся ў паліклініку да розных урачоў: тэрапеўтаў, 
акулістаў, стаматолагаў і іншых. Гэта таксама падзел працы. Такі 
падзел працы называюць спецыялізацыяй.

1. Пагутарыце з дарослымі. Даведайцеся, які падзел працы ёсць на 
іх прадпрыемстве ці ў іх арганізацыі.
2. Пацікаўцеся, якія паслугі можна атрымаць у паліклініцы па 

вашым месцы жыхарства; якія ўрачы прымаюць у паліклініцы. Навучы-
цеся заказваць талон на прыём да ўрача ў рэгістратуры ці праз інтэр-
нэт-рэгістратуру вашай паліклінікі (на сайце «Талон.бай»).

§ 10. Эканамічная дзейнасць чалавека

1. Адкажыце на пытанні. Праверце сябе па слоўніку.
   Што такое эканоміка?    Што такое тавар?
   Што такое рэсурсы?    Што такое паслуга?

2. Прачытайце, як дзеці павіншавалі сваіх мам з Днём маці. Ад чаго 
залежыў іх выбар?

14 кастрычніка ў нашай краіне святкуецца Дзень маці. Каб павін-
шаваць сваіх мам, некаторыя дзеці купілі паштоўкі. Яны выкарысталі 
грошы, якія зарабілі летам на ўборцы ўраджаю агародніны. 

У Андрэя не было грошай. Ён вырашыў зрабіць паштоўку сваімі 
рукамі. У яго знайшлася каляровая папера, клей і іншыя матэрыялы. 
Паштоўка вельмі спадабалася маме.

Пеця павіншаваў сваю маму па-іншаму. Яны з малодшым братам 
частку хатняй працы зрабілі замест мамы. Яна была задаволена 
і падзякавала сваім сынам.

Ці правільны выбар зрабілі дзеці?
Якія рэсурсы спатрэбіліся для віншавання мам?
Ці разумна былі зрасходаваны сродкі і праца дзяцей?
Якое рашэнне прынялі б вы?

Хатнія справы і клопаты з’яўляюцца часткай гаспадарчай 
(эканамічнай) дзейнасці чалавека. Прыклады эканамічнай дзей-
насці чалавека вакол нас: бабуля гатуе абед, цырульнік стрыжэ 
кліента, урач лечыць хворага, кандытар выпякае пірожныя, 
машыніст вядзе цягнік, маляр фарбуе сцяну, вучань вучыць 
урокі і г. д. Эканамічнай дзейнасцю мы займаемся тады, калі 
робім штосьці для сябе і для іншых людзей.

Эканамічная дзейнасць — гэта дзейнасць, якая прыносіць 
карысць людзям. 

Эканамічная дзейнасць людзей залежыць ад жадання зада-
воліць свае патрэбы. Напрыклад, чалавек прывык за снядан-
кам выпіваць кубак духмянага чаю. Магчымасць задаволіць 
гэту патрэбу звязана з эканамічнай дзейнасцю многіх людзей.

На горных схілах чаяводы вырошчваюць чайныя кусты. 
Самыя маладзенькія лісты збіраюць і высушваюць. Атрыманы 
тавар людзі расфасоўваюць і развозяць па крамах, кафэ, ста-
ловых. 

Немагчыма прыгатаваць чай без вады. Па трубах ваду па-
даюць прама на кухню. Сагрэць ваду мы можам дзякуючы 
газу або электраэнергіі. Аб гэтым таксама паклапаціліся лю-
дзі. Яны пабудавалі прадпрыемствы, вырабілі трубы і краны, 
правялі ваду і г. д.

Патрэбныя даброты чалавек атрымлівае дзякуючы працы, 
эканамічнай дзейнасці. Адны людзі ствараюць тое, што трэба 
чалавеку, іншыя гэта прадаюць, а трэція купляюць.

Дзяржава клапоціцца аб задавальненні патрэбаў насе-
льніцтва. Яно наладжвае эканамічную дзейнасць людзей, 
якія вырабляюць патрэбныя тавары і аказваюць паслугі на-
сельніцтву. У многіх краінах у сферы паслуг занята больш 
людзей, чым у вытворчасці тавараў. 

Асноўныя віды эканамічнай дзейнасці

Вытворчасць тавараў Аказанне паслуг

Прамысловасць

Сельская, лясная
і рыбная гаспадарка

Будаўніцтва

Гандаль

Транспарт

Ахова здароўя
і сацыяльныя паслугі

Адукацыя

Фінансы

Інфармацыя і сувязь

Бытавое абслугоўванне

Культура

Фізічная культура
і спорт, турызм

1.  Што такое эканамічная дзейнасць? Адказ знайдзіце ў тэксце 
вучэбнага дапаможніка.
2.  Прывядзіце прыклады эканамічнай дзейнасці чалавека. Карыстай-

цеся малюнкам на старонцы 61.
3.  Для чаго патрэбна эканамічная дзейнасць людзей? 
4.  Назавіце асноўныя віды эканамічнай дзейнасці дзяржавы. 

Карыстайцеся малюнкам уверсе.
5.  Ці маюць патрэбу ў паслугах сучасныя людзі? Прывядзіце 

прыклады. 

1. Што можна аднесці да эканамічнай дзейнасці падлетка: 
гульні на двары, догляд свойскай жывёлы, прагляд тэлеві-

зара, нарыхтоўка грыбоў і ягад, уборка жылля?
2. Прывядзіце прыклады з вашага жыцця, якімі паслугамі 

вы карыстаецеся.
Ахова  здароўя: лячуся, ... .
Адукацыя : вучуся ў школе, ... .
Бытавое  абслугоўванне: стрыгуся ў цырульні, ... .

Фізічная  культура ,  турызм: наведваю басейн, ... .
Культура: займаюся ў гуртку ў доме творчасці, ... .
Гандаль : купляю ў краме адзенне, ... .
Транспарт: еду ў школу, ... .

Удзельнічайце ў эканамічнай дзейнасці 
Штодзень людзі выкарыстоўваюць вялікую колькасць 

паперы. Скарыстаную паперу (макулатуру) часта проста 
выкідаюць. Як вы ведаеце, паперу вырабляюць з драўніны. 
Велізарная колькасць дрэў высякаецца для вытворчасці 
паперы. Каб вырасла новае дрэва, патрабуецца шмат часу. 
Ёсць спосаб зберагчы дрэвы: збіраць скарыстаную паперу 
і здаваць на перапрацоўку. Макулатура — гэта другасная 
сыравіна1. З яе вырабляюць новую паперу. Гэта выгадна. 
А галоўнае, прыносіць экалагічную карысць. 
Дастаткова 100 кг макулатуры, каб выратаваць 
вялікае дрэва. Ратуючы дрэвы, мы беражом 
прыроду. Макулатуру можна здаць у спецыя-
льных пунктах прыёму сыравіны ці змясціць 
у кантэйнер для раздзельнага збору адходаў. Ён 
афарбаваны ў зялёны колер. 

ПАПЕРА

Паразважайце, якія заняткі членаў сям’і можна аднесці да эканаміч-
най дзейнасці.

Уся сям’я ў суботу сабралася дома. Пасля сняданку бацька заняў-
ся рамонтам дзвярэй. Дзеці прыняліся выконваць дамашняе заданне. 
Мама пачала гатаваць абед. Бабуля ўзялася вязаць цёплы шалік для 
ўнука. Кот улёгся каля ног бабулі і заснуў. 

1. Пералічыце заняткі членаў сям’і.
2. Назавіце віды работ, якія можа выканаць іншы чалавек замест 

членаў сям’і.

1  Другасная сыравіна — гэта рэчы, якія можна перапрацаваць і другі раз 
выкарыстаць у вытворчасці (напрыклад: шкло, макулатура, пластык і інш.). 

3*. У чым будзе розніца, калі работу за членаў сям’і выканаюць 
нанятыя людзі?

4. Чые заняткі не можа выканаць іншы чалавек?
5. Чаму заняткі членаў сям’і можна аднесці да эканамічнай дзей-

насці?
6*. У чым выгада выканання хатніх спраў членамі сям’і?
7*. Як звязана выкананне вамі дамашняга задання з эканамічнай 

дзейнасцю? 

Гума з дрэва 
Мы прывыклі ў непагадзь абуваць гумовы абутак. Ён 

надзейна абараняе нашы ногі ад прамакання. Як з’явіўся 
гумовы абутак? 

У трапічных лясах Паўднёвай Амерыкі расце дрэва гевея. 
Калі надрэзаць яго кару, то выступіць белы млечны сок. Ён 
падобны на сок адуванчыка, толькі больш густы. З яго мясцо-
выя жыхары ляпілі штосьці падобнае на боты. У іх хадзілі 
па вільготным лесе і пад дажджом. Застылы сок дрэва гевеі 
мясцовыя жыхары называлі каўчук.

З каўчуку людзі навучыліся 
вырабляць трывалы эластычны ма-
тэрыял. Яго назвалі гумай. З гумы 
сталі рабіць галёшы, плашчы, 
боты, надзімальныя выратаваль-
ныя кругі і лодкі, колы і многія 
іншыя карысныя прадметы. Гума 
абараняе чалавека ад удараў элек-

трычным токам. Сучасны чалавек не ўяўляе свайго жыцця 
без гумы.

Гэта прыклад таго, як эканамічная дзейнасць чалавека пе-
ратварае прыродныя рэсурсы ў эканамічныя даброты.

Абмяркуйце з дарослымі ваш удзел у акцыях «Выратуй дрэва — 
здай макулатуру!».

§ 11. Што такое вытворчасць

1. Якія віды рэсурсаў вы ведаеце? Праверце па слоўніку.
2. Што азначае тэрмін «падзел працы»?
3. Як называецца гаспадарка, у якой вырабляюцца тавары для аб-

мену ці продажу?
4. Для чаго патрэбна эканамічная дзейнасць людзей?
5*. Дзякуючы чаму рэсурсы ператвараюцца ў даброты для людзей?

Шмат патрэбных і карысных 
тавараў і паслуг патрабуецца для 
задавальнення штодзённых патрэ-
баў людзей. Напрыклад, людзі 
любяць есці смачны духмяны хлеб. 
Хлеб, пячэнне, булачкі, сушкі, 
батоны, сухары, абаранкі, пернікі 
і іншыя хлебабулачныя вырабы 
не ўзнікаюць самі па сабе. Гэтыя прадукты стварае чалавек. 
Для атрымання хлеба наладжана яго вытворчасць. 

Вытворчасць — стварэнне тавараў, неабходных для зада-
вальнення патрэбаў чалавека. 

Доўгі шлях праходзіць хлеб, перш чым патрапіць да нас на 
стол. Спачатку працуе хлебароб: трэба апрацаваць зямлю, па-
сеяць збожжа, даглядаць пасевы, своечасова сабраць ураджай, 
адвезці збожжа на перапрацоўку ў муку. На хлебазаводзе з 
мукі выпекуць хлеб, булачкі, пячэнне і многае іншае. Затым 
хлеб развозяць па крамах. Там людзі купляюць хлеб для свай-
го харчавання. 

Шмат людзей працуе, каб вырабіць хлеб. У гэтым ім дапа-
магаюць машыны і механізмы. Хлебаробы выкарыстоўваюць 
тэхніку для апрацоўкі зямлі і ўборкі ўраджаю. На хлебаза-
водах выкарыстоўваюць машыны для замешвання цеста і су-
часныя печы. Усім гэтым кіруе чалавек.

Шлях хлеба да стала спажыўца

Зерне Сяўба Догляд Збор
ураджаю Элеватар

Мукамольны
завод Хлебазавод Крама Спажывец

Для таго каб наладзіць вытворчасць хлеба, трэба мець рэ-
сурсы:

   прыродныя: урадлівыя землі, на якіх хлебаробы вырасцяць 
зерне;

   вытворчыя: машыны і механізмы для апрацоўкі зямлі, 
збору ўраджаю, перапрацоўкі збожжа і выпечкі хлеба;

   працоўныя: праца людзей розных прафесій (аграном, 
трактарыст, камбайнёр, пекар і многія іншыя);

   фінансавыя (сродкі на сыравіну і матэрыялы, заработную 
плату і многае іншае).

Вытворчасць тавараў арганізуецца на прадпрыемствах. 
Гэта заводы, фабрыкі, фірмы, камбінаты і іншыя. Усё, што 
вырабляюць прадпрыемствы, называецца прадукцыяй. Прадук-
цыя прыносіць прадпрыемству прыбытак (дадатковы даход).

Для вытворчасці любой прадукцыі выкарыстоўваюцца эка-
намічныя рэсурсы:

1) прыродныя рэсурсы (з чаго рабіць);
2) вытворчыя рэсурсы (чым рабіць);
3) працоўныя рэсурсы (хто робіць);
4) фінансы (грашовыя сродкі).

Вытворчасць і яе складнікі

(з чаго рабіць)

Прыродныя
рэсурсы

(чым рабіць)

Вытворчыя
рэсурсы

(хто робіць)

Працоўныя
рэсурсы

сродкі)

Фінансы
(грашовыя

Прамысловыя прадпрыемствы вырабляюць велізарную ко-
лькасць прадукцыі: абсталяванне і прылады, розныя віды ма-
шын і паліва, будаўнічыя матэрыялы, медыцынскія прыборы 
і лекі, побытавую тэхніку (халадзільнікі, пральныя машыны, 
тэлевізары, мікрахвалевыя печы), мэблю, прадметы хатня-
га ўжытку, адзенне, абутак, тавары культурна-побытавага 
прызначэння і многае іншае. Прамысловыя прадпрыемствы 
знаходзяцца ў гарадах ці побач з імі. На іх працуе вялікая 
колькасць людзей.

Сельскагаспадарчыя прадпрыемствы займаюцца вырошч-
ваннем раслін і жывёлагадоўляй. Сельскагаспадарчая прадук-
цыя неабходна для забеспячэння патрэбаў людзей у прадуктах 
харчавання, а прамысловасці — у сыравіне. 

Прадпрыемствы адрозніваюцца 
па відах дзейнасці. Напрыклад, 
мэблю вырабляюць на мэблевых 
фабрыках, мясныя прадукты — 
на мясакамбінатах, адзенне, абу-
так — на прадпрыемствах лёгкай 
прамысловасці і г. д. 

Падзел працы існуе на кожнай су-
часнай вытворчасці. Вытворчы пра-
цэс падзяляецца на тэхналагічныя 

аперацыі. Кожны працоўны выконвае вызначаную аперацыю. 
Многія аперацыі на сучаснай вытворчасці выконваюць ме-
ханізмы і аўтаматы. Іх працай кіруе чалавек.

Падзел працы на вытворчасці павялічвае прадукцыйнасць 
працы. Пры выкананні адной тэхналагічнай аперацыі чалавек 
можа зрабіць працу лепш і хутчэй.
Прадукцыйнасць працы — гэта колькасць вырабаў ці па-

слуг, якую чалавек можа вырабіць ці аказаць за пэўны час 
(гадзіну, дзень, тыдзень, месяц, год). 

Прадукцыйнасць працы можна назваць скорасцю працы. 
Чым вышэй прадукцыйнасць працы, тым больш вырабляецца 
патрэбных тавараў. 

Прадукцыйнасць працы залежыць ад кваліфікацыі пра-
цаўніка і наяўнасці сучаснага абсталявання.

Падзел працы існуе і паміж краінамі. Вытворчасць тавараў 
і паслуг залежыць ад колькасці рэсурсаў. Напрыклад, у паў-
днёвых краінах вырошчваюць садавіну і агародніну, якія не 
могуць вырасці ў краінах з халодным кліматам. Іх пастаўляюць 
у іншыя краіны, у тым ліку ў Беларусь. Рэспубліка Беларусь 
прадае іншым краінам мясныя і малочныя прадукты, угнаен-
ні, трактары, аўтамабілі і іншую прадукцыю.

Вытворчасць – стварэнне неабходных тавараў і паслуг 
для задавальнення патрэбаў чалавека

Эканамічныя рэсурсы:

Прыродныя 
рэсурсы

(з чаго рабіць)

Вытворчыя
рэсурсы

(чым рабіць)

Працоўныя
рэсурсы

(хто робіць)

Фінансы
(грашовыя

сродкі)

Вытворчасць тавараў ажыццяўляецца на прадпрыемствах
Прадукцыя – усё, што вырабляюць прадпрыемствы

Прадукцыйнасць працы – гэта колькасць вырабаў ці паслуг, якую
чалавек можа вырабіць ці аказаць за пэўны час

(гадзіну, дзень, тыдзень, месяц, год)

1.  Што называецца вытворчасцю? Адказ знайдзіце ў тэксце вучэб-
нага дапаможніка.
2.  Што неабходна для арганізацыі вытворчасці? Карыстайцеся ма-

люнкам на старонцы 67.
3.  Што такое прадукцыя? Прывядзіце прыклады прадукцыі мясцо-

вай вытворчасці.
4.  У чым выражаецца падзел працы на вытворчасці? 
5.  Чаму спрыяе падзел працы? 
6.  Што такое прадукцыйнасць працы? Адказ знайдзіце ў тэксце 

вучэбнага дапаможніка.
7.  Ад чаго залежыць прадукцыйнасць працы?
8*.  Чаму, на вашу думку, падзел працы спрыяе падвышэнню прадук-

цыйнасці працы?
9.  Прывядзіце прыклады падзелу працы ў сельскай мясцовасці і га-

радах (што вырабляецца ў горадзе, а што ў сельскай мясцовасці).
10.  Што ўплывае на падзел працы паміж краінамі? Прывядзіце 

прыклады:
 якія тавары і паслугі ваша сям’я атрымлівае ў сваёй краіне;
 якімі таварамі і паслугамі з іншых краін вы карыстаецеся.

Эканамічныя задачы. 

1) Дасведчаны працоўны за гадзіну вырабляе 5 дэталей. Ма-
лады працоўны на тым жа станку вырабляе толькі 2 дэталі. 
Прадукцыйнасць працы дасведчанага працоўнага ў 2,5 раза 
вышэй, чым прадукцыйнасць працы маладога працоўнага. 
Што адыгрывае галоўную ролю ў павышэнні прадукцыйнасці 
працы?

2) На свяце Масленіца прынята частавацца блінамі. Бабуля 
напякла «гару» смачных бліноў. Яна выпякала 3 бліны ў мі-
нуту. Мама ж выкарыстоўвала адмысловае прыстасаванне для 
выпякання бліноў. Скорасць выпякання была вышэйшай — 
4 бліны ў мінуту. Што адыгрывае галоўную ролю ў павышэнні 
прадукцыйнасці працы?

3) На заводзе будаўнічых матэрыялаў працуюць 2 брыгады, 
па 5 чалавек у кожнай. Адна з іх вырабіла 150 м3 сілікатных 
блокаў, а другая брыгада за гэты ж час — 195 м3. Якая брыгада 
працуе з большай прадукцыйнасцю працы?

1. Паразважайце, чаму для вытворчасці тавараў і паслуг неабходна 
праца многіх людзей. Карыстайцеся малюнкам на старонцы 66.
2. Растлумачце сэнс прыказкі «Хлеб усяму галава». Пакажыце на 

ўласных прыкладах беражлівае стаўленне да хлеба.
3. Успомніце, на якіх прадпрыемствах вы пабывалі падчас экскурсіі 

ці вытворчай практыкі. Ці існуе там падзел працы? *Якія механізмы 
і абсталяванне дапамагаюць павялічваць прадукцыйнасць працы на 
гэтых прадпрыемствах?

Людзі заўсёды імкнуліся атрымаць больш тавараў. Для гэтага яны 
прыдумалі, як павялічыць прадукцыйнасць працы. У самым пачатку 

XX стагоддзя людзі сталі выкарыстоўваць на вытворчасці канвеерную 
працу. Упершыню гэта адбылося на аўтамабільным заводзе Генры 
Форда. Увесь працэс вытворчасці аўтамабіляў быў падзелены на 
простыя кароткія аперацыі. Перамяшчэнне дэталей ажыццяўлялася 
аўтаматычна. Кожны працоўны выконваў якую-небудзь адну апера-
цыю. Не марнаваўся час на змену прылад працы і перадачу дэталей 

іншаму працоўнаму. Прадукцыйнасць 
працы павялічылася ў шмат разоў. 

Канвеерны працэс выкарыстоўва-
ецца і на сучасных прадпрыемствах. 
Толькі цяпер тэхналагічныя аперацыі 
выконваюць аўтаматы. Механізмамі і 
абсталяваннем кіруюць працоўныя і 
інжынеры (qr.adu.by/sl/kfYqogjfQ).

Правообладатель Народная асвета

Кожны чалавек карыстаецца вырабамі з баваўняных 
тканін. Паркаль, сацін, фланэль і іншыя — гэта натура-
льныя тканіны. Яны карысныя для чалавека. З іх шыюць 
кашулі, летнія сукенкі, пасцельную бялізну і многае іншае. 
Для атрымання такіх тканін выкарыстоўваюць баваўнянае 
валакно (бавоўну). Яго атрымліваюць з бавоўніка. Гэта ве-
льмі каштоўная расліна. 

Бавоўну збіраюць спецыяльнымі машынамі. На прадзіль-
ных фабрыках баваўнянае валакно прадуць. На ткацкіх 
фабрыках з пражы выпрацоўваюць трывалыя тканіны. 
Яны нават выкарыстоўваюцца ў тэхніцы.

Бавоўнік не расце ў нашай рэс-
публіцы. Але ў Беларусі стварылі 
машыну для ўборкі бавоўны. Яе 
набываюць баўнаводы з іншых 
краін. У гэтых краінах Беларусь 
купляе бавоўну для перапрацоўкі. 
З яе прадпрыемствы вырабляюць 
патрэбныя тавары. 

Як вы разумееце сэнс прыказкі (на выбар)?

Якая пралля, такая і кашуля.
Як зробіш, так і зносіш.
Як ручкі зробяць, так і ножкі зносяць.

Правообладатель Народная асвета

Пагутарыце з вашымі роднымі. Даведайцеся, на якой вытворчасці 
яны працуюць. Ці ёсць у іх на вытворчасці падзел працы? Як іх 
праца адрозніваецца ад працы іншых працаўнікоў? Ад чаго за-
лежыць прадукцыйнасць працы на іх вытворчасці?

§ 12. Вытворчасць — аснова жыццезабеспячэння 
чалавека і дабрабыту грамадства

1. Ці з’яўляецеся вы спажыўцом? Чаму?
2. Удакладніце па слоўніку, што такое «даброты».
3. Як вы разумееце словазлучэнні «дабрабыт чалавека» і «дабра-

быт насельніцтва»? 
4. Што такое вытворчасць?
5. Назавіце асноўныя віды эканамічнай дзейнасці. Карыстайцеся 

малюнкам на старонцы 62.

Вытворчасць забяспечвае чалавека ўсімі неабходнымі 
таварамі. 

Патрэбы людзей і вытворчасць цесна звязаны паміж са-
бой. Як толькі ўзнікаюць новыя патрэбы ў людзей, адразу 
з’яўляюцца новыя віды вытворчай дзейнасці. Напрыклад, 
чалавеку спатрэбілася захоўваць прадукты харчавання, якія 
хутка псуюцца (малако, масла, тварог, мяса і іншыя). Людзі 
стварылі халадзільнік. Сёння ніводная сям’я не ўяўляе свой 
побыт без яго.

Развіццё эканомікі краіны залежыць ад умелага гаспа-
дарання людзей. Пры гэтым улічваецца абмежаванасць рэ-
сурсаў. Вытворчасць выпускае прадукцыю, якая неабходна 
спажыўцам. Калі прадукцыя не патрэбна спажыўцам, прад-
прыемства спыняе яе вытворчасць.

Эканоміка дзяржавы займаецца забеспячэннем насельніцтва 
неабходнымі таварамі і паслугамі. Дабрабыт народа залежыць 
ад эканомікі дзяржавы. Чым вышэй паднімаецца ўзровень эка-

Правообладатель Народная асвета

номікі ў дзяржаве, тым лепшы дабрабыт людзей, калі яны 
цалкам забяспечаны ўсім неабходным для жыцця. 

Узровень жыцця — паказчык забяспечанасці насельніцтва 
таварамі, паслугамі і ўмовамі жыцця, якія даюць камфорт і 
бяспеку.

Паказчыкі ўзроўню жыцця

Ахова 
жыцця

Працоўная
занятасць

АдукацыяЗабеспячэнне
прадуктамі
і таварамі

Здароўе

Рэспубліка Беларусь з’яўляецца дзяржавай з развітай пра-
мысловасцю і сельскай гаспадаркай. Насельніцтва атрымлівае 
ўсе неабходныя паслугі.

У рэспубліцы развіты харчовая, паліўная, апрацоўчая пра-
мысловасць, машынабудаванне, здабыча карысных выкапняў, 
забеспячэнне электраэнергіяй, газам, вадой і іншыя галіны. 

Сельская гаспадарка забяспечвае насельніцтва харчаван-
нем (малаком, мясам, яйкамі, агароднінай, садавіной, рыбай 
і інш.), пастаўляе сыравіну для прамысловасці. 

У эканоміцы дзяржавы і жыцці грамадзян важнае месца 
займаюць будаўніцтва, транспарт, інфармацыйныя тэхнало-
гіі. Для гэтага ў краіне ёсць будаўнічыя арганізацыі, аўта-
мабільныя дарогі і чыгункі, аэрапорты, развіваецца сотавая 
сувязь, Інтэрнэт і іншае.

Кожны чалавек карыстаецца паслугамі прадпрыемстваў 
гандлю і фінансаў, грамадскага харчавання, жыллёва-камуна-
льнай гаспадаркі (крамы, банкі, кафэ, дамы побыту і іншыя).

Правообладатель Народная асвета

У гарадах, вёсках і іншых населеных пунктах ёсць устано-
вы адукацыі (дзіцячыя сады, школы, ліцэі, каледжы, універ-
сітэты), аховы здароўя (паліклінікі, бальніцы, санаторыі), 
культуры (кінатэатры, бібліятэкі, музеі, цэнтры творчасці), 
фізічнай культуры і спорту (стадыёны, басейны).

Клопат аб дабрабыце грамадзян — галоўная задача нашай 
дзяржавы. Яна стварае ўмовы для павышэння ўзроўню жыцця 
людзей. Рэспубліка Беларусь ажыццяўляе сацыяльна арыен-
таваную палітыку. Такая палітыка забяспечвае сацыяльную 
абарону насельніцтва. 

Дзяржава забяспечвае грамадзянам бясплатную адукацыю 
і медыцынскую дапамогу. Грамадзяне пенсійнага ўзросту 
атрымліваюць пенсію1. Выплачваюцца пенсіі і непрацаздо-
льным грамадзянам у сувязі з інваліднасцю2, у тым ліку 
дзецям. Сацыяльная дапамога ўключае выплаты стыпендый, 
дапамог для маці, якія выхоўваюць дзяцей да 3 гадоў. Многія 
грамадзяне (інваліды, ветэраны вайны, сем’і з дзецьмі) маюць 
льготы3 па аплаце жылля, праезду ў грамадскім транспарце, 
аздараўлення ў санаторыях, харчавання і карыстання вучэб-
нымі дапаможнікамі і іншыя. 

Такая сацыяльна арыентаваная палітыка дзяржавы дазва-
ляе ўсім грамадзянам Рэспублікі Беларусь забяспечваць сябе 
ўсім неабходным. 

1  Пенсія па ўзросце — штомесячныя выплаты грамадзянам, якія 

дасягнулі вызначанага законам узросту. Памер пенсіі залежыць ад 

працягласці працоўнай дзейнасці і памеру папярэдняга заробку.
2  Пенсія па інваліднасці — штомесячныя выплаты грамадзянам 

з інваліднасцю.
3  Льгота — поўнае ці частковае вызваленне ад выканання ўсталяваных 

правілаў, абавязкаў і плацяжоў ці палягчэнне ўмоў іх выканання.

Правообладатель Народная асвета

Сацыяльна

арыентаваная

палітыка

Бясплатная адукацыя

Бясплатная медыцына

Выплата пенсій, стыпендый, дапамог

Льготы

Дабрабыт народа залежыць ад узроўню эканомікі дзяр-
жавы.

Узровень жыцця — паказчык забяспечанасці насель-
ніцтва таварамі, паслугамі і ўмовамі жыцця, якія даюць 
камфорт і бяспеку.

Рэспубліка Беларусь ажыццяўляе сацыяльна арыен-
таваную палітыку. Яна забяспечвае сацыяльную абарону 
насельніцтва.

1.  Для чаго пратрэбна вытворчасць? 
2.  Як звязаны патрэбы і вытворчасць? 
3.  Чаму чалавек пачынае займацца новымі відамі эканамічнай дзей-

насці? Прывядзіце прыклад з тэксту вучэбнага дапаможніка.
4.  Як называецца палітыка дзяржавы, якая абараняе чалавека?
5.  Што з’яўляецца мэтай сацыяльнай палітыкі дзяржавы? 
6*.  Чаму вытворчасць з’яўляецца асновай дабрабыту народа?

1.  Устаўце ў сказы патрэбныя словы і словазлучэнні.
Вытворчасць тавараў ажыццяўляецца на ... . Усё, што 

вырабляюць прадпрыемствы, называецца ... . Для вытворча-
сці прадукцыі выкарыстоўваюцца эканамічныя ... .

1) з чаго рабіць — ... рэсурсы;
2) чым рабіць — ... рэсурсы;

Правообладатель Народная асвета

3) хто будзе рабіць — ... рэсурсы;
4) грашовыя сродкі — ... рэсурсы.

Словы для даведкі: рэсурсы, прадукцыяй, прадпрыемствах, 
прыродныя, працоўныя, вытворчыя, фінансавыя.

2. Дапоўніце сказы.
Усё неабходнае для высокага ўзроўню жыцця людзей ства-

рае ... . 
Ад узроўню эканомікі дзяржавы залежыць ... народа. 

Словы для даведкі: эканоміка, дабрабыт.

Прывядзіце прыклады, як дзяржава клапоціцца аб вас і вашай сям’і:
  атрыманне адукацыі;
  ахова здароўя і жыцця;
  сацыяльныя выплаты (пенсіі, дапамогі і іншыя);
  льготы.

Сучасны чалавек не ўяўляе сваго жыцця без электра-
энергіі. У кожнай хаце ёсць тэлевізар, камп’ютар, хала-
дзільнік і іншая побытавая тэхніка. У шматпавярховых 
дамах людзі карыстаюцца ліфтамі. Усё гэта працуе дзяку-
ючы электрычнай энергіі. Электраэнергетыка — адна з най-
важнейшых галін эканомікі. Яна вырабляе электраэнергію 
для выкарыстання спажыўцамі (дзяржавай і людзьмі). За 
электраэнергію мы плацім грошы. Гэты важны рэсурс трэба 
эканоміць. Для гэтага трэба кожнаму выконваць простыя 
правілы.

  Выходзячы з памяшкання, выключайце святло. Не па-
кідайце працуючы тэлевізар, калі вы яго не глядзіце. 

  Зусім адключайце электрапрыборы і зарадныя прылады 
ад электрасеткі, бо, знаходзячыся ў рэжыме чакання, пры-
боры таксама спажываюць электраэнергію. 

Правообладатель Народная асвета

  Усталёўвайце энергазберагальныя лямпы. Яны даюць 
такое ж яркае святло, як і звычайныя, але расходуюць 
значна менш энергіі. 

  Налівайце ў электрачайнік столькі вады, колькі вам 
спатрэбіцца. Электрачайнікі спажываюць шмат электрычна-
сці. Да таго ж ваду, якая кіпела некалькі разоў, піць шкодна. 

  Карыстайцеся энергазберагальнымі электрапрыборамі. 
  Трымайце ўключаным святло толькі там, дзе яно 

патрэбна. 

Разам з бацькамі з дапамогай Інтэрнэту пазнаёмцеся з прадукцыяй 
аднаго з беларускіх прадпрыемстваў. 
Якая прадукцыя выпускаецца гэтым прадпрыемствам? 
Ці карыстаецца ваша сям’я гэтай прадукцыяй?

Правообладатель Народная асвета



Праца і прафесія

У гэтым раздзеле вы даведаецеся:
  Для чаго чалавек павінен працаваць.
  Аб відах працы і выніках працы чалавека.
  Што такое прафесіі і дзе іх атрымліваюць? 

§ 13. Праца — асноўная крыніца задавальнення 
патрэбаў чалавека

Раней за ўсіх устаў шафёр,
Пабег да гаража.
Не любіць соннай цішыні,
Гарачая душа!

Устане рана хлебапёк,
Адчуе смачны пах,
І пойдзе жытні свежы хлеб 
З румянцам на шчаках...

Ён — неспакойны чалавек —
Хацеў бы сто гадоў
Цагліны цёплыя вазіць
Для новых гарадоў.

Спытайся ў сонца і зямлі,
Спытайся ў чыстых рэк:
— Хто пачынае новы дзень?
— Рабочы чалавек!

                                             Эдзі Агняцвет

1. У чым галоўная думка гэтага верша? 
2. Як вы думаеце, што такое праца?

РАЗДЗЕЛ

Правообладатель Народная асвета

3. Успомніце і праверце па слоўніку, што такое працоўныя рэсурсы.
4. Як вы разумееце выраз «працаздольны ўзрост»? Хто адносіцца 

да гэтай катэгорыі людзей? Хто не адносіцца? Чаму?

Праца з’яўляецца важнай часткай жыцця чалавека. Многае 
вакол нас створана працай чалавека. Нават для першабытных 
людзей было недастаткова таго, што ў гатовым выглядзе дава-
ла прырода. Яны ўвесь час працавалі, каб палепшыць умовы 
свайго жыцця. Дзякуючы працы жыццё чалавека змянілася. 
Сучасны чалавек мае дыхтоўнае жыллё, можа перамяшчацца 
на вялікія адлегласці на транспарце, працаваць і адпачываць у 
камфортных умовах, атрымліваць асалоду ад мастацтва. Вынік 
працы чалавека — стварэнне карысных тавараў і паслуг. 

Праца (працоўная дзейнасць) — гэта дзейнасць чалавека, 
накіраваная на стварэнне неабходных даброт. 

Чалавек працуе на працягу ўсяго жыцця дома, на розных 
вытворчасцях, ва ўстановах, фірмах і г. д. Падчас працы чала-
век карыстаецца сваімі ведамі і ўменнямі. Акрамя таго, чала-
век траціць на працу сваю фізічную сілу, здароўе і час. Дзяку-
ючы гэтаму чалавек мае сродкі для жыцця. Цікавая, любімая 
праца прыносіць людзям не толькі карысць, але і задавальнен-
не. Многія людзі любяць сваю працу і ганарацца яе вынікамі.

У Рэспубліцы Беларусь права кожнага чалавека на працу 
замацавана ў Асноўным законе — Канстытуцыі (артыкул 40). 
Кожны чалавек працаздольнага ўзросту з’яўляецца часткай 
працоўных рэсурсаў краіны. Чым больш у краіне працаздоль-
нага насельніцтва, тым больш будзе створана матэрыяльных 
і духоўных даброт. 

Адрозніваюць працу простую і складаную, фізічную і разу-
мовую. Простая праца не патрабуе спецыяльных ведаў, умен-
няў,  навыкаў, досведу. Гэта фізічная праца. Ёй займаюцца 
прыбіральшчыкі тэрыторыі і памяшканняў, грузчыкі, розна-
рабочыя.

Разумовая праца — гэта праца настаўніка, урача, пра-
граміста, лётчыка, інжынера, вучонага і многіх іншых лю-
дзей. Каб займацца разумовай працай, людзі шмат гадоў 
вучацца.

Праца, якая патрабуе ўмення выконваць складаныя апера-
цыі і працоўныя прыёмы, называецца кваліфікаванай. Праца 
многіх працоўных на сучасным абсталяванні лічыцца ква-
ліфікаванай. Кваліфікаваны працоўны мае неабходныя веды, 
добра адпрацаваныя ўменні і навыкі. Якасць працы залежыць 
ад кваліфікацыі1 працоўнага.

Праца людзей аплачваецца. Памер аплаты залежыць ад 
складанасці працы. 

Людзі працуюць не толькі на працоўных месцах. Што-
дзень чалавек працуе дома для сябе і сваёй сям’і. Праца ў 
сям’і — гэта вядзенне хатняй гаспадаркі. Сюды ўваходзіць: 
гатаванне ежы, мыццё посуду, мыццё бялізны, уборка і ра-
монт жылля, догляд дзяцей і іншае. Многія людзі дадатко-
ва працуюць у асабістай падсобнай гаспадарцы ці на дачным 
участку. 

Для сябе і сваёй сям’і людзі збіраюць грыбы і ягады, ло-
вяць рыбу і займаюцца іншымі відамі працоўнай дзейнасці. 
Хатняй працай займаюцца не толькі дарослыя, але і дзеці. 
Дзеці выконваюць пасільную працу і дапамагаюць дарослым, 
выконваюць свае абавязкі. 

Галоўная праца дзяцей — вучоба. За вынікі сваёй працы 
навучэнцы атрымліваюць адзнакі. Вучнёўская праца вельмі 
важная для далейшага жыцця чалавека. 

Любая праца заслугоўвае павагі, бо яна патрэбна людзям. 
Працавіты чалавек дамагаецца добрага выніку ў працы. Такога 
чалавека паважаюць і шануюць.

1  Кваліфікацыя — узровень прафесійнага майстэрства.

Праца –
гэта дзейнасць чалавека для стварэння неабходных даброт

Фізічная Разумовая

1. Што такое праца? Адказ знайдзіце ў тэксце вучэбнага дапаможніка.
2. Для чаго чалавек працуе?
3. Што чалавек атрымлівае ў выніку сваёй працы?
4. Дзе запісана права на працу кожнага грамадзяніна нашай краіны?
5. Чым адрозніваецца простая праца ад складанай?
6. Што такое кваліфікаваная праца? Адказ знайдзіце ў тэксце 

вучэбнага дапаможніка.
7. Хто займаецца хатняй працай?
8. Якая праца з’яўляецца галоўнаў для навучэнцаў?

1. Раскажыце, якой бывае праца.
2. Прадоўжыце прыказкі аб працы. Растлумачце, як вы іх 

разумееце (на выбар).
Вось на свеце як бывае: ... . Хочаш есці калачы, ... .
Хто любіць працаваць, ... . Хто працуе, ... .

Словы для даведкі: так не сядзі на пячы; той не будзе доўга 
спаць; той і святкуе; хто працуе, той і мае.

1. Прачытайце апавяданне «Праца і Лень», адкажыце на пытанні. 

Праца і Лень

Узышло сонца. Устала ад сну Праца. Узялася за справу. А Лянота 
ляжыць, пальцам не зрушыць. Дзень прайшоў. Сонца ідзе на заход:

— Пара і табе, Праца, адпачынак даць. Бяры сваю плату: сытна 
паеш, смачна папі і засні да раніцы!

— І я есці жадаю, і я піць жадаю! — пішчыць Лянота.
— А на што ты купіш пітво і ежу? Дзе твая справа? За што даць 

табе плату? 
Праца паела-папіла, легла і салодка заснула да раніцы. А Ляноту 

голад мучыць, смага мучыць, і сон на розум не ідзе. А што рабіць? Хто 
справы не рабіў, той не прасі і есці!

Чаму Лянота засталася без ежы? Хто — Праца ці Лянота — стане 
для цябе прыкладам?

2. Запомніце прыказку пра працу і паступайце так, як яна вучыць.

Пад ляжачы камень вада не бяжыць.

Пракаментуйце «Правілы працавітага навучэнца». 
Чаму трэба прытрымлівацца гэтых правілаў? Як выкон-
ваеце гэтыя правілы вы?

1. Хораша засцілайце сваю пасцель кожную раніцу.
2. Трымайце ў парадку свой пакой, свой пісьмовы стол.
3. Добрасумленна выконвайце дамашняе заданне. Па-

сля заняткаў прыбірайце кнігі і іншыя вучэбныя рэчы на 
месца.

4. Калі насмецілі — збярыце смецце, вытрыце пыл.
5. Сачыце за сваім адзеннем, чысцінёй абутку.
6. Дапамагайце бацькам.
7. Удзельнічайце ў працы сумесна з аднакласнікамі і 

старэйшымі.

Дзіўнае побач з намі

Праца людзей стварае дзіўныя рэчы з простых рэсурсаў. Напры-
клад, шкло. Яго атрымліваюць з пяску, соды і некаторых іншых ма-
тэрыялаў. Шкло — гэта не толькі посуд, люстэркі і ўпрыгожванні. Гэта 
аб’ектывы фотаапаратаў і кінакамер, асвятляльныя лямпы. Са шкла 
робяць вельмі трывалае штучнае валакно, з якога вырабляюць кузавы 
легкавых аўтамабіляў, карпусы марскіх шлюпак і многае іншае.

Шкло можа быць перапрацавана не адзін раз. Са старых вырабаў 
можна зрабіць новыя карысныя рэчы. Шкло збіраюць у кантэйнеры 
для раздзельнага збору адходаў. Гэта кантэйнеры сіняга колеру.

Падбярыце прыдатнае тлумачэнне да кожнага выразу:

1) рабіць як мокрае гарыць;
а) уводзіць у зман, уяўляць 
сябе лепш, чым ёсць; 

2) пускаць туман у вочы; б) рабіць без ахвоты, з 
прымусам;

3) працаваць як пад 
бізуном;

в) рабіць без жадання, 
сяк-так;

4) мала кашы еў;
г) лайдачыць, марна бавіць 
час;

5) лынды біць;
д) вельмі малады для 
сур’ёзнай справы.

Распытайце дарослых, хто якой працай займаецца. 
1. Дзе працавалі ці працуюць бабуля, дзядуля?
2. Кім былі прадзядуля, прабабуля?
3. Дзе працуюць вашы бацькі і іншыя блізкія?
4. Які тавар яны вырабляюць?
5. Якія паслугі аказваюць?
6. Што вы можаце сказаць аб карысці і неабходнасці працы, якой 

займаюцца вашы бацькі? 
7. Ці ганарыцеся вы іх працай? Як вы паказваеце свой гонар?
8. Да якой працы можна аднесці дзейнасць вашых родных? 
Пабывайце там, дзе працуюць бацькі.

§ 14. Галоўныя вытворчыя аб’екты 
Рэспублікі Беларусь

1. Якімі рэсурсамі багатая Беларусь? Назавіце вядомыя вам 
карысныя выкапні. Карыстайцеся картай-схемай на старонцы 46. 
2. Як з’явіўся ў Беларусі горад Салігорск? Якія прадпрыемствы 

створаны ў гарадах Салігорск, Жодзіна, Светлагорск, Наваполацк?
3. Што такое вытворчасць? Адказ праверце па слоўніку.
4. Што такое прамысловасць? Адказ праверце па слоўніку.

Эканоміка любой краіны, у тым ліку Беларусі, залежыць 
ад развіцця прамысловасці. Прамысловасць вырабляе ўсё не-
абходнае для жыцця чалавека. Дабрабыт людзей залежыць ад 
стану прамысловасці.

У Рэспубліцы Беларусь працуе звыш за 20 тысяч прамысло-
вых прадпрыемстваў. Прадукцыя многіх беларускіх прад-
прыемстваў вядома ва ўсім свеце.

У нашай краіне вырабляюцца сучасныя транспартныя 
сродкі. Яны неабходны для будаўніцтва, перавозкі гру-
заў і людзей. Мінскі аўтамабільны завод (МАЗ) выпускае 
цягавітыя грузавікі, бартавыя аўтамабілі, цягачы, гарад-
скія і міжгародныя, турыстычныя і спецыяльныя аўтобусы 
(qr.adu.by/sl/BNbLX2h1KC). Кожны з вас карыстаўся паслугамі 
аўтобусаў МАЗ.

Сучасныя тралейбусы, трамваі і электробусы вырабляюцца 
на беларускім прадпрыемстве «Белкамунмаш» у г. Мінску. 
Гэта экалагічны і зручны электратранспарт. 

Магутныя машыны «Волат» для перавозкі цяжкіх грузаў 
стварае Мінскі завод колавых цягачоў (МЗКЦ). Гэта тэхніка 
можа працаваць у самых складаных умовах, яна выкарыстоўва-
ецца для ваенных патрэбаў.
Беларускі аўтамабільны завод (БЕЛАЗ) у Жодзіне выпус-

кае самазвалы. У 2013 годзе тут стварылі першы самы вялікі 

кар’ерны самазвал у свеце. Ён можа перавозіць звыш 500 тон 
грузу. 

У 2017 годзе паміж Барысавам і Жодзіна быў пабудаваны 
завод «БелДжы». На ім выпускаюць легкавыя аўтамабілі.

Сельская гаспадарка нашай краіны мае сучасную тэхніку 
для працы на зямлі. Яна палягчае працу людзей, дае магчы-
масць атрымліваць добрыя ўраджаі. Такую тэхніку вырабляе 
Мінскі трактарны завод (МТЗ) і Гомельскі завод сельскагаспа-
дарчай тэхнікі (Гомсельмаш). Трактары «Беларус» ведаюць ва 
ўсім свеце. Яны працуюць больш чым у 60 замежных краінах. 

Аўтамабільнаму транспарту патрабуюцца шыны, бензін і 
дызельнае паліва. Аўтамабільныя шыны розных памераў вы-
пускае прадпрыемства «Белшына» (г. Бабруйск Магілёўскай 
вобласці). 

Прадпрыемствы «Нафтан» (г. Наваполацк Віцебскай вобла-
сці) і Мазырскі нафтаперапрацоўчы завод (г. Мазыр Гомель-
скай вобласці) выпускаюць паліва і іншыя неабходныя пра-
дукты для тэхнікі. 

Прадукцыя Беларускага металургічнага завода (БМЗ) 
(г. Жлобін Гомельскай вобласці) пастаўляецца больш чым у 
100 краін свету. 

Прадпрыемства «Беларуськалій» (г. Салігорск Мінскай 
вобласці) вырабляе калійныя ўгнаенні. Гэта найбольш буйное 
прадпрыемства ў свеце. Яго прадукцыю купляюць больш чым 
70 краін свету (qr.adu.by/sl/ezpeXn-ib).

Побытавай тэхнікай мы карыстаемся дома і на працы. 
Побытавая тэхніка беларускіх вытворцаў «Атлант», «Гарызонт», 
«Белвар», «БелОМО» (г. Мінск), «Гефест» (г. Брэст), «Віцязь» 
(г. Віцебск) дапамагае чалавеку весці хатнюю гаспадарку. На-
прыклад, «Атлант» вырабляе халадзільнікі, маразільнікі, 
аўтаматычныя пральныя машыны, электрачайнікі, мікрахва-
левыя печы і іншую тэхніку і абсталяванне. «Гефест» выпус-
кае газавыя і электрычныя пліты, варачныя панелі і духавыя 
шафы і многае іншае (qr.adu.by/sl/Y3fMuBt7i0). 

Вытворчасцю сельскагаспадарчай прадукцыі займаецца 
вялікая колькасць прадпрыемстваў і арганізацый. Яны цал-
кам забяспечваюць насельніцтва рэспублікі мясам і мяснымі 
прадуктамі, малаком і малочнымі прадуктамі, кандытарскімі, 
хлебабулачнымі вырабамі і іншымі прадуктамі. Найбольш 
вядомымі беларускімі прадпрыемствамі з’яўляюцца: Першая 
мінская птушкафабрыка, агракамбінат «Снов», Гродзенскі 
мясакамбінат, Барысаўскі мясакамбінат, малочная кампанія 
«Бабушкина крынка», малочная і сокавая кампанія «Савушкін 
прадукт», вытворчая кампанія «Санта Брэмар», кандытарскія 
фабрыкі «Спартак», «Камунарка» (qr.adu.by/sl/VDVgwuhCHO), 
«Слодыч», «Красный пищевик». Прадукцыю гэтых прадпрыем-
стваў вы сустрэнеце амаль у кожнай краме. Якасць беларускіх 
прадуктаў харчавання вядома ў многіх замежных краінах.

Лёгкая прамысловасць Беларусі забяспечвае насельніцтва 
ўсім неабходным: адзеннем, абуткам, таварамі для дома і мно-
гім іншым. Карыстаюцца папулярнасцю ў беларусаў і гасцей 
нашай краіны беларускі трыкатаж і беларускі лён. Вядучым 
вытворцам натуральных льняных тканін у СНД з’яўляецца 
Аршанскі льнокамбінат. Сучаснае адзенне вырабляюць бе-
ларускія прадпрыемствы «Сві-
танак», «Купалінка», «Элема» 
і іншыя. Вядомымі вытворца-
мі абутку з’яўляюцца прад-
прыемствы «Белвест» і «Марко» 
(qr.adu.by/sl/zFvVOg9bZT).

Кожная беларуская сям’я 
карыстаецца прадукцыяй прад-
прыемстваў «Беліта і Вітэкс». 
Гэта якасныя касметычныя 
сродкі. 

Утульнасць у хаце дапамага-
юць ствараць тавары, якія вырабляюцца прадпрыемствамі 
«Віцебскія дываны», шклозавод «Нёман» (крышталь і шкло), 
«Добрушскі фарфоравы завод» (фарфор і кераміка).

Прамысловасць Беларусі вырабляе таксама вялікую коль-
касць будаўнічых матэрыялаў. Гэта дазваляе ўзводзіць су-
часныя дамы, школы, кінатэатры і іншыя будынкі. 

Асноўныя галіны прамысловасці Рэспублікі Беларусь: 
машынабудаванне, электраэнергетыка, металаапрацоўка, 
здабыча калійнай солі, хімічная і нафтахімічная прамыс-
ловасць, лясная і дрэваапрацоўчая, лёгкая і харчовая пра-
мысловасць.

Знайдзіце ў тэксце вучэбнага дапаможніка адказы на пытанні.

1. Ад чаго залежыць эканоміка краіны?
2. Ад чаго залежыць дабрабыт народа?

Назавіце самыя буйныя прадпрыемствы Беларусі. Што яны 
вырабляюць? Вызначце, дзе яны размяшчаюцца, карыстай-
цеся картай-схемай на старонцы 88.

Што вы ведаеце аб прадпрыемствах сваёй вобласці? Якую 
прадукцыю яны выпускаюць?

Якой прадукцыяй беларускіх прадпрыемстваў вы карыстаецеся?
Прывядзіце прыклады побытавай тэхнікі, мэблі, адзення, абутку, 
касметычных сродкаў і г. д. 

Кожны чалавек хоць раз у жыцці дарыў ці атрымліваў у падарунак 
сувенір. Што такое сувенір? Сувенір — прадмет, які нагадвае пра 

нешта. Напрыклад, пра наведванне краіны, месца, музея і гэтак да-
лей. Гэта могуць быць талеркі з малюнкамі памятных месцаў, магніты 
на халадзільнік, бірулькі з эмблемай горада, карціны з малюнкамі пом-
нікаў культуры, матрошкі і іншыя вырабы ручной работы, якімі сла-
віцца мясцовая вытворчасць. Сувеніры часта прадаюцца ў спецыяліза-
ваных крамах.

Арыгінальныя беларускія керамічныя сувеніры вырабляюць на за-
водзе ААТ «Белхудожкерамика» ў г. п. Радашковічы Мінскай вобласці. 
Сувеніры са шкла і крышталя вырабляюць на шклозаводзе «Нёман» 
у г. Гродна, які вядзе сваю гісторыю з 1883 года. 

1. Даведайцеся аб гісторыі развіцця эканомікі вашага горада (мястэч-
ка, раёна). 
Калі ўзніклі першыя прадпрыемствы?
Якую прадукцыю яны выпускалі?
Якія вытворчыя прадпрыемствы ёсць у вашым горадзе цяпер?
Якую прадукцыю яны вырабляюць?
Ці карыстаецца ваша сям’я прадукцыяй гэтых прадпрыемстваў?

2. Даведайцеся больш аб прадпрыемствах рэспублікі ці вашай воб-
ласці на іх афіцыйных сайтах. 

§ 15. Як узніклі прафесіі
У мяне растуць гады. 
Будзе мне 17.
Працаваць мне дзе тады?
Чым займацца?               Паводле   У. Маякоўскага

Якія прафесіі вы ведаеце?

Кожны дзень дарослыя ідуць на працу. Яны маюць розныя 
прафесіі. Дзеці таксама займаюцца працай — вучацца ў школе. 
Яшчэ ў школе выпускнікі выбіраюць сабе будучую прафесію. 

Падзел працы вылучыў сярод людзей майстроў сваёй спра-
вы. З’явіліся краўцы, ганчары, кавалі, апрацоўнікі скур, ры-
бакі, паляўнічыя, будаўнікі, земляробы і іншыя майстры. Так 
і ўзніклі прафесіі. Веды, навыкі і майстэрства перадаваліся з 
пакалення ў пакаленне членам сям’і ці вучням.

Прафесія — гэта праца (працоўная дзейнасць), якая патра-
буе спецыяльнай падрыхтоўкі. 

У свеце існуе вельмі шмат прафесій. Іх каля 40 тысяч. Но-
выя прафесіі ўзнікаюць, старыя знікаюць. Зніклі прафесіі 
млынара, тэлефаніста, камінара і інш. Іх працу замяніла су-
часнае абсталяванне. Некаторыя прафесіі памянялі сваю назву. 
Напрыклад, сучасны бармэн — гэта буфетчык, а менеджар — 
гэта кіраўнік. З развіццём тэхналогій змяніліся і самі прафесіі. 
Так, на змену ручной працы даяркі прыйшло выкарыстанне 
сучаснага абсталявання для даення. Назва прафесіі «даярка» 
змянілася на «аператар машыннага даення». 

Некаторыя прафесіі засталіся то-
лькі як гістарычныя. Напрыклад, 
прафесія «ліхтаршчык». Раней з нады-
ходам вечара ліхтаршчык запальваў 
на вуліцах гарадоў газавыя ліхтары. 
Сёння гарады і вёскі асвятляюцца з 
дапамогай электрычнасці. А ў Брэсце 
на пешаходнай вуліцы Савецкай уста-
ляваны адмысловыя ліхтары. Кожны вечар ліхтаршчык 
выходзіць на вуліцу і запальвае кожны ліхтар па чарзе. Пагля-
дзець на працу ліхтаршчыка збіраецца шмат жыхароў і гасцей 
Брэста (qr.adu.by/sl/EM6l2JiPzA).

Каб атрымаць прафесію, трэба вучыцца. Кожная прафесія 
патрабуе сваіх ведаў і ўменняў. Напрыклад, пажарны павінен 
разумець, як дзейнічаць пры пажары, урач — як лячыць хва-
робы, маляр — правілы фарбавання розных паверхняў.

У дапамогу людзям розных прафесій ствараюцца спецыя-
льныя прыстасаванні і абсталяванне: высокадакладныя станкі, 
машыны, музычныя інструменты, камп’ютары і г. д. Праца 
людзей адной прафесіі цесна звязана з працай людзей іншых 
прафесій. Напрыклад, вадзіцелю неабходны транспартны 
сродак (машына, аўтобус і г. д.). Яго ствараюць на заводзе 
людзі іншых прафесій. Прадавец прадае тое, што вырабілі 
людзі іншых прафесій. 

Калі чалавеку прафесія падабаецца, ён з задавальненнем 
займаецца гэтай справай усё жыццё. Часта дзеці выбіраюць 
прафесіі сваіх бацькоў. Так складаюцца працоўныя дынастыі.

Людзі выбіраюць сабе прафесію па душы:
   той, хто любіць жывёл, атрымлівае спецыяльнасць жывёла-

вода, ветэрынара;
   той, хто любіць займацца з дзецьмі, клапаціцца аб іх зда-

роўі, становіцца выхавальнікам, настаўнікам, дзіцячым ура-
чом, медсястрой, памочнікам выхавальніка;

   той, каму падабаецца працаваць з тэхнікай, кіраваць стан-
камі і механізмамі, ствараць камп’ютарныя праграмы, стано-
віцца працоўным высокадакладных станкоў і абсталявання, 
інжынерам, канструктарам, праграмістам; 

   той, хто жадае займацца творчасцю, атрымлівае прафесію 
артыста, мастака, скульптара, музыканта. 

Усе прафесіі важныя. Некаторыя з іх вельмі старажытныя, 
але і сёння вельмі патрэбныя людзям. Гэта прафесіі повара, 
настаўніка, урача, прадаўца і іншыя. Працу людзей розных 
прафесій трэба шанаваць і паважаць. 

Ад працы залежыць дабрабыт чалавека. Як гавораць, «Без 
мазаля на руках не будзе хлеба ў зубах». У казках, прыказках 
і прымаўках заўсёды ўслаўляўся працавіты1 чалавек і высмей-
ваўся гультаяваты2.

Чалавеку, які працуе, уласцівы такія асобасныя рысы, як 
працавітасць3, акуратнасць, добрасумленнасць4, настойлівасць. 
Ён даводзіць пачатую справу да канца. Яшчэ цэняцца старан-
насць, адказнасць і сумленнасць працаўніка. 

Для працаўніка важныя і прафесійныя якасці: веды па 
прафесіі, уважлівасць, арганізаванасць, уменне працаваць з 
іншымі людзьмі. 

У добрага працаўніка ёсць і такія якасці, як беражлівасць, 
зацікаўленасць, гаспадарлівае стаўленне. Гэта эканамічныя 

1  Працавіты — чалавек, які любіць працаваць.
2  Гультаяваты — чалавек, схільны да гультайства.
3  Працавітасць — любоў да працы.
4  Добрасумленнасць — сумленнасць, стараннасць у выкананні сваіх 

абавязкаў.

якасці чалавека працы. Усе гэтыя якасці і рысы характару 
трэба выхоўваць у сябе з дзяцінства. Яны неабходны чалавеку 
ў любой працы.

Каб добра працаваць, чалавеку патрэбна здароўе, трыва-
ласць і добрая фізічная форма. Перад навучаннем прафесіі аба-
вязкова правяраецца стан здароўя чалавека. Урачы выдаюць 
медыцынскае заключэнне аб прафесійнай прыдатнасці чала-
века.

Прафесія — гэта работа (працоўная дзейнасць), якая па-
трабуе спецыяльнай падрыхтоўкі. 

1. Чым праца па прафесіі адрозніваецца ад простай працы?
2. Чаму адны прафесіі знікаюць, а іншыя ўзнікаюць?
3. Назавіце якасці чалавека, які працуе: 
1) асобасныя; 2) прафесійныя; 3) эканамічныя.
4. Што такое працоўная дынастыя? Карыстайцеся малюнкам на ста-

ронцы 91. Прывядзіце прыклады знаёмых вам працоўных дынастый.

1. Людзі розных прафесій дапамагаюць задавальняць бія-
лагічныя і матэрыяльныя патрэбы чалавека. Назавіце пра-

фесіі, якія дапамагаюць людзям задавальняць патрэбы ў ежы, 
адзенні, жыллі, ведах, вольным часе, абароне жыцця, ахове 
здароўя.

2. Выберыце тыя якасці характару, якія павінны быць у 
працавітага чалавека: стараннасць, лянота, добрасумленнасць, 
зайздроснасць, неабавязковасць.

Якія асобасныя якасці не адпавядаюць працавітаму чала-
веку?

3. Як прафесіі злучаны паміж сабой? Прывядзіце прыклады, 
выкарыстайце ўзор:

швачка — закройшчык, прадавец — ... , пекар — ... , тын-
коўшчык — ... .

1. Прачытайце апавяданне К. Д. Ушынскага «Два плугі». 

Два плугі

З аднаго і таго ж кавалка жалеза ў адной і той жа майстэрні былі 
зроблены два плугі. Адзін з іх патрапіў у рукі земляроба і неадкладна 
пайшоў у працу. Другі плуг доўга і бескарысна праляжаў у краме ку-
пца. Здарылася праз некалькі часу, што абодва землякі зноў сустрэлі-
ся. Плуг, які быў у земляроба, блішчаў, як срэбра, і быў яшчэ лепшы, 
чым у той час, калі толькі выйшаў з майстэрні; плуг жа, што праляжаў 
без усякай справы ў краме, пацямнеў і пакрыўся ржой.

— Скажы, калі ласка, чаму ты так блішчыш? — спытаў заржавелы 
плуг у свайго старога знаёмца.

— Ад працы, мой мілы, — адказваў той. — А калі ты саржавеў і 
зрабіўся горшым, чым быў, то таму, што ўвесь гэты час праляжаў на 
баку, нічога не робячы.

Чаму плуг, які патрапіў да земляроба, блішчаў, як срэбра? 
Што здарылася з плугам, які праляжаў без справы? 
Як вы лічыце, аб кім гэта апавяданне? Каго меў на ўвазе аўтар, 

гаворачы пра плугі?
Ці можна зрабіць выснову, выкарыстаўшы прыказку «Праца гадуе, 

а лянота марнуе»? 

2. Падбярыце тлумачэнне кожнай прыказкі пра працу:

1) хто працуе, той не 
сумуе;

а) за любую працу трэба брацца з жа-
даннем, і тады ўсё атрымаецца;

2) была б ахвота — будзе 
ладзіцца работа;

3) нявесту шукай не ў ка-
рагодзе, а ў агародзе;

б) выбірай тую нявесту, якая любіць 
працаваць, а не толькі весяліцца;

в) калі мы будзем займацца якой-
небудзь справай, то нам некалі будзе 
сумаваць.

1. У старажытнасці існавалі дзве асноўныя прафесіі — паляўнічы і 
земляроб. Справа, якой займаўся чалавек, у тыя часы прафесіяй не 

называлася. Яна называлася рамяством, а чалавек, які ім валодае, — 
рамеснікам. Рамеснік перадаваў сваё майстэрства ў спадчыну — вучыў 
сваіх дзяцей. Працавалі майстры там, дзе жылі. Адгэтуль пайшлі назвы 

вёсак, мястэчкаў, гарадоў. Так з’явіліся Агароднікі, Паперня, Рудня, Луч-
нікі, Кавалі і іншыя. Прафесій такіх ужо няма, а назвы населеных пунктаў 
засталіся.

2. Са старадаўніх дакументаў людзі даведаліся, што прафесія пова-
ра — адна з найбольш старажытных у свеце. Спачатку адзінай крыніцай 
ежы было збіральніцтва і паляванне. Людзі спажывалі ежу ў сырым 
выглядзе. Як толькі людзі сталі гатаваць ежу на агні — з’явіліся першыя 
павары. Прафесія повара заўсёды будзе патрэбна людзям.

Што такое дзяржаўная служба занятасці, 
і як яна дапамагае людзям

Чалавек працуе, каб мець сродкі для жыцця. Бываюць 
сітуацыі, калі людзі часова не працуюць. Становяцца 
беспрацоўнымі. Дзяржава ім дапамагае ў пошуку працы. 
Ва ўпраўленнях (камітэтах) па працы, занятасці і сацыя-
льнай абароне мясцовых выканкамаў ёсць «Служба заня-
тасці». Яна збірае інфармацыю аб вакансіях1 і прапануе яе 
людзям, якія звярнуліся ў службу. Чалавек можа выбраць 
працу, якая яму падыходзіць. 

Вакансіі не заўсёды могуць адпавядаць спецыяльнасці 
ці стану здароўя беспрацоўнага. Тады служба занятасці 
прапануе яму прайсці перападрыхтоўку і асвоіць новую 
прафесію. Пакуль беспрацоўны не знойдзе працу, яму 
выплачваецца дапамога па беспрацоўі. 

Аб якіх прафесіях ідзе гаворка ў прыказках?
1) Касі, каса, пакуль раса. 
2) Каб рыбку з’есці, трэба ў ваду лезці. 
3) Не іголка шые, а рукі. 
4) Не браўшыся за сякеру, хаты не ссячэш. 
5) Хто араць не лянуецца, у таго і хлеб народзіцца. 

1  Вакансія — гэта вольнае працоўнае месца.

1. Папрасіце дарослых, з якімі жывяце, назваць прафесіі, якія былі 
раней, і прафесіі, якія з’явіліся нядаўна. 
2. Пагуляйце разам у гульню-жарт «Самая-самая». Назавіце пра-

фесію, якая:
1) самая салодкая (кандытар, ...);
2) самая грашовая (банкір, ...);
3) самая смешная (блазан, ...);
4) самая зялёная (ляснік, ...);
5) самая дзіцячая (выхавальнік, ...);
6) самая небяспечная (сапёр, ...).
3. Прачытайце са старэйшымі байку І. А. Крылова «Лебедзь, рак 

і шчупак». Калі гавораць: «Працуюць, як лебедзь, рак і шчупак»? Што 
замінала персанажам байкі ў працы?

§ 16. Прафесія і адукацыя
Адкажыце на пытанні і праверце сябе па слоўніку.
Што такое працоўныя рэсурсы? Што такое прафесія? Што такое 

кваліфікаваная праца? 

У старажытныя часы неабходным жыццёвым навыкам 
дзяцей навучалі старэйшыя, найбольш дасведчаныя члены 
абшчыны, рода. 

З узнікненнем падзелу працы навучаць навыкам рамяства 
сталі майстры-рамеснікі. Вучняў называлі чаляднікамі. 

Вытворчасць тавараў і паслуг хутка расла. Паўстала 
неабходнасць у падрыхтоўцы кваліфікаваных працоўных. 

Яны былі патрэбны заводам і 
фабрыкам, сельскай гаспадарцы, ган-
длю і іншым галінам. Навучаць пра-
фесіі сталі ў навучальных установах. 
Так з’явіліся рамесныя вучылішчы. 
Яны рыхтавалі працоўных-рамеснікаў. 
Пазней гэтыя ўстановы пачалі на-
зывацца прафесійна-тэхнічнымі вучы-
лішчамі.

Правообладатель Народная асвета

Прафесійная адукацыя ў Беларусі пачынае сваю гісторыю з 
1922 года. Першымі былі адкрыты дзве навучальныя ўстановы 
ў г. Мінску. Яны рыхтавалі працоўных для фабрык і заводаў, 
для працы на чыгунцы.

Пасля Вялікай Айчыннай вайны Беларусь асабліва 
мела патрэбу ў кваліфікаваных працоўных. Краіне патрэб-
ны былі прафесійныя працоўныя, каб паднімаць разбураную 
эканоміку: аднаўляць прамысловасць, будаваць дамы, шко-
лы, бальніцы. Тады былі адкрыты прафесійна-тэхнічныя 
вучылішчы ў кожнай вобласці Беларусі. 

У наш час у Беларусі атрыманне 
прафесійна-тэхнічнай адукацыі1 за-
бяспечваюць 174 установы адукацыі. 
Гэта — вучылішчы, ліцэі, каледжы. 
Навучаюць у іх больш чым па 260 пра-
фесіям. Больш за 28 тысяч выпуск-
нікоў штогод атрымліваюць прафе-
сійна-тэхнічную адукацыю.

Выбар прафесіі — важны і адказны крок у жыцці кожнага 
чалавека. Старшакласнікі задумваюцца аб будучай прафесіі 
яшчэ да заканчэння школы.

Што трэба ведаць маладому чалавеку аб навучанні ва ўста-
новах прафесійна-тэхнічнай адукацыі Беларусі.

1. Грамадзяне Рэспублікі Беларусь маюць права на атрыман-
не бясплатнай прафесійна-тэхнічнай адукацыі ў дзяржаўных 
установах адукацыі рэспублікі.

2. Прафесійна-тэхнічныя ўстановы навучаюць працоўнай 
спецыяльнасці2. Навучэнцы атрымліваюць веды і практычныя 
навыкі па розных спецыяльнасцях: будаўнічых, зялёнай 

1  Прафесійна-тэхнічная адукацыя — падрыхтоўка па прафесіі. У кан-
цы навучання прысвойваецца кваліфікацыя па працоўнай спецыяльнасці.

2  Спецыяльнасць — выкананне пэўнай дзейнасці ў рамках прафесіі. На-
прыклад, спецыяльнасць — тынкоўшчык, прафесія — будаўнік.

гаспадаркі, абутковай вытворчасці, лёгкай прамысловасці, 
сельскай гаспадаркі, тэхнічнага профілю, дэкаратыўна-пры-
кладной творчасці, мэблевай вытворчасці, паліграфічнай 
вытворчасці.

3. Пасля заканчэння навучання выпускнікам устаноў пра-
фесійна-тэхнічнай адукацыі прадастаўляецца першае працоў-
нае месца. Гэта азначае, што пасля заканчэння вучылішча вы-
пускнікоў працаўладкоўваюць па спецыяльнасці. 

Кваліфікаваныя спецыялісты працоўных прафесій (муляры, 
слесары, тынкоўшчыкі, маляры і іншыя) патрэбны не толькі 
на вытворчасці, але і ў побыце.

Дадатковыя плюсы: бясплатнае гарачае харчаванне, спец-
адзенне, аплата працы пры праходжанні практыкі.

Звесткі аб навучальных установах, якія ажыццяўляюць 
прафесійнае навучанне, можна атрымаць:

   у даведніках для паступаючых у навучальныя ўстановы; 
   у гутарках з прадстаўнікамі навучальных устаноў і 

настаўнікамі школ;
   у камп’ютарных інфармацыйна-пошукавых праграмах у 

сетцы Інтэрнэт;
   пры асабістых наведваннях навучальных устаноў.
Краіне патрэбны спецыялісты розных прафесій. Выбіра-

ючы прафесію, трэба ўлічваць свае здольнасці і стан здароўя. 
Пры паступленні на вучобу і ўладкаванні на працу абавязкова 
патрабуецца медыцынская даведка.

Не кожная працоўная дзейнасць можа лічыцца прафесіяй. 
Прафесійная працоўная дзейнасць адрозніваецца ад працы ў 
хатняй гаспадарцы. Напрыклад, догляд за сваімі дзецьмі не 
з’яўляецца прафесійнай дзейнасцю. А вось догляд за дзецьмі 
ў дзіцячым садзе, які ажыццяўляе памочнік выхавальніка, — 
з’яўляецца. Чаму? Калі чалавек працуе па прафесіі, то за сваю 
дзейнасць атрымлівае плату. 

Прафесія можа аб’ядноўваць розныя спецыяльнасці. Напры-
клад, прафесія будаўнік уключае вельмі шмат спецыяльнасцей: 
муляр, мантажнік, тынкоўшчык, маляр, бетоншчык, цясляр, 
плітачнік і г. д. Будаўнікі, як правіла, валодаюць некалькімі 
спецыяльнасцямі.

Атрыманне спецыяльнасці пацвярджаецца дакументам аб 
прафесійнай адукацыі. Гэта можа быць пасведчанне, дыплом 
ці іншыя дакументы. Спецыялісту прысвойваецца кваліфіка-
цыя (узровень прафесійнага майстэрства). 

Прафесійна-тэхнічная 
 адукацыя ў Беларусі 

 Вучылішчы  Ліцэі  Каледжы

1. Хто такія рамеснікі?
2. Чаму пасля Вялікай Айчыннай вайны краіна мела патрэбу ў ква-

ліфікаваных працоўных?
3. Дзе атрымліваюць працоўныя прафесіі ў наш час?
4. Дзе можна даведацца аб навучальных установах, якія забяспеч-

ваюць атрыманне прафесійна-тэхнічнай адукацыі?
5. Чым адрозніваецца прафесійная працоўная дзейнасць ад хатняй 

працы? 
6. Чым адрозніваецца прафесія ад спецыяльнасці? Адказ знайдзіце 

ў тэксце вучэбнага дапаможніка.
7. Што пацвярджае наяўнасць спецыяльнасці?
8. Каму прысвойваецца кваліфікацыя? Адказ знайдзіце ў тэксце 

вучэбнага дапаможніка.

Пазнаёмцеся з інфармацыяй у «Даведніку для паступа-
ючых» бягучага года. Знайдзіце ўстановы, дзе вы змаглі б 

атрымаць прафесію (спецыяльнасць) пасля заканчэння школы.

Вусна злучыце часткі прыказак. Растлумачце сэнс адной з іх:
1) якая справа,  ...; а) а дзе лянота — пуста;

2) Дзе шчырая праца, там густа, ...; б) такая і слава;

3) Хто любіць працаваць,   ...; в) чакай бядоты;

4) Ад ляноты ... . г) той не будзе доўга спаць.

1. Ці з’яўляецца прафесіяй праца дырэктара, загадчыка, начальніка, 
брыгадзіра? Не. Гэта не прафесіі, а пасады.

На пасаду1 кіраўніка чалавека прызна-
чаюць. Ён кіруе людзьмі, якія яму падпа-
радкоўваюцца. Кіраўнік адказвае не то-
лькі за сваю працу, але і за працу тых, 
хто яму падпарадкоўваецца. Напрыклад, 
у многіх арганізацыях ёсць такая паса-
да, як брыгадзір. Ён кіруе працай бры-
гады. Кантралюе працоўную дысцыпліну 

і паказвае працоўным прыклад. Брыгадзір будаўнічай брыгады мае 
прафесію будаўніка.

2. Будаўнік — адна з найбольш старажытных прафесій. З’явілася 
яна шмат тысяч гадоў назад, калі людзі сталі будаваць сабе жыллё. 
Пабудаваныя ў старажытнасці палацы, храмы, замкі, вежы, масты 
ўражваюць людзей і цяпер. Нягледзячы на войны і разбурэнні, многія 
архітэктурныя каштоўнасці Беларусі захаваліся (qr.adu.by/sl/0jylPgwle5).

Успомніце, якія вы ведаеце архітэктурныя помнікі Беларусі.

Абмяркуйце з бацькамі пытанне вашай вучобы ці працы пасля за-
канчэння школы. 

1  Пасада — гэта службовае становішча працаўніка.

Грошы

У гэтым раздзеле вы даведаецеся:
  Аб відах грошай і іх функцыях.
  Аб грашовых адзінках Беларусі і іншых краін.
  Дзе захоўваюцца грошы.

§ 17. Як з’явіліся грошы. Прызначэнне грошай
1. Для чаго чалавеку патрэбны грошы?
2. У якіх выпадках вы карыстаецеся грашыма?
3. Дзе бяруць грошы вашы бацькі?
4. Хто такія спажыўцы? Праверце па слоўніку.

Сучасныя людзі не ўяўляюць свайго жыцця без грошай. 
Грашыма людзі карыстаюцца кожны дзень. Яны патрэбны, каб 
купіць ежу, адзенне, кнігу, карціну, 
наведаць выставу ці тэатр, падарож-
нічаць і інш. 

Грошы былі не заўсёды. У старажыт-
ныя часы людзі абменьваліся тавара-
мі. Напрыклад, так: «Я табе дам хлеб, 
а ты мне дай малако». Абменьваліся 

РАЗДЗЕЛ

людзі не толькі таварамі, але і паслугамі (сваёй працай). Да-
маўляліся так: «Я табе ўзару поле, а ты мне за гэта сшыеш боты». 
Абмен таварамі ці паслугамі без выкарыстання грошай — 

гэта бартар. Бартар быў самым старажытным спосабам ган-
длю паміж людзьмі.

Калі тавараў для абмену было мала, людзі хутка дамаўля-
ліся і здзяйснялі абмен (бартар). Напрыклад, мянялі мяса на 
збожжа, авечку на адзенне. Тавараў і спажыўцоў станавілася 
ўсё больш і больш. Справядлівы і выгадны абмен ажыццяў-
ляць стала складана. Тады для абмену сталі выкарыстоўваць 
тавар, які карыстаўся найбольшым попытам. Яго сталі называць 
таварнымі грашыма.

У ролі таварных грошай пабывалі самыя розныя тавары. 
Напрыклад, у Манголіі за ўсё можна было заплаціць чаем. 
У старажытных грэкаў таварнымі грашыма была свойская 
жывёла. У народаў Поўначы любы тавар можна было вымя-
няць за футры і шкуры, у Кітаі — за соль, у Афрыцы — за 
ракавіны. У Ісландыі ўсё куплялі за рыбу. Плацілі так: за 
пару жаночых чаравікоў — 3 рыбіны, за бочачку сметанковага 
масла — 120 сушоных рыбін і г. д. 

Таварныя грошы — гэта тавары, якімі карысталіся для 
абмену на іншыя тавары. 

Але гэтыя тавары былі недаўгавечнымі: ракавіны раз-
біваліся, рыба псавалася. Таварныя грошы былі нязручнымі. 

На змену таварным грошам 
прыйшлі металічныя — манеты. Яны 
хутка сталі выкарыстоўвацца па ўсім 
свеце. Манеты было зручна захоўваць 
і перавозіць. Для чаканкі (вырабу) 
манет выкарыстоўваліся розныя ме-
талы. Самымі каштоўнымі ва ўсім 
свеце былі залатыя і сярэбраныя 
манеты. Манеты былі даўгавечнымі, 

але мелі вялікую вагу. Гэта рабіла іх нязручнымі ў выкары-
станні.

Пасля вынаходства паперы з’явіліся папяровыя грошы. 
З папяровымі грашыма ажыццяўляць пакупкі стала больш 
зручна. 
Грошы можна абмяняць на любыя тавары і паслугі. 

Значыць, грошы — гэта тавар.
Грошы выконваюць розныя функцыі.
1. Грошы патрэбны для аплаты тавару ці паслугі. Грошы — 

гэта сродак плацяжу. Напрыклад, за тавар у краме мы плацім 
грошы. У цырульні за стрыжку мы разлічваемся грашыма. 

2. Грашыма вымяраецца кошт тавараў і паслуг. Тавары 
маюць розныя памеры (габарыты), вагу, аб’ём. Яны зроблены 
з розных матэрыялаў. Таму кожны тавар мае свой кошт. Ён 
выяўляецца ў грошах. Дзякуючы грошам вы ведаеце, колькі 
каштуе тавар. Вы можаце параўнаць цэны розных тавараў (на-
прыклад, планшэта і смартфона). Так лёгка вызначыць, які 
тавар дарагі, а які — танны. Чалавек можа выбраць даступны 
па цане тавар. 

3. Грошы ўвесь час знаходзяцца ў звароце. Напрыклад, 
працоўны атрымаў заработную плату на прадпрыемстве. Ён 
ідзе ў краму і купляе за гэтыя грошы неабходныя тавары. Гро-
шы пераходзяць ад пакупніка ў касу крамы. Крама грошы 
здае ў банк. У банку прадпрыемствы атрымліваюць грошы 
на набыццё абсталявання, матэрыялаў і на заработную плату 
сваім працаўнікам. Так грошы трапляюць у рукі працоўнага 
ў выглядзе заработнай платы зноў. Такім чынам адбываецца 
зварот (рух) грошай. 

Зварот грошай — гэта выкарыстанне грошай. 

Зварот грошай адбываецца падчас выплаты заработнай пла-
ты, атрымання грашовага пераводу, куплі, продажу і г. д.

4. Зберажэнне і назапашванне грошай. Добры гаспадар 
не траціць усе грошы, што мае, адразу. Ён размяркоўвае іх 
з улікам сваіх патрэбаў, зберагае частку грошай на неспадзя-
ваныя выдаткі ці для назапашвання. 

Грошы даюць магчымасць чалавеку задавальняць свае 
патрэбы. Трэба ўмець не толькі зарабляць грошы, але і праві-
льна імі распараджацца. Для гэтага трэба выконваць наступ-
ныя правілы:

1. Вядзіце ўлік расходаў. Запісвайце, колькі грошай патра-
чана за дзень, тыдзень ці месяц. Аналізуйце, колькі грошай 
зрасходавана без неабходнасці. Выключыце непатрэбныя 
расходы.

2. Плануйце свае расходы. Не трацьце грошы ў дзень іх 
атрымання.

3. Памятайце, што выкарыстанне крэдытаў і крэдытных 
картак — гэта доўг банку. Яго трэба аддаваць. Падумайце, ці 
зможаце вы занятыя грошы аддаць.

4. Калі ў вас ёсць буйная сума грошай, адкрыйце дэпазіт у 
банку. Гэта прынясе дадатковы прыбытак.

Грошы патрэбны не толькі ў хатняй гаспадарцы. Без іх не 
абысціся прадпрыемству, гораду, краіне. З дапамогай грошай 
ажыццяўляецца аплата працы работнікаў, выплачваюцца пен-
сіі, стыпендыі, дапамогі і інш. Грашыма разлічваюцца за пра-
дукцыю ці за паслугі прадпрыемстваў і арганізацый.

Дзяржава выкарыстоўвае грашовыя сродкі для паляпшэння 
эканомікі краіны. Будуюцца важныя дзяржаўныя аб’екты (шко-
лы, бальніцы, музеі, бібліятэкі, кінатэатры, дарогі, масты). На-
бываюцца неабходныя паліўныя рэсурсы — газ, нафта і многае 
іншае.

Такім чынам, грошы з’яўляюцца важным фінансавым рэ-
сурсам эканомікі. 

Правообладатель Народная асвета

Грошы –
гэта тавар, які можна абмяняць на любыя іншыя тавары і паслугі 

Зварот грошай – гэта выкарыстанне грошай

Функцыі грошай

Аплата тавараў і паслуг
(сродак плацяжу)

Вымярэнне кошту
тавараў і паслуг

Зберажэнне і
назапашванне

Выкарыстанне
(зварот)

1.  Што такое бартар?
2.  Чаму ўзніклі таварныя грошы? Прывядзіце прыклад таварных 

грошай з тэксту вучэбнага дапаможніка.
3.  Што было нязручным пры выкарыстанні грошай з металу?
4.  Што спрыяла з’яўленню папяровых грошай? Чаму папяровыя гро-

шы больш зручныя, чым металічныя?
5.  Што такое грошы? Адказ знайдзіце ў тэксце вучэбнага дапаможніка.
6.  Што такое зварот грошай? Адказ знайдзіце ў тэксце вучэбнага 

дапаможніка.
7.  Прывядзіце прыклад, калі грошы з’яўляюцца сродкам плацяжу.
8.  Як мы пазнаём кошт тавару? Прывядзіце прыклад, калі грошы 

паказваюць кошт розных тавараў.
9.  Прывядзіце прыклад звароту грошай, якія ёсць у вас: 
  адкуль у вас з’явіліся грошы;
  на што вы іх патрацілі;
  да каго перайшлі грошы. 

10.  Чаму людзі зберагаюць частку грошай, а не трацяць усё адразу? 
11.  Для чаго вам даводзілася зберагаць і назапашваць грошы?
12.  Пералічыце правілы пісьменнага расходавання грошай.

1. Дапоўніце сказы вусна.

Абмен ... ці ... без выкарыстання грошай — гэта ... . Бартар 
быў найбольш старажытным спосабам ... паміж людзьмі.

Словы для даведкі: гандлю, таварамі, паслугамі, бартар.

2. Прывядзіце прыклады бартарнага абмену. 
Ці даводзілася вам быць удзельнікам абмену (бартару)? 

Прывядзіце прыклад.

3. Прывядзіце прыклады выкарыстання грошай з жыцця 
вашай сям’і. Карыстайцеся ўзорам.

Аплата  тавараў: купля прадуктаў, ... .
Зберажэнне  і  назапашванне: адкладванне грошай на 

пакупку мэблі, ... .
Аплата  працы: заработная плата бацькі, ... .

4. Выберыце адказ, чые грашовыя сродкі (сям’і, прадпрыем-
ства, краіны, асабістыя грошы чалавека) выкарыстоўваюцца ў 
наступных выпадках:

  купля прадуктаў для сям’і;
  выплата заработнай платы працаўнікам прадпрыемства;
  выплата пенсій;
  купля падарунка сябру.

5. Прачытайце тэкст.
Міша гасцяваў летам у бабулі. Яна часта брала ўнука з са-

бой у лес для збору грыбоў і ягад. Хлопчык з задавальненнем 
іх збіраў. Мішава мама зварыла варэнне, засаліла грыбы. Калі 
для хатняга спажывання іх было нарыхтавана дастаткова, ба-
буля прапанавала здаць сабраныя лясныя дарункі ў нарыхтоў-
чую кантору. Кантора прымала ад насельніцтва ягады і грыбы 
і выплачвала грошы. Далей дарункі прыроды адпраўлялі на 
перапрацоўчыя прадпрыемствы.

Так Міша змог зарабіць грошы на пакупку канцылярскіх 
тавараў да школы. Астачу грошай ён паклаў у скарбонку. Міша 
вырашыў у наступным годзе зарабіць грошы на пакупку ве-
ласіпеда. 

Вызначце, якую функцыю выконваюць грошы ў наступнай 
сітуацыі, падбярыце адказ з правага слупка:

1) Мішу выплачваюць 
грошы;

а) зберажэнне 
і назапашванне;

2) Міша купляе канцылярскія 
тавары; б) аплата працы;

3) Міша кладзе астачу 
грошай у скарбонку;

в) аплата тавару.

1. Часта бацькі даюць дзецям грошы на іх уласныя патрэбы. Такія 
грошы называюць «кішэннымі грашыма». Як вы думаеце, чаму ім 

далі такую назву?
Выберыце з прапанаваных ці дайце свой варыянт адказу, на што 

вы траціце кішэнныя грошы: ласункі, упрыгожванні, сувеніры, падарун-
кі сябрам і блізкім, кнігі, газеты, кіно, назапашванне і інш.

2. Ці давялося вам самім зарабіць некаторую частку грошай, якія 
вы траціце? Якім спосабам вы іх зарабілі? 

1. Слова «грошы» даўно выкарыстоўваецца ў беларускай мове. Яно 
прыйшло з татарскай мовы. Па-татарску яно азначае «знак». 

2. Слова «рубель» мае сваю легенду паходжання.
У старажытным паселішчы адзін з рыбакоў на беразе знайшоў ця-

жкі бліскучы камень жоўтага колеру. Камень быў асаблівы. Ад уда-
ру іншым каменем ён лёгка ператварыўся ў пласціну. Пласціна была 
бліскучая, прыгожая. Кожны жыхар паселішча жадаў яе мець, але 
рыбак не згаджаўся яе аддаць. Аднойчы рыбак застаўся без улову. 
У хаце не было чаго есці. Тады рыбак адсек ад пласціны маленькі ка-
валачак. Ён папрасіў пекара прадаць яму хлеб за адсечаны кавалачак 
пласціны. 

Слова «рубель» і пайшло ад слоў «рубіць», «секчы».

3. Першыя ў свеце папяровыя грошы з’явіліся ў 812 годзе ў Кітаі. 
Менавіта там была вынайдзена папера. Да рускіх купцоў кітайскія па-
пяровыя грошы патрапілі ад татара-мангольскіх заваёўнікаў. 

Першыя папяровыя грошы ў Беларусі з’явіліся ў 1772 годзе. Гэта 
адбылося пасля далучэння Беларусі да Расіі ў выніку падзелу Рэчы 
Паспалітай.

Людзі ў сваёй гаворцы часта выкарыстоўваюць трапныя 
выразы. Як вы разумееце іх сэнс? Падбярыце адказ з пра-
вага слупка:

1) рубель з гроша паходзіць; а) марнаваць грошы;
2) трымаць грошы ў скарбонцы
(бляшанцы для збірання грошай);

б) беражлівае стаўленне 
да грошай;

3) пускаць грошы на вецер; в) не траціць грошы;
4) грошай як трэсак; г) апынуцца без грошай; 
5) нічога за душой няма; д) адсутнасць грошай;
6) вылецець у трубу; е) шмат грошай.

Разам з класам ці з бацькамі наведайце краязнаўчы музей. Даве-
дайцеся, як выглядалі старадаўнія грошы (папяровыя і металічныя).

§ 18. Віды грошай і іх уласцівасці
1. Што такое грошы? Праверце па слоўніку.
2. Для чаго чалавеку патрэбны грошы?
3. Як вы думаеце, што будзе, калі раптам знікнуць грошы? 

У цяперашні час выкарыстоўваюцца папяровыя і металіч-
ныя грошы. Папяровыя грошы зручныя ў выкарыстанні. Іх 
яшчэ называюць грашовымі знакамі, купюрамі ці банкнота-
мі. Металічныя грошы выкарыстоўваюцца ў выглядзе манет. 
Манеты служаць для размену больш буйных грошай. Людзі 
часта называюць іх дробяззю.

Усе грошы падзяляюцца на 2 віды: наяўныя і безнаяўныя. 
Папяровыя грошы і манеты — гэта наяўныя грошы. На-

яўнымі грашыма людзі карыстаюцца кожны дзень. Напры-

Грошы

Наяўныя Безнаяўныя

клад, здзяйсняюць аплату тавараў, ка-
мунальных паслуг, мабільнай сувязі 
і інш. Пры разліку наяўнымі грашы-
ма чалавек перадае іх у рукі прадаўца 
ці касіра. Іншымі словамі, грошы пе-
раходзяць ад пакупніка да прадаўца.

Але выкарыстанне наяўных гро-
шай пры пакупках і разліках не 
заўсёды зручнае. Напрыклад, пры паездках на вялікія адлег-
ласці, пры ажыццяўленні вялікіх пакупак (кватэра, хата, ма-
шына) захоўванне вялікай сумы наяўных грошай становіцца 
небяспечным. Грошы можна страціць, імі могуць скарыс-
тацца нядобрасумленныя людзі. У такіх выпадках зручней 
карыстацца безнаяўнымі грашыма. 

Безнаяўныя грошы не друкуюцца на паперы. Да іх нель-
га дакрануцца, іх немагчыма перадаць з рук у рукі. Безна-
яўныя грошы — гэта грошы, якія 
залічваюцца на банкаўскія рахункі. 
На такія рахункі паступаюць зара-
ботныя платы працаўнікоў, пенсіі, 
стыпендыі і іншыя выплаты. На 
рахунках могуць знаходзіцца і аса-
бістыя зберажэнні чалавека.

Для зручнасці карыстання безнаяўнымі грашыма 
выкарыстоўваюць банкаўскія пластыкавыя карткі. З да-
памогай карткі ўладальнік можа разлічыцца безнаяўнымі 
грашыма з банкаўскага рахунку за 
любыя пакупкі ці паслугі. Чала-
век можа скарыстацца пластыкавай 
карткай у любым месцы: у крамах, 
цырульнях, білетных касах, пашто-
вых аддзяленнях і г. д. (qr.adu.by/sl/
zrMuLl386D). Пры разліку за пакупкі 

спецыяльны апарат (плацёжны тэрмінал) з 
дапамогай пластыкавай карткі спісвае з бан-
каўскага рахунку суму кошту пакупкі. Бан-
каўская пластыкавая картка — гэта як ключ 
да рахунку з безнаяўнымі грашыма.

Пры неабходнасці безнаяўныя грошы з ра-
хунку можна атрымаць на рукі. Гэта робіцца 
з дапамогай спецыяльнай аўтаматычнай 
прылады — банкамата. Ён прымае картку і 
выдае наяўныя грошы. 

Кожная краіна выпускае свае грошы. Яны павінны быць 
зручнымі ў звароце, трывалымі, распазнавальнымі, падля-
гаць размену. 

Наяўныя грошы ўвесь час знаходзяцца ў руху. За дзень ку-
пюра можа праходзіць праз многія рукі. Грошы могуць знош-
вацца і губляць свой знешні выгляд. Гэта ўлічваецца пры выра-
бе банкнот. Для забеспячэння трываласці выкарыстоўваюцца 
адмысловыя гатункі паперы, фарбы і металічныя сплавы. 

Для размену грошай прадугледжаны не толькі манеты, але 
і купюры рознага наміналу. Напрыклад, 50 рублёў можна раз-
мяняць па 20, 10 і 5 рублёў. 

Людзі павінны ўмець распазнаваць свае грошы. Для гэта-
га на грошах могуць друкаваць знаёмыя відарысы: помнікі 
гісторыі, партрэты знакамітых грамадзян краіны і іншыя. 

Папяровыя грошы маюць надзейную абарону ад падробак. 
На іх ёсць вадзяныя знакі (1) — малюнкі, бачныя на прасвет, 

ахоўныя ніткі (2), рэльефныя ма-
люнкі (3), відарысы, якія сумяшча-
юцца (4), а таксама малюнкі, якія 
змяняюць свой колер пры павароце 
купюры (5). Некаторыя часткі банк-
нот могуць свяціцца ва ультрафіяле-
тавых праменях. Правяраюць такую 

абарону спецыяльнымі прыборамі, каб адрозніць сапраўдныя 
грошы ад фальшывых. 

Выпускаць грошы мае права толькі дзяржава. Выраб гро-
шай кімсьці іншым незаконны. Такія грошы называюцца фа-
льшывымі. 

Структура сучасных грашовых сродкаў

Усе грошы дзеляцца на 2 віды: наяўныя і безнаяўныя

Наяўныя грошы – гэта:

 банкноты

 манеты

Безнаяўныя грошы – гэта
 грошы, якія існуюць на банкаўскіх рахунках

Пластыкавыя карткі выкарыстоўваюцца
для разліку безнаяўнымі грашыма

Банкамат – прылада для выдачы
наяўных сродкаў з дапамогай
пластыкавай карткі

1. Як па-іншаму называюць папяровыя грошы?
2. Якія віды грошай выкарыстоўваюцца ў наш час? Карыстайцеся 

малюнкам на старонцы 108.
3. Чым адрозніваюцца наяўныя грошы ад безнаяўных?
4. Калі людзі карыстаюцца наяўнымі грашыма? 
5. Прывядзіце прыклады выкарыстання вамі наяўных грошай.
6. Што такое безнаяўныя грошы? Што дапамагае карыстацца без-

наяўнымі грашыма?
7. Чаму карыстацца безнаяўнымі грашыма больш зручна і бяспечна?
8. Якая прылада дапамагае атрымаць наяўныя грошы па банкаў-

скай пластыкавай картцы?
9. Ці ёсць у вас безнаяўныя грошы? З якімі відамі грошай вы 

сустракаецеся ў паўсядзённым жыцці?
10. Чаму трэба ведаць свае грошы?
11. Хто мае права выпускаць грошы? Адказ знайдзіце ў тэксце 

вучэбнага дапаможніка. 
12. Як вы думаеце, што такое фальшывыя грошы?

1. Выберыце правільныя адказы.
1) Папяровыя грошы называюць:
  грашовымі знакамі;   купюрамі;
  банкнотамі;     манетамі. 

2) Усе грошы дзеляцца на 2 віды: 
  наяўныя і безнаяўныя грошы;
  папяровыя і металічныя грошы.

2. Практычная работа «Уласцівасці грошай». Карыстайцеся 
тэкстам параграфа і малюнкам на старонцы 110.

Якімі якасцямі павінны валодаць грошы? Чаму грошы па-
вінны валодаць гэтымі якасцямі? Як, на вашу думку, можна 
адрозніць сапраўдныя грошы ад іх малюнка на паперы? 

Распазнавальнасць: уважліва разгледзьце купюру. Што 
робіць грошы распазнавальнымі?

Зручнасць  у  звароце: паспрабуйце акуратна пакласці 
купюру ў кашалёк. Чаму грошы павінны быць зручнымі? 

Абарона  ад  падробак: разгледзьце купюру на прасвет, 
патрыце асобныя ўчасткі купюры. Як грошы абаронены ад 
падробак? Для чаго гэта робяць?

Трываласць: сапраўдныя купюры не змяняюць афарбоў-
ку пры змочванні вадой. Праверце, намачыце купюру вадой з 
дапамогай пэндзліка. Чаму грошы павінны быць трывалымі?

1. Закон забараняе вырабляць і выкарыстоўваць фальшывыя гро-
шы. Так паступаюць нядобрасумленныя людзі, якія не жадаюць 

сумленна працаваць. 
Фальшывыя грошы могуць быць падобныя на сапраўдныя, але 

ў іх няма элементаў абароны. Касіры ў банку ці краме правяраюць 
усе грошы, якія ім прыносяць. Калі выяўляюць фальшывыя грошы, то 
выклікаюць міліцыю. Фальшывыя грошы прычыняюць шкоду людзям і 
эканоміцы. 

Ці бачылі вы, як правяраюць сапраўднасць грошай прадаўцы ў кра-
ме ці ў іншым месцы?

2. У старажытнасці кожны правіцель адчаканьваў сваю манету. 
У наш час кожная дзяржава вырабляе свае грошы.

У Беларусі, як і ва ўсіх дзяржавах свету, апроч грошай, якія зна-
ходзяцца ў звароце, выпускаюцца юбілейныя, калекцыйныя, памят-
ныя і іншыя манеты. Часцей за ўсё гэта ма-
неты круглай формы з каштоўнага металу. Іх 
вырабляюць у невялікіх колькасцях. Яны ад-
разу становяцца каштоўнасцю. Іх купляюць як 
сувенір ці частку калекцыі. 

Усе беларускія памятныя манеты выпуска-
юцца да важных падзей у жыцці краіны. Малюнкі 
на іх адлюстроўваюць нацыянальныя асабліва-
сці, культуру, рэлігію, традыцыі і абрады бела-
рускага народа. Напрыклад, у красавіку 2020 го-
да былі ўведзены ў зварот сярэбраная і мед-
на-нікелевая памятныя манеты «550 гадоў зда-
быцця цудатворнай Жыровіцкай іконы Божай 
Маці». На адным баку манеты адчаканены ком-
плекс Жыровіцкага манастыра, а на другім — 
малюнак шанаванай копіі іконы. 

Памятныя манеты набываюць грамадзяне і 
госці нашай дзяржавы. Яны дапамагаюць лю-
дзям захоўваць памяць аб значных датах, падзеях, месцах і людзях.

Успомніце, што вы ведаеце з урокаў гісторыі Беларусі аб цудатвор-
най Жыровіцкай іконе Божай Маці.

Растлумачце, як вы разумееце прыказкі.

Тры грошы не варты.
Праўда даражэйшая за грошы.

Пагутарыце з блізкімі. У якіх сітуацыях дарослыя выкарыстоўваюць 
наяўныя і безнаяўныя грошы? Якім грошам яны аддаюць перавагу: 
наяўным ці безнаяўным?

§ 19. Грашовая адзінка Беларусі. 
Нацыянальная і замежная валюта

1. Якія віды грошай выкарыстоўваюцца ў наш час?
2. Як можна інакш назваць папяровыя грошы? 
3. Якія грошы служаць для размену?
4. Якімі ўласцівасцямі валодаюць папяровыя грошы?
5. Для чаго на грошах малююць выбітнасці краіны? 
6. Успомніце з урокаў гісторыі, што такое Еўрасаюз. Якія краіны ён 

аб’ядноўвае? 

Кожная краіна мае свае грошы. Грошы ў розных краінах 
называюць па-рознаму. Але для грошай усіх краін ёсць агу-
льная назва — валюта. У сваёй краіне грошы называюць на-
цыянальнай валютай, а грошы іншых краін — замежнай 
валютай. Нацыянальная валюта — прымета незалежнасці 
(суверэннасці) дзяржавы.

Беларускі рубель — гэта нацыянальная валюта Рэспублікі 
Беларусь.

Нацыянальная валюта з’яўляецца гонарам грамадзян кож-
най дзяржавы. Грошы імкнуцца рабіць распазнавальнымі, каб 
яны адлюстроўвалі асаблівасці краіны. Першыя грошы Рэс-
публікі Беларусь былі выпушчаны ў 1992 годзе. На іх былі 
намаляваны прадстаўнікі жывёльнага свету Беларусі. 

За перыяд станаўлення беларускай дзяржавы грошы змяня-
ліся. Але іх знешні выгляд захоўваў нацыянальную непаўтор-

насць і пазнавальнасць. З 2016 года выкарыстоўваюцца грошы 
новага выгляду. На сучасных беларускіх грошах намаляваны 
помнікі архітэктуры Рэспублікі Беларусь.

Упершыню ў гісторыі Рэспублікі Беларусь у 2016 годзе былі 
ўведзены ў зварот манеты. Яны служаць для размену. Усе ма-
неты выраблены са сталі і пакрыты сплавамі металаў. На ад-
ным баку кожнай манеты адчаканены галоўны знак нашай 
дзяржавы — герб Рэспублікі Беларусь, а на другім — намінал 
манеты. 

Грашовыя знакі Рэспублікі Беларусь маюць досыць моцную 
абарону. Для іх абароны ўжываецца: 

  адмысловая папера, якую немагчыма падрабіць;
  ахоўная нітка — вузкая паласа, якая знаходзіцца ўсярэ-

дзіне паперы і назіраецца на прасвет;
  вадзяныя знакі — малюнак на паперы, які можна назіраць 

на прасвет; 
  адмысловыя фарбавальнікі і іншыя элементы абароны. 

Правообладатель Народная асвета



116 Раздзел 4. Грошы

Відарысы, якія сумяшчаюцца

На правым
баку

На левым
баку

На прасвет дакладна
сумяшчаецца

Колеразменная фарба

Пры нахіле змяняецца колер
з залацістага на зялёны

Вадзяны знак
Бачны
на прасвет

Рэльефны малюнак

Успрымаецца
навобмацак

Ахоўная нітка
Часткова

выходзіць
на правы

бок

На прасвет 
суцэльная цёмная
паласа са
светлым тэкстам

Беларускі рубель  (нацыянальная валюта) дзейнічае то-
лькі ў межах нашай краіны. У іншай краіне немагчыма карыс-
тацца беларускімі рублямі. Грамадзяне Рэспублікі Беларусь 
павінны загадзя набыць валюту той краіны, у якую яны вы-
язджаюць. 

Замежная валюта розных краін мае сваю назву і непаўторны 

выгляд. Напрыклад: у Расіі — рубель , у Злучаных Шта-

тах Амерыкі — амерыканскі долар , у Кітаі — юань , 

ва Украіне — украінская грыўна , у Грузіі — грузінскі 

лары , у Польшчы — злоты . Краіны Еўрасаюза маюць 

адзіную валюту — еўра .

У кожнай валюты свой кошт. Для абмену валют вызнача-
ецца адносіна кошту адной валюты да кошту другой — курс 
валют.

Валютны курс — гэта адносіна кошту адной валюты да 
кошту другой. 

Калі гавораць, што курс долара роўны двум беларускім руб-
лям, то гэта азначае, што за адзін долар трэба заплаціць два 
рублі. Валютны курс змяняецца. 

Валюту абменьваюць у аддзяленнях банкаў і пунктах аб-
мену валют. Там купюры абавязкова правяраюць з дапамогай 
спецыяльнага прыбора. Ён вызначае сапраўднасць купюры.

Замежная валюта неабходна для закупкі тавараў у іншых 
краінах, для міжнародных плацяжоў. Выкарыстоўваецца 
падчас паездак за мяжу. Валюта выконвае функцыю сусветных 
грошай. У якасці сусветных грошай выкарыстоўваюцца такія 
валюты, як амерыканскі долар, еўра, кітайскі юань.

Валюта – агульная назва грошай ва ўсім свеце.

Пры разліках у сваёй краіне выкарыстоўваецца нацыянальная валюта.
Грошы іншых краін называюцца замежнай валютай

Нацыянальная валюта –

грашовая адзінка краіны
(беларускі рубель)

Замежная валюта –

грошы іншых краін (долар,
еўра, юань і іншыя)

Валютны курс – адносіна кошту адной валюты да кошту другой.
Валютны курс устанаўліваецца для абмену валюты – гэта колькасць адзінак

адной валюты, якую трэба аддаць, каб атрымаць адну адзінку другой валюты

1. Якую назву маюць грошы ўсіх краін свету?
2. Як называецца нацыянальная валюта Рэспублікі Беларусь?
3. Якая валюта называецца замежнай?
4. Для чаго выконваецца абмен валюты?
5. Што такое валютны курс? 
6. Якія валюты іншых дзяржаў вы ведаеце? 
7. Валюта якіх краін можа выкарыстоўвацца ва ўсім свеце? 
8. Для чаго насельніцтва нашай краіны купляе замежную валюту?
9. Ці можна беларускія грошы абмяняць у іншай краіне на валюту 

гэтай краіны? 
10. Ці можна за наяўныя беларускія грошы купіць тавар у іншай 

краіне?

1. Вусна ўстаўце патрэбныя словы і словазлучэнні. 

Агульная назва грошай ва ўсім свеце — ... . Пры разліках у 
сваёй краіне выкарыстоўваецца ... ... . Грошы іншых краін на-
зываюцца ... ... . Нацыянальная валюта Рэспублікі Беларусь — ... .

Словы для даведкі: беларускі рубель, валюта, нацыянальная 
валюта, замежнай валютай.

2. Пералічыце, якія папяровыя і металічныя грошы рознай 
вартасці знаходзяцца ў звароце (выкарыстоўваюцца) у Белару-
сі. Назавіце манету і папяровую купюру найменшай вартасці, 
найбольшай вартасці. З якімі грашовымі знакамі вы асабіста 
маеце справу? 

3. Практычная работа «Абмен валюты».
1) Даведайцеся, які на сёння валютны курс беларускага руб-

ля ў адносінах да еўра, да долара ЗША. Гэта можна зрабіць у 
Інтэрнэце: Пошук — Курсы валют.

2) Перавядзіце 10 долараў ЗША ў беларускія рублі па курсе 
на бягучы момант.

3) Перавядзіце 10 еўра ў беларускія рублі па курсе на бя-
гучы момант. 

4) Вызначце, што можна купіць за 1 еўра і за 1 беларускі 
рубель.  

5) Вызначце, што можна купіць за 1 долар ЗША і за 1 бе-
ларускі рубель.  

6) Вызначце, якую колькасць аднолькавых тавараў і паслуг 
можна купіць на 10 долараў ЗША і на 10 беларускіх рублёў. 

Работа ў парах. Правяраем уласцівасці беларускіх грошай.
Разгледзьце грашовую купюру. Прадэманструйце на прыкладзе на-

цыянальнай валюты такія ўласцівасці, як распазнавальнасць, абарона 
ад падробак, магчымасць размену і іншыя.

Ва ўсім свеце золата працягвае заставацца каштоўнасцю. Таму 
дзяржавы ўсяго свету маюць і берагуць яго запасы ў залатых зліт-

ках. Запасы ствараюцца таксама ў замежнай валюце (напрыклад, у 
доларах ЗША). Гэты запас называецца золатавалютным рэзервам1 
дзяржавы. 

Рэспубліка Беларусь таксама мае золатавалютны рэзерв. Гэтыя 
запасы дазваляюць дзяржаве развіваць эканоміку, а грамадзянам — 
паляпшаць свой дабрабыт (атрымліваць зарплаты, пенсіі, бясплатна 
лячыцца, вучыцца і г. д.).

Даведайцеся ў дарослых, якой валютай яны карыстаюцца. Разгле-
дзьце ўважліва нацыянальныя грошы. Вызначце разам з бацькамі, 
ці не з’яўляюцца яны фальшывымі.

§ 20. Банк

1. Для чаго патрэбны грошы?
2. Ці можна ўбачыць безнаяўныя грошы?
3. У чым адрозненне наяўных грошай ад безнаяўных?
4. Ці даводзілася вашай сям’і назапашваць грошы? З якой мэтай 

гэта рабілася?

З тых часоў як з’явіліся грошы, паўстала неабходнасць іх 
захоўваць для назапашвання (зберажэння). У гэтым людзям 
дапамагаюць банкі. 

1 Рэзерв — запас на выпадак патрэбы.

Банк — гэта фінансавая ўстанова, якая ажыццяўляе апе-
рацыі (дзеянні) з грашыма.

Чалавека, які звярнуўся ў банк за атрыманнем той ці іншай 
паслугі, называюць кліентам. 

Галоўным банкам нашай дзяржавы 
з’яўляецца Нацыянальны банк Рэс-
публікі Беларусь. Ён выпускае гро-
шы і каштоўныя паперы, кантралюе 
дзейнасць усіх банкаў на тэрыторыі 
Беларусі. У гэтым банку захоўваюцца 
золатавалютныя запасы краіны.

Усе астатнія банкі Беларусі з’яўляюцца камерцыйнымі і 
выконваюць іншыя функцыі. Гэта Беларусбанк, Белаграпрам-
банк, Белінвестбанк, Абсалютбанк, Альфа-Банк, Банк ВТБ, 
БПС-Ашчадбанк, МТБанк, Парытэтбанк, Прыорбанк і іншыя. 
Яны маюць свае аддзяленні па ўсёй краіне і аказваюць розныя 
паслугі арганізацыям і насельніцтву.

Разгледзім асноўныя паслугі банкаў.
1. Грошы, заробленыя сёння, зусім не абавязкова траціць 

адразу. Грошы можна выкарыстаць у будучым, калі іх 
захаваць. 

Банкі прымаюць грошы ў насельніцтва і захоўваюць іх. Раз-
мяшчэнне грошай у банку называюць укладам (дэпазітам). 
Чалавека, які прынёс грошы ў банк, — укладчыкам. На 
банкаўскім укладзе грошы не проста захоўваюцца. Іх коль-
касць павялічваецца. Пасля таго як грошы ад укладчыка 
паступілі на захоўванне, банк мае права карыстацца грашы-
ма. За карыстанне грашыма ўкладчыкаў банк выплачвае ім 
грашовую ўзнагароду. Банк налічвае працэнты ад сумы ўкла-
ду. Гэтыя грошы дадаюцца да сумы ўкладу. Так у чалавека 
павялічваецца колькасць грошай на ўкладзе. 

Працэнты па ўкладзе — гэта даход укладчыка.

Банкаўскі ўклад (дэпазіт) — размяшчэнне грошай у банку 
на захоўванне для атрымання прыбытку ў выглядзе пра-
цэнтаў. Чым большы ўклад, тым большая сума грошай будзе 
налічана па працэнтах па ўкладзе.

2. Банкі пазычаюць грошы чалавеку, які мае ў іх патрэбу. 
Чалавека, які пазычыў у банку грошы, называюць пазыча-

льнікам. Прадастаўленне грошай пазычальніку — крэдытам. 
За карыстанне крэдытам пазычальнік плаціць банку працэн-
ты ад сумы крэдыту. Сума грошай па працэнтах залежыць 
ад памеру крэдыту. Па заканчэнні тэрміну крэдыту пазыча-
льнік абавязаны выплаціць банку суму ў памеры крэдыту і 
налічаных працэнтаў. Грошы пазычаюцца толькі тады, калі 
чалавек згодзен выплачваць працэнты за карыстанне грашыма 
банка. 
Банкаўскі крэдыт — гэта прадастаўленне грошай у доўг на 

ўмовах звароту з працэнтамі. 
Працэнты, выплачаныя за карыстанне крэдытам, — гэта 

прыбытак банка. 
Банкі даюць крэдыты не толькі людзям, але і прадпрыем-

ствам, арганізацыям для іх патрэбаў (купля абсталявання, 
будаўніцтва і г. д.). За карыстанне крэдытам яны таксама 
плацяць банку працэнты ад узятай сумы. 

3. Сучасныя грошы зусім не абавязкова трымаць у руках. 
Банкі даюць магчымасць карыстацца безнаяўнымі грашовымі 
сродкамі. Для гэтага ў банку адкрываюць банкаўскі бягучы 
рахунак. Пры адкрыцці банкаўскага рахунку абавязкова за-
ключаецца дагавор паміж банкам і грамадзянінам. На бягучы 
рахунак у банку пералічваецца заработная плата, пенсія, сты-
пендыя і іншыя выплаты. Для зручнасці карыстання сродкамі 
з банкаўскага рахунку выдаецца банкаўская картка. Чалавек, 
які мае банкаўскую картку, з’яўляецца трымальнікам карт-
кі. Ён з яе дапамогай можа безнаяўным спосабам аплач-
ваць камунальныя плацяжы, паслугі сувязі, штрафы і многае 

іншае. Калі неабходна, у банкамаце можна зняць наяўныя 
грошы. 

Банкаўскі рахунак дае магчымасць весці ўлік грашовых 
сродкаў, сачыць, колькі грошай паступае, колькі расходуецца. 
Па просьбе кліента банк можа выдаць выпіску па рахунку. 
У ёй паказваецца:

 колькі грошай ёсць на рахунку (баланс вашага рахунку);
 колькі і калі было налічана ці спісана грошай з рахунку. 

Банкі – гэта фінансавыя
ўстановы, якія 
ажыццяўляюць аперацыі
(дзеянні) з грашыма

Галоўным банкам нашай
дзяржавы з’яўляецца
Нацыянальны банк
Рэспублікі Беларусь

Размяшчэнне грошай у банку
на захоўванне для атрымання
прыбытку ў выглядзе працэнтаў
называюць укладам 

Банкаўскі крэдыт – гэта 
прадастаўленне грошай у доўг
на ўмовах звароту з працэнтамі

Банкаўскі бягучы рахунак адкры- 
ваецца для ажыццяўлення дзеянняў
з безнаяўнымі грашовымі сродкамі

Для зручнасці карыстання без-
наяўнымі сродкамі з банкаўскага 
рахунку выдаецца банкаўская картка. 
Чалавека, які атрымаў банкаўскую 

(дэпазітам)
картку, называюць 
трымальнікам карткі

1. Што такое банк?
2. Як называецца галоўны банк Рэспублікі Беларусь?
3. Якія яшчэ банкі працуюць у Беларусі?
4. Прывядзіце прыклады камерцыйных банкаў. 
5. Што такое ўклад?
6. Хто такі ўкладчык?
7. За што банк выплачвае ўкладчыку працэнты?
8. Хто атрымлівае прыбытак ад захоўвання грошай на ўкладзе?
9. Што такое крэдыт? 

10. Хто плаціць працэнты за карыстанне крэдытам?
11. Для чаго людзі адкрываюць бягучыя рахункі ў банку?
12*. Чым адрозніваюцца функцыі Нацыянальнага банка Рэспублікі 

Беларусь ад функцый іншых банкаў? Адказ знайдзіце ў тэксце вучэбна-
га дапаможніка.

1. Дзе больш выгадна захоўваць грошы: дома ці ў банку? 
Чаму? Разбярыце сітуацыі: 
 Пенсіянер змясціў грошы ў банк пад працэнты. 
 Падлетак паклаў падораныя грошы ў скарбонку.
 Індывідуальны прадпрымальнік1 на заробленыя грошы ад-

крыў яшчэ адну майстэрню па рамонце абутку. 
Як выкарыстоўваюцца грошы рознымі людзьмі? Ці ўсе 

яны выкарыстоўваюць грошы як сродак назапашвання? Хто 
выкарыстоўвае грошы выгадна, а хто — не? Якія функцыі 
выконваюць грошы? У чым выгада?

2. Ці карысталася ваша сям’я крэдытам? Для якіх мэт ён 
браўся? У якім банку яго выдалі?

Абмяркуйце інфармацыю аб тым, як адкрыць бягучы рахунак 
у банку.

Каб адкрыць рахунак у банку, неабходна асабіста прыйсці ў банк. 
З сабой абавязкова трэба мець пашпарт. Банкаўскі супрацоўнік правя-
рае прадстаўленыя дакументы.

Кліенту трэба прачытаць і падпісаць некалькі дакументаў:

 Заяву на адкрыццё рахунку.
 Дагавор банкаўскага рахунку. Адзін экземпляр вы атрымаеце для 

сябе.
 Згоду на апрацоўку персанальных даных.

Каб атрымаць банкаўскую картку, вам трэба будзе запоўніць анкету 
для кліента. У ёй трэба запісаць ваша імя, адрас, узрост і некаторыя 
іншыя даныя. Таксама вам неабходна будзе назваць сакрэтнае слова, 
якое будзе выкарыстоўвацца для забеспячэння бяспекі вашага ўкладу.

1  Індывідуальны прадпрымальнік — чалавек, які за ўласныя грошы 
адкрывае якое-небудзь прадпрыемства (вытворчае або па аказанні паслуг).

Вам трэба будзе распісацца на картцы і на спецыяльным бланку, 
каб у банку быў узор вашага подпісу. Калі вам яшчэ няма васямнац-
цаці гадоў, банк можа запатрабаваць, каб побач свой подпіс паставіў 
хтосьці са старэйшых (бацька, выхавальнік).

1. Са старажытных часоў людзі мелі патрэбу ў тым, каб вольна пра-
даваць і набываць тавары ў розных краінах. А паколькі ў розных 

дзяржавах выкарыстоўваліся розныя грошы, трэба было іх абменьваць. 
З’явіліся мянялы, якія гэтым і займаліся. Прафесія мянял была не з 
лёгкіх. Для таго каб зрабіць пераразлік грошай адной дзяржавы 
ў грошы другой, неабходна было выканаць цяжкія вылічэнні. Памылка 
ў вылічэннях магла прывесці да вялікіх страт. Мянялы ўмелі адразу 
вызначаць, якая манета і якой дзяржавы ляжыць перад імі, колькі ма-
нет іншай дзяржавы трэба выдаць за яе. Дасведчаным вокам мяняла 
мог знайсці фальшывую (падробленую) манету.

Слова «банк» замежнага паходжання. Яно перакладаецца як 
«лава». Лава — гэта месца, на якім сядзеў мяняла. Словам «банк» 
сталі называць установы, якія займаюцца аперацыямі з грашыма. 

Калі мянялу абвінавачвалі ў падмане, яго лаву і стол ламалі. Сло-
ва «банкруцтва» перакладаецца як «пабітая лава». Банкрутам лічаць 
чалавека ці прадпрыемства, у якога не стала грошай.

Сёння прафесіі мянялы не існуе. Абменам грошай у банках ці аб-
менных пунктах займаецца аператар (касір).

2. На тэрыторыі Беларусі банкі сталі адкрывацца ў перыяд, калі 
беларускія землі ўваходзілі ў склад Расіі. З развіццём будаўніцтва чы-
гунак у буйных гарадах на тэрыторыі Беларусі сталі адкрываць аддзя-
ленні Дзяржаўнага банка Расійскай Імперыі (Мінск — 1881 г., Віцебск — 
1883 г., Магілёў — 1883 г., Гродна — 1884 г.). 

Ужо к канцу XIX стагоддзя Мінск стаў найбуйнейшым банкаўскім 
цэнтрам. Банкі выдавалі крэдыты на будаўніцтва чыгунак, для прад-
прыемстваў прамысловасці і гандлю. Банкі аказвалі розныя паслугі 
насельніцтву: прымалі ўклады, выдавалі крэдыты, абменьвалі купюры 
і многае іншае. 

3. Кожны банк мае свой знак (лагатып1). Лагатып размяшчаецца на 
будынках банкаў, банкаматах, інфакіёсках і картках.

1. Удакладніце ў Інтэрнэце, якія банкі дзейнічаюць у 
вашай мясцовасці.
2. Даведайцеся ў дарослых, якія банкі ёсць у вашым 

горадзе. Ці карыстаецца ваша сям’я паслугамі банка?
3. Спытайце ў сваіх бабуль і дзядуляў, як у іх час за-

хоўваліся грошы на ўкладах. Дзе можна было адкрыць 
рахунак? Даведайцеся, што такое «Ашчадная кніжка» і 
для чаго яна была патрэбна. Параўнайце, што змянілася 
сёння.

§ 21. Паслугі банка

1. У якой установе можна выконваць аперацыі з грашыма? Правер-
це адказ па слоўніку.
2. Як называюць чалавека, які карыстаецца паслугамі банка?
3. Для чаго адкрываюць бягучы рахунак у банку?
4. У чым адрозненне ўкладу ад крэдыту?
5. Якая розніца паміж укладчыкам і пазычальнікам?
6*. У чым розніца паміж выплатай працэнтаў па ўкладзе і па крэды-

це? Хто мае прыбытак ад атрымання працэнтаў у кожным з гэтых вы-
падкаў?

7. З дапамогай чаго можна карыстацца безнаяўнымі сродкамі з 
банкаўскага рахунку?

8. Для чаго прызначаны банкамат? 

1  Лагатып — эмблема або сімвал для адрознення ад іншых.

Каб карыстацца паслугамі банка, трэба ведаць, якія паслу-
гі ён аказвае. Кансультацыю па паслугах банка кліент можа 
атрымаць у спецыяльнага работніка — кансультанта. Кан-
сультант знаходзіцца ў зале банка. Інфармацыю аб паслугах 
банка можна таксама атрымаць на сайце банка.

Многія людзі захоўваюць свае зберажэнні ў банку. Пры за-
хоўванні зберажэнняў дома яны не павялічваюцца. Адкрыўшы 
дэпазіт у банку, укладчык атрымае прыбытак у выніку на-
лічэння працэнтаў па ўкладзе. Уклады бываюць розных відаў. 
Яны адрозніваюцца тэрмінамі захоўвання грошай, працэнт-
най стаўкай (прыбыткам) і іншымі ўмовамі. Уклад можна ад-
крыць у беларускіх рублях ці ў замежнай валюце (у расійскіх 
рублях, доларах ЗША, еўра). Працэнтны прыбытак залежыць 
ад віду і велічыні ўкладу. Розныя банкі прапануюць розныя 
віды ўкладаў. Аб іх можна даведацца ў банку на інфарма-
цыйных лістках, у кансультанта, на сайце банка. Укладчык 
сам вырашае, які ўклад і ў якім банку ён жадае адкрыць. 

Паміж банкам і ўкладчыкам заключаецца дагавор. Для 
заключэння дагавора неабходна з’явіцца ў аддзяленне банка 
і падаць пашпарт. У дагаворы банкаўскага ўкладу абавязкова 
пазначаюць: 

  пашпартныя даныя ўкладчыка;
  суму ўкладу;
  працэнты, якія налічваюцца за год (працэнтная стаўка), — 

прыбытак укладчыка;
  тэрмін дзеяння дагавора (тэрмін звароту ўкладу);
  магчымасць датэрміновага вяртання ўкладу, г. зн. від 

укладу — адзыўны ці безадзыўны. (Забраць грошы да закан-
чэння тэрміну безадзыўнога ўкладу немагчыма. Пры датэрмі-
новым звароце адзыўнога ўкладу працэнты па ўкладзе банк 
не налічвае.)

Адкрыць уклад або рахунак у банку на сваё імя асабіста 
можна з 14 гадоў, калі ў непаўналетняга ўжо ёсць пашпарт. 

На рахунак могуць быць пакладзены грошы, падораныя на 
дзень нараджэння ці атрыманыя за выкананую працу.

Калі чалавеку не ўдаецца назапасіць патрэбную суму грошай 
на свае патрэбы, ён звяртаецца ў банк, каб атрымаць крэдыт. 
Банк выдае крэдыты толькі на пэўныя патрэбы кліентаў. На-
прыклад, для набыцця кватэры, будаўніцтва дома, пакупкі 
аўтамабіля і г. д. Кожны дарослы грамадзянін можа скарыс-
тацца банкаўскім крэдытам і ў выпадку, калі яму тэрмінова 
патрабуюцца грошы на аплату навучання або медыцынскіх 
паслуг і інш.

Банкаўскі крэдыт выдаецца, толькі калі кліент мае паста-
янны даход (заработную плату на пастаянным месцы працы, 
пенсію або стыпендыю). Памер крэдыту залежыць ад велічыні 
сярэднямесячнага даходу кліента.

Банк кантралюе зварот грошай пазычальнікам, а можа кан-
траляваць і выкарыстанне крэдытных сродкаў.

Для атрымання крэдыту пазычальніку патрабуюцца па-
ручыцелі. Паручыцелямі могуць быць сваякі, сябры. Паручы-
целі нясуць адказнасць за своечасовы зварот крэдыту. Яны 
падаюць даведкі з месца працы аб памеры зарплаты.

Паміж банкам і пазычальнікам заключаецца дагавор. У да-
гаворы пазначаюцца:

  пашпартныя даныя пазычальніка;
  тэрмін прадастаўлення грашовых сродкаў;
  працэнты, якія трэба будзе заплаціць.
Складаецца графік звароту грошай разам з працэнтамі.
Калі пазычальнік не вяртае грашовыя сродкі, то банк мае 

права звярнуцца ў суд.
Яшчэ адна паслуга банка — афармленне банкаўскіх крэдыт-

ных картак. Іх таксама называюць карткамі растэрміноўкі. 
Банк указвае суму, якой можа распараджацца кліент. Кліент 
разлічваецца за тавары і паслугі карткай растэрміноўкі. Кошт 

гэтых тавараў і паслуг пагашае банк. 
Затым кліент штомесяц вяртае бан-
ку частку патрачанай сумы. Калі не 
ажыццявіць аплату, банк налічыць 
штраф.
Растэрміноўка — гэта як крэдыт, 

але без працэнтаў. Патрачаныя з да-
памогай карткі растэрміноўкі грошы трэба вяртаць. Калі не 
вярнуць грошы своечасова, прыйдзецца заплаціць штраф.

Банкі не толькі захоўваюць грошы і выдаюць крэдыты, але 
і аказваюць іншыя паслугі.

1. Разлікова-касавае абслугоўванне насельніцтва. У банку 
можна выканаць плацяжы (камунальныя плацяжы, за наву-
чанне і г. д.), атрымаць наяўныя грошы і іншае. За паслугі 
камерцыйныя банкі могуць браць плату — камісію.

2. Абмен валюты.
3. Выпуск пластыкавых картак для кліентаў (уладальнікаў 

рахункаў, пазычальнікаў і г. д.).
4. Пенсійнае абслугоўванне. Пенсіі залічваюцца на бягучыя 

рахункі.
5. Продаж памятных манет і іншых каштоўнасцей.

Асноўныя паслугі банка

Кансультант банка – спецыяльны работнік банка, які дапамагае кліентам
атрымаць паслугі банка

Выконвае розныя
віды аперацый з
наяўнымі і без-

наяўнымі грашыма

Прымае
ўклады

Ажыццяўляе 
абмен

валюты

Выдае
крэдыты

Забяспечвае
кліентаў

пластыкавымі
карткамі

1. Як можна атрымаць інфармацыю аб паслугах банка? 
2. Пералічыце паслугі, якія аказваюць банкі. 
3. Які дакумент заключаецца паміж банкам і кліентам пры адкрыцці 

ўкладу? Адказ знайдзіце ў тэксце вучэбнага дапаможніка.
4. Хто можа атрымаць крэдыт у банку?
5. Хто такія паручыцелі?

1. Вусна скончыце сказы.
Людзям выгадна захоўваць грошы ў ... . Размяшчэн-

не грошай у банку на захоўванне для атрымання прыбытку 
ў выглядзе працэнтаў называюць ... . Грошы, запазычаныя 
ў банку, якія падлягаюць звароту з працэнтамі, — гэта ... ... . 
Безнаяўныя грашовыя сродкі размяшчаюць на банкаўскім ...  . 
Для зручнасці карыстання сродкамі з банкаўскага рахунку вы-
даецца ... ... .

Словы для даведкі: дэпазітам, банку, банкаўская картка, ра-
хунку, банкаўскі крэдыт.

2. Каго як называюць?

Чалавека, які карыстаецца паслугамі банка, называюць ... . 
Чалавека, які адкрыў уклад у банку, называюць ... . Чала-
века, які ўзяў у банку крэдыт, называюць ... . Чалавека, які 
атрымаў банкаўскую картку, называюць ... ... . Працаўніка 
банка, які дапамагае кліентам скарыстацца паслугамі банка, 
называюць ... ... .

Словы для даведкі: кансультантам банка, укладчыкам, тры-
мальнікам карткі, кліентам, пазычальнікам.

1. Паразважаем. 
   Што адбываецца з вашымі грашыма, калі вы адкрываеце ўклад 

у банку?
   Ці з’яўляецца крэдытам займанне грошай у сябра?
   Як вы лічыце, грошы сябру трэба даваць без працэнтаў ці за 

карыстанне вашымі грашыма трэба браць плату з даўжніка?
2. Прачытайце гісторыю Сашы.

Праходзячы міма крамы, Саша 
ўбачыў яркі плакат «Купіце МР-3 плэер — 
і другі атрымаеце бясплатна». У Сашы 
былі грошы, якія ён бярог на па-
купку веласіпеда. Ён узрадаваўся, што 
можа здзейсніць выгадную пакупку. 
Слова «бясплатна» адыграла галоўную 
ролю.

Дома мама здзівілася пакупцы сына. 
У яго ўжо быў плэер, набыты не так даў-

но. Яна сказала, што трэба расходаваць свае грошы рацыянальна і не 
пападацца на рэкламныя абяцанні.

Ці правільна паступіў Саша? Чым адрозніваюцца патрэбы і жадан-
ні? Чаму важна кіраваць сваімі жаданнямі?

3. Хто атрымлівае прыбытак ад карыстання грашыма:
 працэнты па ўкладах (укладчык ці банк);
 працэнты па крэдыце (пазычальнік ці банк)?

Эканамічныя задачы. 
1) Бацькі адкрылі ўклад у банку. Бацька (укладчык) падпісаў 

дагавор з банкам і паклаў на дэпазіт 2000 рублёў. Працэнт па 
ўкладзе складае 10 % гадавых. Які прыбытак налічыць банк ук-
ладчыку праз год? Якая сума грошай будзе на ўкладзе праз год? 

2) Індывідуальны прадпрымальнік узяў у банку крэдыт 
у памеры 2000 рублёў. Ён павінен вярнуць іх з працэнтамі. 
Працэнт за карыстанне грашыма складае 20 % у год. Колькі 
рублёў павінен будзе вярнуць банку прадпрымальнік праз год?

3) Які прыбытак атрымае банк, калі заплаціць працэн-
ты ўкладчыку ў памеры 200 рублёў, а атрымае працэнты за 
карыстанне крэдытам у памеры 400 рублёў?

1. Першыя банкаўскія пластыкавыя карткі з’явіліся ў 50-я гады 
XX стагоддзя ў Амерыцы.
Банкі нашай краіны сталі ажыццяўляць аперацыі з выкарыстаннем 

банкаўскіх картак з 1993 года. 

2. Пластыкавыя карткі бываюць не толькі банкаўскімі. У паўся-
дзённым жыцці людзі карыстаюцца праязнымі білетамі ў выглядзе 
пластыкавай карткі, дысконтнымі карткамі крам. Пластыкавыя карт-
кі могуць ужывацца ў якасці падарункавых сертыфікатаў, пропускаў, 
ключоў для нумароў у гасцініцы.

Будзьце асцярожныя! 
Вам могуць прапанаваць узяць «безпрацэнтны крэдыт». 

Працэнты вы сапраўды плаціць не будзеце. Але вам 
прыйдзецца заплаціць за дадатковыя паслугі: камісію за 
карыстанне крэдытам, за атрыманне наяўных грошай і за 
налічэнне грошай на картку. У выніку атрымаецца яшчэ 
даражэй, чым крэдыт з працэнтамі! 

Уважліва вывучайце крэдытныя ўмовы!

Вашы бабулі і дзядулі яшчэ памятаюць той час, калі ўсё куплялася 
і прадавалася за наяўныя грошы. Распытайце іх, калі яны сталі 

карыстацца безнаяўнымі сродкамі з дапамогай банкаўскіх пластыка-
вых картак.

Даведайцеся, якімі пластыкавымі карткамі карыстаюцца вашы 
бацькі і іншыя блізкія. Якое прызначэнне гэтых картак?

§ 22. Безнаяўныя разлікі — 
зручна, бяспечна і эканамічна

1.  Што такое безнаяўныя грошы? Праверце адказ па слоўніку.
2.  З дапамогай чаго чалавек можа карыстацца безнаяўнымі сродкамі?
3.  Хто выпускае пластыкавыя карткі для работы з безнаяўнымі 

сродкамі?

У нашы дні большасць людзей карыстаецца безнаяўнымі 
грашыма. Гэта хутка, зручна і бяспечна. Дапамагаюць у гэтым 
банкаўскія пластыкавыя карткі. З дапамогай банкаўскай карт-
кі можна ажыццяўляць аплату тавараў і паслуг у арганіза-
цыях гандлю і сэрвісу, у сетцы Інтэрнэт, атрымліваць наяўныя 
грашовыя сродкі ў банкаматах і інш. У памяці пластыкавай 
карткі захоўваецца інфармацыя аб картцы і яе трымальніку. 
Яна забяспечвае доступ да рахунку ў банку. 

Для выкарыстання банкаўскай карткі трэба ведаць сакрэт-
ны код. Ён называецца ПІН-код. ПІН-код складаецца з 4 ліч-
баў. Ён выдаецца ў банку разам з карткай у канверце ці пры-
ходзіць у СМС-паведамленні на мабільны тэлефон. Гэта робіцца 
для таго, каб код быў утоены ад старонніх людзей. 

У банкаўскіх плацёжных картак ёсць абавязковыя элемен-
ты. Яны размяшчаюцца на правым і левым баках. 

На правым баку карткі пазначаны:
   нумар карткі, які складаецца з 

16 лічбаў;
   тэрмін дзеяння карткі (месяц 

і год, да якога картка будзе абслу-
гоўвацца). Неабходна сачыць за тэр-

мінам дзеяння сваёй карткі і своечасова звяртацца ў банк для 
яе абнаўлення;

 імя і прозвішча трымальніка карткі (не на ўсіх картках); 
 лагатып банка. Такі ж лагатып вы сустрэнеце на будын-

ку банка, які выпусціў картку, на банкамаце. Па лагатыпе 
лёгка вызначыць, якому банку належыць картка. Менавіта 

ў гэты банк павінен звяртацца трымальнік карткі ў выпадку 
яе згубы, заканчэння тэрміну дзеяння карткі і ў іншых сіту-
ацыях;

  чып (мікрапрацэсар). Ён ёсць на некаторых відах пла-
цёжных картак для іх бяспекі і забяспечвае павышаную 
надзейнасць ажыццяўлення аперацый.

На левым баку карткі ёсць:
  магнітная паласа. Яна служыць 

для захоўвання інфармацыі, неабход-
най для карыстання карткай. Абы-
ходзіцца з карткай трэба акуратна, 
каб не пашкодзіць магнітную паласу;

  паласа для подпісу. На ёй трымальнік карткі ставіць свой 
подпіс пры яе атрыманні. Без подпісу картка несапраўдная. 
Картку з чужым подпісам не прымуць да аплаты;

  кантактная інфармацыя банка (тэлефон для сувязі з бан-
кам). Пры згубе банкаўскай карткі ці яе крадзяжы трымальнік 
тэлефануе ў банк, які выдаў картку. Аператар банка заблакіруе 
картку. Разлікі па ёй будуць немагчымыя. Нумар тэлефона банка 
напісаны на картцы і на банкамаце. Яго можна знайсці ў Інтэр-
нэце. Банк за кароткі тэрмін вырабіць новую картку. Яна будзе 
мець тую ж інфармацыю, што і старая картка. Заказаць і атры-
маць картку чалавек можа толькі пры прад’яўленні пашпарта.

У памяшканнях банкаў або на вуліцы, а таксама ў буйных 
гандлёвых цэнтрах усталёўваюцца спецыяльныя банкаўскія 
аўтаматы — банкаматы. Яны працуюць кругласутачна. У бан-
камаце з выкарыстаннем банкаўскіх картак можна правесці 
наступныя аперацыі:

  прагледзець астачу грашовых сродкаў на рахунку;
  атрымаць наяўныя грашовыя сродкі;
  аплаціць паслугі;
  ажыццявіць перавод грашовых сродкаў;
  атрымаць выпіску па рахунку і іншыя.

Акрамя банкаматаў для абслугоўвання кліен-
таў банкі ўсталёўваюць інфакіёскі. Інфакіёскі 
працуюць як з выкарыстаннем карткі, так 
і без яе.

Без выкарыстання карткі ў інфакіёску 
можна:

  паглядзець даведачную інфармацыю аб бан-
ку і яго паслугах (крэдыты, уклады і інш.), аб 
адрасах аддзяленняў банка, месцах размяшчэн-
ня банкаматаў і інфакіёскаў;

  праверыць вынікі розыгрышаў латарэй;
  наяўнымі грашыма аплаціць камунальныя паслугі, унесці 

плату за мабільны тэлефон і іншае.
З выкарыстаннем карткі ў інфакіёсках можна: 
  праверыць астачу сродкаў на рахунку;
  аплаціць розныя паслугі;
  купіць білеты на прыгарадныя і міжгароднія аўтобусы;
  унесці грошы на пагашэнне крэдыту і іншае.
Банкамат і інфакіёск адрозніваюцца ў сваёй працы. Напры-

клад, у інфакіёску нельга зняць наяўныя грошы. Банкамат не 
дае даведачнай інфармацыі.

Безнаяўныя разлікі –
разлікі з выкарыстаннем

банкаўскіх пластыкавых картак

Банкамат

атрыманне наяўных
сродкаў
аплата паслуг

атрыманне выпіскі
па рахунку
перавод грашовых
сродкаў

іншае

Плацёжны 

аплата тавараў
і паслуг

зварот грошай
на рахунак пры
вяртанні тавару

тэрмінал
Інфакіёск

аплата паслуг
інфармацыя аб банку
вынікі латарэі

білеты на 
прыгарадныя
і міжгароднія
аўтобусы
іншае

1. Што такое банкаўская пластыкавая картка? 
2. Для чаго патрэбны банкаўскія пластыкавыя карткі? 
3. Што трэба ведаць, каб карыстацца банкаўскай карткай? 
4. Як можна безнаяўныя грошы ператварыць у наяўныя? 
5.   Чаму ПІН-код павінен ведаць толькі трымальнік банкаўскай 

карткі? 
6. Для чаго патрэбны банкаматы?
7. Для чаго выкарыстоўваюць інфакіёскі?
8. Ці можна ў інфакіёску атрымаць наяўныя грошы?
9*. Для чаго банкаматы ўсталёўваюцца ў вонкавых сценах банкаў?

1.  Разгледзьце банкаўскую картку. Раскажыце, якія элемен-
ты на ёй ёсць. Для чаго яны патрэбны?
2. Як вы паступіце ў наступнай сітуацыі:
  вы згубілі банкаўскую пластыкавую картку;
  ваша пластыкавая картка затрымалася ў банкамаце?

3. На вашым рахунку 120 рублёў. Ці зможаце вы зняць у 
банкамаце 50, 100, 150 рублёў?

4. Выберыце правільны адказ.
1) Ці можа трымальнікам банкаўскай карткі быць непаў-

налетні:
  не;
  так, калі на яго імя адкрыты рахунак у банку?

2) У чым адрозненне банкамата ад інфакіёска:
  каля банкаматаў чаргі большыя;
  у інфакіёску нельга зняць наяўныя грашовыя сродкі;
  гэтыя прылады аднолькавыя?

3) Які дакумент абавязкова трэба мець для афармлення да-
гавора і выдачы банкаўскай карткі:

  дакумент, які засведчвае асобу, — пашпарт;
  любы дакумент з указаннем прозвішча і імя кліента;
  дакумента не патрабуецца?

4) Для чаго трэба ведаць нумар тэлефона кругласутачнай 
сэрвіснай службы банка:

  каб заблакіраваць банкаўскую картку пры яе згубе;
  каб даведвацца, колькі грошай на рахунку?

5) Для чаго выкарыстоўваюцца банкаўскія пластыкавыя 
карткі:

  для аперацый з безнаяўнымі грашыма;
  для захоўвання грошай?

6) Што такое банкамат:
  аўтаматычная прылада для выдачы наяўных грошай з да-

памогай пластыкавай карткі;
  аўтаматычная прылада для разліку за тавары?

Абмяркуйце правілы карыстання банкаўскай пластыкавай карткай. 
Пластыкавая картка дае магчымасць карыстацца банкаматам і ін-

факіёскам. Для гэтага трэба строга выконваць пакрокавыя інструк-
цыі. Яны бачны на экране банкамата ці інфакіёска. Памятайце: трэба 
знаходзіцца каля банкамата аднаму ці з бацькамі (у крайнім выпа-
дку са старэйшым сваяком).

Каб даведацца ў банкамаце, колькі грошай у вас на рахунку: 

1. Устаўце картку ў картапрыёмнік банкамата. 
2. Выберыце мову меню банкамата (руская, беларуская).
3. Набярыце ПІН-код карткі і націсніце «УВОД».

4. Выберыце аперацыю «Сума на 
рахунку». Інфармацыя аб астачы гро-
шай будзе паказана на экране банка-
мата.

5. Адкажыце на пытанне банкамата 
«Ці друкаваць вам чэк?»

6. Адкажыце на пытанне банкамата 
«Ці жадаеце вы выканаць іншую апера-

цыю?» Калі вы націснеце «Не», банкамат верне вашу картку. Не за-
будзьцеся яе забраць!

Правообладатель Народная асвета



137§ 22. Безнаяўныя разлікі — зручна, бяспечна і эканамічна

Каб атрымаць наяўныя грошы:

1.    Устаўце картку ў картапрыёмнік банкамата.
2.    Выберыце мову меню банкамата.
3.    Набярыце ПІН-код карткі і націсніце «УВОД».
4.    Выберыце аперацыю «Выдача наяўных».
5.    Выберыце адну з прапанаваных 

сум. Калі неабходная сума не паказа-
на на экране, выберыце радок «Іншая 
сума». Увядзіце патрэбную суму. Калі 
радок «Іншая сума» адсутнічае, адра-
зу ўвядзіце патрэбную суму. Націсніце 
«УВОД». Банкамат выдасць заказаную 
суму наяўных грошай. 

6.    Адкажыце на пытанне банкамата «Ці друкаваць вам чэк?»
7.    Адкажыце на пытанне банкамата «Ці жадаеце вы выканаць ін-

шую аперацыю?» Калі вы націснеце «Не», банкамат верне вашу карт-
ку. Не забудзьцеся яе забраць (qr.adu.by/sl/G4tjf2cvxZ)!

Асноўныя правілы карыстання 
банкаўскай пластыкавай карткай
  Захоўвайце картку ў недаступным для чужых месцы.
  Не паведамляйце нікому ПІН-код карткі, не пішыце 

яго на картцы, захоўвайце асобна ад карткі. 
  Не ўводзьце ПІН-код пры рабоце ў Інтэрнэце.
  Не перадавайце картку іншай асобе, за выключэннем 

прадаўца (касіра).
  Калі патрэбна дапамога пры рабоце з карткай, не звяр-

тайцеся да іншых асоб, акрамя супрацоўнікаў банка.
  Калі з карткай здарылася праблема (не вярнуў банка-

мат, картку не прымае банкамат), тэлефануйце ў банк. Вам 
дапамогуць!

Разам з дарослымі разбярыце правілы карыстання банкаўскай 
пластыкавай карткай. Атрымайце параду ад дарослых.

Правообладатель Народная асвета

У гэтым раздзеле вы даведаецеся:
  Што такое тавары і паслугі. 
  Што чалавек — вытворца тавараў і паслуг, іх спажывец.
  Для чаго патрэбны гандаль і цэны.

§ 23. Тавар. Чалавек — вытворца 
і спажывец тавараў

1. Што такое тавар? Праверце па слоўніку.
2. Каго называюць вытворцам?
3. Што азначае слова «спажыванне»?
4. Хто такі спажывец? Праверце па слоўніку.

У свеце вырабляецца велізарная колькасць тавараў. Ча-
лавек сваёй працай вырабляе тавары. Ён жа з’яўляецца іх 
спажыўцом. Напрыклад, абутнік вырабляе абутак. Яго пра-
дукцыю купляюць і выкарыстоўваюць іншыя людзі. Абутнік 
карыстаецца шматлікімі таварамі, якія вырабляюць іншыя 
людзі (адзенне, кнігі, тэхніка).

РАЗДЗЕЛ

Чалавек з’яўляецца вытворцам тавараў, а таксама іх 
спажыўцом.

Тавары падзяляюцца на харчовыя і нехарчовыя.

Тавары

Харчовыя Нехарчовыя

Тавары могуць выкарыстоўвацца ў розныя тэрміны, таму дзе-
ляцца на тавары працяглага і кароткатэрміновага карыстання.

Таварамі працяглага карыстання чалавек карыстаецца на 
працягу доўгага часу. Гэта, напрыклад, адзенне, мэбля, аўта-
мабіль, веласіпед, побытавая тэхніка, ювелірныя вырабы, по-
суд і многае іншае.

Тавары кароткатэрміновага карыстання выкарыстоўваюцца 
людзьмі за адзін ці некалькі разоў. Тэрмін выкарыстання такіх 
тавараў — ад некалькіх сутак да аднаго года. Гэта прадукты 
харчавання, мыйныя і чысцячыя сродкі, лекі. Выкарыстанне 

Тавары

Працяглага карыстання Кароткатэрміновага карыстання

іх пасля заканчэння тэрміну прыдатнасці можа быць небяс-
печным. Напрыклад, прадукты харчавання, лекі могуць сапса-
вацца і прывесці да атручвання. 
Аднаразовыя тавары выкарыстоўваюцца толькі адзін раз. 

Пасля выкарыстання яны становяцца непрыдатнымі. Напры-
клад, пісчая папера, папяровыя сурвэткі, аднаразовы посуд 
і да т. п. Аднаразовыя тавары зручныя ў выкарыстанні і бя-
спечныя. Многія медыцынскія тавары з’яўляюцца аднаразо-
вымі. Гэта робіцца ў мэтах бяспекі. Пасля выкарыстання іх не 
выкідваюць з іншым смеццем. Медыцынскія тавары (шпрыцы, 
іголкі, бінты, вату і іншае) і ўпакоўку ад іх збіраюць для 
ўтылізацыі1. 

Тавары можна падзяліць на тавары індывідуальнага і су-
меснага карыстання.

Тавары

Індывідуальнага карыстання Сумеснага карыстання

Да тавараў індывідуальнага карыстання адносяцца, на-
прыклад, зубная шчотка, расчоска, абутак, адзенне. Яны 
выкарыстоўваюцца пэўным чалавекам. Правілы гігіены вы-
ключаюць іх выкарыстанне іншымі людзьмі. 

Да тавараў сумеснага карыстання можна аднесці ўсё, чым 
людзі карыстаюцца разам: халадзільнік, тэлевізар, пыласос, 

1  Утылізацыя — знішчэнне адходаў або перапрацоўка другаснай сыра-
віны. Гэта зберагае рэсурсы і ахоўвае навакольнае асяроддзе ад забрудж-
вання. 

мэблю і г. д. Такія тавары можна выкарыстоўваць як індыві-
дуальна, так і сумесна з іншымі людзьмі, напрыклад сям’ёй.

Тавары адрозніваюцца паміж сабой па прызначэнні, карыс-
насці, цане і якасці.

Аднымі таварамі людзі карыстаюцца ў побыце, а іншымі — 
на вытворчасці. Тавары побытавага прызначэння — гэта спажы-
вецкія тавары. Іх выкарыстоўваюць спажыўцы ў сваіх мэтах. 
Напрыклад, аўтамабіль задавальняе патрэбу ў перамяшчэнні, 
хлеб — патрэбу ў заспакаенні голаду, мабільны тэлефон — 
патрэбу ў зносінах людзей на адлегласці. Да спажывецкіх тава-
раў адносяцца: прадукты харчавання, адзенне, абутак, побыта-
вая тэхніка, легкавыя аўтамабілі, матацыклы і іншыя тавары. 

На прадпрыемствах выкарыстоўваюць тавары прамыслова-
га прызначэння (станкі і інш.). 

Тавары

Спажывецкія
тавары

Тавары прамысловага
прызначэння

Важная ўласцівасць тавару — яго карыснасць для спажыўца. 
Напрыклад, ручка выкарыстоўваецца для таго, каб пісаць, ма-
латок — забіваць цвікі, лекі — лячыць хворага. 

Карыснасць прадуктаў харчавання, адзення, прадметаў хат-
няга ўжытку для кожнага чалавека вызначаецца індывідуаль-
на. Напрыклад, можна купіць малако ці іншы малочны прадукт 
рознай тлустасці (кефір абястлушчаны, 1,5 % ці 3,5 % тлус-
тасці). Спажывец сам выбірае, які прадукт яму карысней. 

Для спажыўца важнай з’яўляецца цана тавару. Кошт та-
вару залежыць ад якасці матэрыялаў, з якіх ён выраблены, 
ад складанасці яго вырабу, ад расходаў на дастаўку і многага 
іншага. Кожны чалавек самастойна вызначае, тавар па якой 
цане ён можа набыць.

Інфармацыя аб тавары размяшчаецца на этыкетцы1. На эты-
кетцы (налепцы, бірцы) пазначаецца склад тавару (з чаго зро-
блены), вытворца, дата выпуску, тэрмін прыдатнасці і іншыя 
даныя (напрыклад, што тавар аднаразовага выкарыстання).

Захоўваць тавар падчас складавання, перамяшчэння і выка-
рыстання дапамагае ўпакоўка (тара). Тавар можа знаходзіцца 
ў шкляной ці металічнай тары (бутэлькі, слоікі, бляшанкі). 
Кардонная і папяровая ўпакоўка бывае ў выглядзе скрынак, 
пачкаў, скрынь, пакетаў. Часта выкарыстоўваецца пластыка-
вая і поліэтыленавая ўпакоўка (плёнка, пакеты, латкі). 

На ўпакоўцы, як і на этыкетцы, пазначаюцца назва і 
тэрміны выкарыстання тавару. Напрыклад, лекі пакуюць у 
блістары. На іх пазначаецца назва і тэрмін прыдатнасці лекаў. 

Знешні выгляд (якасць і афармленне ўпакоўкі) з’яўляецца 
адной з неабходных умоў паспяховага продажу любой прадук-
цыі. Яркая ўпакоўка прыцягвае ўвагу спажыўца і выклікае 
жаданне купіць тавар. Трэба памятаць, што не заўсёды яркая 
ўпакоўка адпавядае высокай якасці тавару.

1  Этыкетка — ярлык (бірка), на якім пазначана назва тавару, яго 
вытворца, дата вырабу, тэрмін прыдатнасці і іншыя даныя. 

Правообладатель Народная асвета



143§ 23. Тавар. Чалавек — вытворца і спажывец тавараў

Каб зрабіць правільную і выгадную пакупку ў краме, трэба 
пазнаёміцца з тым, што пазначана на этыкетцы (упакоўцы) та-
вару ці прадукту, азнаёміцца з інструкцыяй яго прымянення. 

Чалавек – вытворца тавараў, іх спажывец

ТаварыПрацяглага
карыстання

Аднаразовага
карыстання

Індывідуальнага
карыстання

Кароткатэрміновага
карыстання

Сумеснага
карыстання

Тавары адрозніваюцца паміж сабой

Па прызначэнні Па карыснасці Па цане

Галоўная інфармацыя аб тавары размяшчаецца на этыкетцы і на ўпакоўцы:

назва, склад, вытворца, дата вырабу, тэрмін прыдатнасці

і іншае

1. Якімі бываюць тавары?
2. Прывядзіце прыклады харчовых і нехарчовых тавараў. Карыстай-

цеся малюнкам на старонцы 139. 
3. Якімі бываюць тавары па тэрмінах карыстання? Прывядзіце 

прыклады тавараў працяглага і кароткатэрміновага карыстання.
4. Што азначае ўказанне «аднаразовы тавар»? Ці можна аднаразо-

выя тавары выкарыстоўваць паўторна? Назавіце аднаразовыя тавары, 
якімі вы карысталіся. 

5. Як называюцца тавары, якімі павінен карыстацца адзін чалавек? 
Прывядзіце прыклады вашых тавараў індывідуальнага карыстання.

6. Якія тавары адносяцца да тавараў сумеснага карыстання? Пры-
вядзіце прыклады тавараў сумеснага карыстання.

7. Як вы разумееце такую ўласцівасць тавару, як карыснасць? Пры-
вядзіце прыклады карысных тавараў.

8. Чаму для чалавека важнай з’яўляецца цана тавару?
9. Чым адрозніваецца этыкетка ад упакоўкі?

1. Якія патрабаванні вы б прад’явілі да тавараў: зімняя курт-
ка, веласіпед, заплечнік? Карыстайцеся ўзорам у табліцы.

Тавар Прызначэнне Карыснасць

Зімняя 
куртка

Адзенне Трываласць пры нашэнні, 
зручнасць, сучасны выгляд

2. Якую карысную інфармацыю для спажыўца размяшча-
юць на этыкетцы ці ўпакоўцы тавару?

3. Практычная работа «Чытаем этыкетку тавару».
Знайдзіце на этыкетцы:
  назву тавару (прадукту) і яго прызначэнне; 
  пералік асноўных якасцей тавару, склад прадукту;
  дату вырабу тавару і тэрміны рэалізацыі прадукту.

ДАСТ 15623-55

ÕËÅÁ
ХЛЕБ ВА ЎПАКОЎЦЫ 1 СОРТ

Склад: мука пшанічная 1 сорт, вада, дрожджы, маргарын,
цукар-пясок, соль кухонная.

Харчовая каштоўнасць: бялкі – 7,5 г, тлушчы – 2,9 г, вугляводы – 51,2 г.
Энергетычная каштоўнасць у 100 г вырабу – 265 кКал.

Тэрмін рэалізацыі:
24 гадзіны
Дата вырабу

4. Што азначаюць даты на ўпакоўцы прадуктаў, напрыклад 
смятаны, тварагу: 11.05.21 — 11.06.21; 15.08.21—21.08.21?

Паразважайце. 
Якая розніца паміж словамі «спажывец» і «вытворца»? 
Чаму чалавек з’яўляецца і спажыўцом, і вытворцам? 
Ці могуць людзі быць толькі спажыўцамі ці толькі вытворцамі? 
Свае разважанні пацвердзіце прыкладамі з жыцця. Напрыклад, мама 

выпякае хлеб на хлебазаводзе — мама купляе прадукты ў краме і г. д.

Ведайце свае правы!
Кожны чалавек з’яўляецца спажыўцом. Як толькі 

спажывец набывае неабходны тавар ці атрымлівае па-
слугу, ён атрымлівае пэўныя правы. Аб правах і абавяз-
ках спажыўца гаворыцца ў Законе Рэспублікі Беларусь 
«Аб абароне правоў спажыўца». 

Калі спажывец набыў няякасны тавар, ён мае права вяр-
нуць яго ў краму ці абмяняць. Тавар можна вярнуць і ў 
тым выпадку, калі ён не падышоў па памеры ці па іншых 
умовах. 
Спажывец мае права на працягу 14 дзён з дня атрымання 
тавару (акрамя прадуктаў) вярнуць яго ці абмяняць на 
тавар іншых памераў, формы, афарбоўкі ці камплектацыі. 
Калі цана тавару будзе іншая, то будзе выкананы перара-
злік.  

Для кантролю якасці тавару вызначаюць гарантыйны тэрмін яго 
выкарыстання.  

Гарантыйны тэрмін — гэта каляндарны тэрмін, устаноўлены 
ў днях, месяцах, гадах, на працягу якога тавар павінен адпавя-
даць патрабаванням да яго якасці. 

Гарантыйны тэрмін тавару пачынае адлічвацца з моманту перадачы 
тавару спажыўцу. 

Для сезонных тавараў (напрыклад, адзення) гарантыйныя тэрміны 
вылічаюцца з моманту наступлення адпаведнага сезону:

  з 1 красавіка для тавараў вясенне-летняга асартыменту;
  з 1 кастрычніка для тавараў асенне-зімняга асартыменту. 

Для абутку сезоннага прызначэння гарантыйныя тэрміны нашэння 
вылічаюцца наступным чынам:

  з 15 лістапада для зімняга абутку;
  з 1 сакавіка і з 15 верасня для вясенняга і асенняга абутку (дэмі-

сезоннага1);
  з 1 мая для летняга абутку.
Гарантыйны тэрмін перарываецца з наступленнем іншага сезону. 

Калі ў сезонным тавары падчас выкарыстання выяўлены недахопы да 
наступлення адпаведнага сезону, гарантыйны тэрмін адлічваецца з 
дня пачатку выкарыстання такога тавару.

Дапамагае спажыўцам (людзям) разабрацца ў сваіх правах і вяр-
нуць грошы за няякасны тавар «Грамадства па абароне правоў 
спажыўцоў». Інфармацыю аб яго дзейнасці і кантактах можна знай-
сці ў Інтэрнэце. З пытаннем можна таксама звярнуцца на «гарачую 
лінію»2.

Як вы разумееце прыказкі аб тавары?

Добры тавар сам сябе хваліць.
Тавар палюбіцца, так і грошы знойдуцца.
Добры тавар не залежваецца.

1. Спытайце ў дарослых, ці даводзілася ім карыстацца Законам 
Рэспублікі Беларусь «Аб абароне правоў спажыўца». Па якой 
прычыне гэта адбылося?
2. Разам з дарослымі знайдзіце ўмоўныя абазначэнні на вашым 

адзенні. Зрабіце выснову, ці правільна вы даглядаеце свае рэчы.
3. Разгледзьце змесціва вашага халадзільніка. Праверце тэрміны 

прыдатнасці прадуктаў, пазначаныя на ўпакоўках. Пратэрмінаваныя 
прадукты выкіньце. 

1  Дэмісезонны — прыдатны для нашэння вясной і восенню.
2  «Гарачая лінія» — прамая сувязь (напрыклад, тэлефонная) для ра-

шэння тэрміновага пытання. Тэлефон «гарачай лініі» можна знайсці ў 
Інтэрнэце.

§ 24. Паслугі. Чалавек — вытворца паслуг 
і іх спажывец

1. Што такое паслуга? Праверце па слоўніку.
2. Прывядзіце прыклады паслуг.
3. Якімі паслугамі карыстаецца ваша сям’я?
4. Саша расказаў сваім аднакласнікам, што ў яго ёсць бабуля і дзя-

дуля. Гэта пажылыя людзі, і ім патрэбна дапамога. Разам з бацькамі 
ён часта іх наведвае, дапамагае па гаспадарцы. Прадукты для бабулі 
і дзядулі прывозяць дахаты на спецыяльнай машыне. Дастаўку пра-
дуктаў заказвае мама. Гэту паслугу аказвае вялікая харчовая крама. 

Пацвердзіце карысць такой паслугі. Ці карыстаецца ваша сям’я та-
кой паслугай? 

Чалавек мае патрэбу не толькі ў таварах. Ён штодзень 
карыстаецца рознымі паслугамі. Напрыклад, для таго каб 
дабрацца да школы ці працы, чалавек карыстаецца паслугамі 
грамадскага транспарту. Звычайны званок па хатнім тэлефоне — 
гэта паслуга сувязі. 

Вялікая колькасць людзей працуе ва ўстановах, аргані-
зацыях, фірмах, якія прадастаўляюць паслугі. Ад іх працы 
залежыць якасць жыцця людзей. Дома і на працы чалавек 
камфортна пачуваецца ў цяпле, з электрычнасцю, халоднай 
і гарачай вадой. Уявіце сабе, што ў кватэры адсутнічае вада, 
электрычнасць і ацяпленне. Якасць жыцця рэзка панізіцца. 
Чалавек ужо не ўяўляе свайго жыцця без гэтых паслуг. Яны 
называюцца камунальнымі паслугамі. 

Паслуга — гэта любая карысная дзейнасць, накіраваная 
на задавальненне патрэбаў чалавека.

Паслуга — вынік дзейнасці чалавека, прадпрыемстваў, ар-
ганізацый. Чалавек не толькі займаецца аказаннем паслуг, але 
і сам атрымлівае патрэбныя яму паслугі.

Чалавек з’яўляецца вытворцам і спажыўцом паслуг. 

Паслугі звязаны з патрэбамі людзей. У чалавека мноства 
патрэбаў. Паслуг, якія дапамагаюць задаволіць гэтыя патрэбы, 
гэтаксама шмат. Паслугі падзяляюцца ў залежнасці ад на-
прамкаў дзейнасці.

  Дзяржаўныя паслугі — гэта паслугі дзяржаўных уста-
ноў. Яны своечасова выдаюць чалавеку неабходныя дакумен-
ты: нарадзілася дзіця — бацькі атрымліваюць Пасведчанне аб 
нараджэнні. Гэты дакумент неабходны чалавеку на працягу 
ўсяго жыцця. У 14 гадоў грамадзянам выдаюць пашпарты. 
Наступіў пенсійны ўзрост — чалавеку афармляюць пенсійнае 
забеспячэнне. Многія дзяржаўныя паслугі грамадзянам аказ-
ваюцца бясплатна. За карыстанне некаторымі паслугамі чала-
век можа ўносіць плату цалкам або часткова. 

  Паслугі службы побыту — гэта паслугі, якія можна ат-
рымаць у цырульнях, хімчыстках, пральнях, майстэрнях па 
рамонце абутку, адзення, побытавай тэхнікі, фотасалонах 
і да т. п. Гэтыя паслугі каштуюць грошай.

            

  Жыллёва-камунальныя паслугі: электразабеспячэнне, га-
зазабеспячэнне, водаправод і каналізацыя і г. д. За гэтыя па-
слугі бяруць плату.

  Адукацыйныя паслугі — навучанне дзяцей і дарослых. 
Атрыманне адукацыі ў дзяржаўных установах для дзяцей і 
падлеткаў бясплатнае. У прыватных установах — за плату.

  Паслугі аховы здароўя — гэта паслугі медыцынскіх і аз-
дараўленчых устаноў. Яны могуць быць бясплатнымі ці плат-
нымі.

  Паслугі па арганізацыі вольнага часу і адпачынку — 
гэта паслугі, якія прадастаўляюцца ўстановамі культуры, 
турыстычнымі і экскурсійнымі фірмамі. 

  Гандлёвыя паслугі, паслугі сувязі і шмат іншых патрэб-
ных людзям паслуг.

Чалавека, які атрымлівае паслугі, называюць кліентам ці 
заказчыкам. Інфармацыю аб відах паслуг і іх кошце вытворцы 
размяшчаюць у «Кутку заказчыка (кліента)», на сайтах. Для 
кліента важна, каб паслугі былі выкананы з высокай якасцю 
і ў тэрмін.

Паслуга – гэта любая карысная дзейнасць, накіраваная на
задавальненне патрэбаў чалавека

Служба побыту Жыллёва-
камунальныя

Адукацыйныя

Паслугі

Ахова здароўя
Арганізацыя

вольнага часу
і адпачынку

Паслугі сувязі

Чалавек аказвае паслугі і сам з’яўляецца спажыўцом паслуг.
Чалавека, які атрымлівае паслугі, называюць кліентам або заказчыкам

1. Якія бываюць паслугі?
2. Чым адрозніваецца паслуга ад тавару?
3. Прывядзіце прыклады паслуг.

1. Вызначце, што з пералічанага не з’яўляецца таварам:
  тэлевізар;   рамонт тэлевізара;
  пульт да тэлевізара;   тэлевізійная антэна.

Як называецца тое, што не з’яўляецца таварам сярод пера-
лічанага?

2. Вызначце, што з пералічанага не з’яўляецца паслугай:
  парык;   шампунь;
  стрыжка валасоў;   мыццё галавы.
Як называецца тое, што не з’яўляецца паслугай сярод пе-

ралічанага?

Кім можа быць чалавек:

  толькі спажыўцом паслуг і тавараў;
  толькі вытворцам паслуг;
  толькі спажыўцом тавараў;
  толькі вытворцам тавараў;
  вытворцам і спажыўцом паслуг;
  вытворцам і спажыўцом тавараў і паслуг? 
У якой якасці чалавек выступае часцей за ўсё? Чаму?

Каб адзенне служыла доўга і мела добры знешні выгляд, 
неабходна яго даглядаць. Для гэтага можна скарыстацца 
паслугамі хімчысткі. Працаўнікі хімчысткі карыстаюцца 
рэкамендацыямі па доглядзе адзення. Іх трэба ведаць і 
спажыўцу.

На ўнутраным баку адзення 
прышываюць цэтлікі. На іх даюць 
умоўныя абазначэнні, якія падказ-
ваюць, як правільна даглядаць рэч.

Знайдзіце цэтлікі на сваіх рэчах. 
Прачытайце ўмоўныя абазначэнні. Вызначце, якія спосабы 
догляду рэкамендуюцца для вашых рэчаў.

30 °С 40 °С

60 °С 95 °С

150 °С 200 °С

100 °С

– ручное
мыццё

– мыццё
забаронена

– мыць пры
тэмпературы,
не большай 
за 30 °С 

– мыць пры
тэмпературы,
не большай 
за 40 °С 

– мыць пры
тэмпературы,
не большай 
за 60 °С 

– выраб
можна
кіпяціць

– машыннае
мыццё

– машыннае
мыццё
забаронена

– выраб
можна
адбельваць

– адбельванне
хлорам
забаронена

– хімчыстка
забаронена

– хімчыстка

– чыстка
агульнапрынятымі
растваральнікамі,
патрабуецца

– пры 

патрабуецца
асаблівая
асцярожнасцьасцярожнасць

хімчыстцы

– хімчыстка
з выкарыстаннем
тэтрахлор-
этылену
або бензіну

– сушыць
на плечках

– прасаваць
забаронена

– прасаваць
пры тэмпературы

– прасаваць
пры тэмпературы

– прасаваць
пры тэмпературы

1. У слоўніках беларускай мовы слова «паслуга» тлумачыцца як 
«дзеянне, учынак, які прыносіць карысць, дапамогу каму-небудзь». 

У наш час замест слова «паслуга» часта выкарыстоўваюць слова 
«сэрвіс». Словы «паслуга» і «сэрвіс» маюць аднолькавы сэнс. 

Сэрвіс — гэта абслугоўванне насельніцтва ці аказанне паслуг. На-
прыклад, аўтамабільны сэрвіс абслугоўвае і рамантуе аўтамабілі. Сэр-
вісныя майстэрні займаюцца гарантыйным абслугоўваннем і рамонтам 
побытавай тэхнікі. Гасцінічны сэрвіс аказвае людзям паслугі гасцініц, 
экскурсій і іншыя.

2. Кожны чалавек хоць раз у жыцці карыстаецца паслугамі натарыу-
са. Слова «натарыус» перакладаецца з лацінскай мовы як «пісарчук», 
«сакратар». У натарыяльныя паслугі ўваходзіць работа з дакументамі 
грамадзян. Напрыклад, пацверджанне правільнасці копій дакументаў 
і сапраўднасці подпісу на дакументах. Натарыусы сведчаць даверана-
сці, завяшчанні, дагаворы куплі-продажу і іншыя віды дагавароў, вы-
даюць пасведчанні аб праве на спадчыну і аказваюць многія іншыя 
паслугі. 

Ці знаёмы вам выраз «мядзведжая паслуга»? Ён азначае 
няпрошаную ці непатрэбную дапамогу, якая прыносіць 

больш шкоды, чым карысці. Прыклад са школьнага жыцця. 
Вучань не выканаў дамашняе заданне, а скарыстаўся працай 
свайго аднакласніка. Карысці ад такой дапамогі няма, бо не 
засвоіўшы матэрыял, на кантрольнай ён атрымаў дрэнную адз-
наку. Гэта і ёсць «мядзведжая паслуга».

Пагутарыце з дарослымі і даведайцеся, якімі паслугамі яны карыста-
юцца. Гэта платныя ці бясплатныя паслугі? Абмяркуйце разам, ад 
якіх паслуг можна адмовіцца. 

Даведайцеся, ці даводзілася вашым родным звяртацца ў «Грамад-

ства па абароне правоў спажыўцоў». Якая была прычына звароту?

§ 25. Гандаль

1. Што такое бартар?
2. Дзе вы набываеце патрэбныя тавары?

Кожны з дзяцінства ведае, для чаго ходзяць у краму ці на 
рынак. Там людзі купляюць усё, што неабходна: прадукты, 
абутак, адзенне, тавары для хаты і многае іншае. Усім знаёмы 
словы «продаж» і «купля». Разам гэтыя словы складаюць па-
няцце «гандаль».

Купля і продаж тавару — гэта гандаль.

Гандаль узнік вельмі даўно, калі з’явіўся падзел працы. Та-
вараў стала больш. Лішкі тавараў абменьвалі на іншыя тавары. 
Натуральны абмен тавару на тавар (бартар) — гэта найбольш 
старажытны спосаб гандлю. 

Са з’яўленнем грошай тавары сталі прадаваць і купляць. 
Гандаль стаў хутка развівацца. Ён ажыццяўляўся паміж 
людзьмі на рыначных плошчах, паміж гарадамі і краінамі. 

Гандаль значна змяніў жыццё людзей. Ён даў людзям магчы-
масць хутка атрымліваць вялікую колькасць патрэбных 
тавараў. Дзякуючы гандлю сталі расці гарады, развіваліся 
ўзаемаадносіны паміж краінамі.

Гандаль цесна звязаны з вытворчасцю. Усе вырабленыя 
тавары праз гандаль трапляюць да спажыўца. Гандаль зай-
маецца не толькі продажам тавараў, але і ажыццяўляе іх за-
хоўванне, дастаўку ў месцы продажу, абслугоўвае пакупнікоў. 

Гандаль падзяляецца на ўнутраны і знешні. 
Унутраны гандаль ажыццяўляецца ўнутры краіны. Знешні 

гандаль адбываецца паміж краінамі (міжнародны гандаль).
Унутры краіны гандаль можа быць аптовым і рознічным. 

Аптовы гандаль — гэта гандаль партыямі тавару (вялікай 
колькасцю тавараў). 

Напрыклад, вялікую колькасць сыравіны вытворцы заку-
пляюць для перапрацоўкі. Выраблены тавар прадпрыемствы 
прадаюць вялікімі партыямі (оптам) гандлёвым арганіза-
цыям — аптовым крамам і базам. З аптовых баз тавар прада-
ецца крамам рознічнага гандлю, індывідуальным прадпрыма-
льнікам. Яны прадаюць тавары насельніцтву.

Шлях тавару да спажыўца

Вытворчасць Аптовая база Крама Спажывец

З рознічным гандлем сутыкаўся кожны, хто купляў у краме 
прадукты і рэчы, неабходныя для жыцця.
Рознічны гандаль — продаж тавараў адзінкава ці дроб-

нымі партыямі. У розніцу тавары набываюць для асабістага 
(сямейнага) спажывання (выкарыстання). 

У дзяржаўных крамах ажыццяўляецца дзяржаўны гандаль 
таварамі. Індывідуальныя прадпрымальнікі таксама адкрыва-
юць крамы. Гэта прыватны гандаль. 

Гандаль таварамі і паслугамі адбываецца і паміж дзяржа-
вамі. Гандаль з замежнымі краінамі — гэта міжнародны ган-
даль. Рэспубліка Беларусь пастаўляе ў замежныя краіны пра-
мысловыя і харчовыя тавары (трактары і грузавыя аўтамабілі, 
калійныя ўгнаенні, лён і льняныя вырабы, малочныя і мясныя 
прадукты і іншае).

Удзельнікамі гандлю з’яўляюцца прадавец і пакупнік. 
Прадавец прадае тавары, а пакупнік іх купляе (на-

бывае). Прадавец часта аказвае дапамогу пакупніку ў вы-
бары тавару ці паслугі, кансультуе па якасці тавару і іншых 
пытаннях.

Асноўнымі прадпрыемствамі рознічнага гандлю з’яўляюцца:
  спецыялізаваныя крамы. У іх прадаюць тавары аднаго асар-

тыменту1. Напрыклад, крамы «Абутак», «Мэбля», «Насенне»;

1  Асартымент — пералік тавараў ці паслуг.

Правообладатель Народная асвета



155§ 25. Гандаль

  універмагі (універсальныя крамы). У іх прадаюць тавары 
рознага асартыменту (бялізну, адзенне, абутак, парфумерыю, 
галантарэю, тканіны, электрабытавыя тавары, культтавары, 
прадукты);

  універсамы (крамы самаабслугоўвання). У іх пакупнік 
ходзіць з каляскай, выбірае тавар і аплачвае яго на касе. 
У такіх крамах прадаюць харчовыя тавары і тавары хатняга 
ўжытку;

  гіпермаркеты — буйныя крамы рознічнага гандлю. Яны 
маюць вялікія гандлёвыя плошчы. У іх прадаюцца харчовыя 
і нехарчовыя тавары;

  гандлёвыя цэнтры. У іх могуць размяшчацца любыя кра-
мы рознічнага гандлю (універсамы, супермаркеты і іншыя). 
У гандлёвых цэнтрах людзі могуць атрымаць таксама розныя 
паслугі (грамадскае харчаванне, рамонт абутку, пашыў адзен-
ня, заказ мэблі, паслугі цырульні і г. д.).

Купіць розныя тавары можна на рынку. Там можа быць 
арганізаваны аптовы і рознічны гандаль сельскагаспадар-
чай прадукцыяй і іншымі харчовымі і нехарчовымі та-
варамі. 

Многія людзі аддаюць перавагу куплі ў інтэрнэт-крамах. 
Гэты спосаб куплі вельмі зручны, бо заказ можна зрабіць на 
сайце інтэрнэт-крамы ў любым месцы і ў любы час. Тавары ў 
інтэрнэт-крамах каштуюць танней, паколькі няма гандлёвай 
нацэнкі. 

Гандаль – гэта купля і продаж тавару.
Удзельнікамі гандлю з’яўляюцца прадавец і пакупнік

Гандаль адбываецца ўнутры адной краіны (унутраны гандаль)
і паміж краінамі (знешні або міжнародны гандаль)

Гандаль 

Аптовы –
гэта гандаль партыямі

тавару (вялікай
колькасцю тавараў)

Рознічны –
гэта продаж тавараў

адзінкава ці
дробнымі партыямі

Прадпрыемствы рознічнага гандлю – спецыялізаваныя
крамы (продаж аднаго асартыменту), універмагі, універсамы,
гіпермаркеты, гандлёвыя цэнтры, рынкі і іншыя

1. Што такое гандаль? 
2. Хто з’яўляецца ўдзельнікам гандлю?
3. Як называецца гандаль партыямі тавару?
4. Як называецца продаж тавараў насельніцтву адзінкава ці дроб-

нымі партыямі?
5. Якім відам гандлю вы карыстаецеся часцей? Ці даводзілася вам 

купляць тавары оптам?
6. Назавіце крамы рознічнага гандлю. У якіх з іх вы найчасцей 

бываеце?
7. Што такое міжнародны гандаль?

1. Паразважайце, што аб’ядноўвае словы «прадавец» і «па-
купнік». У чым розніца паміж гэтымі словамі? 
2. Вусна падбярыце словы, процілеглыя па значэнні паводле 

ўзору: вытворца — спажывец; прадавец — ...; дорага — ...; 
оптам — ... .

Словы для даведкі: у розніцу, танна, пакупнік.

3. Чым адрозніваецца гандаль оптам ад рознічнага гандлю? 
Выберыце правільны адказ.

1) Гандаль у розніцу — гэта:
  купля адной адзінкі тавару (каробка цукерак);
  купля тавару дробнымі партыямі (3 пары шкарпэтак);
  купля тавару вялікімі партыямі (20 пакункаў пячэння, па 

5 кг у кожным). 
2) Гандаль оптам — гэта:
  купля адной ці некалькіх адзінак тавару — да 10 штук 

(набор фарбаў і 5 пэндзлікаў для малявання);
  купля тавару дробнымі партыямі (5 ручак, 5 сшыткаў у 

клетку і 6 у лінейку, 2 наборы каляровай паперы);
  купля тавару вялікімі партыямі (200 ручак, 5 тысяч сшыт-

каў, 100 набораў каляровай паперы);
  купля адной адзінкі тавару (пачак пячэння).

Тавары, якія трэба купляць часта, больш выгадна купіць 
оптам. Гэта прадметы асабістай гігіены, прадукты з пра-
цяглым тэрмінам захоўвання, корм для жывёл, побытавая 
хімія і іншыя тавары. Кошт тавару пры куплі оптам ніжэй-
шы, чым пры куплі ў розніцу. Да таго ж так вы эканоміце 
не толькі грошы, але і час. 

Складзіце прыкладны спіс пакупак оптам і ў розніцу. Растлумач-
це, як вы вызначалі, якія тавары лепш купляць оптам, а якія — 
у розніцу. 

Буйныя крамы, аптэкі, аўтамайстэрні, заалагічныя ма-
газіны і іншыя арганізацыі, якія абслугоўваюць спажыўцоў, 
выпускаюць дысконтныя карткі. Гэтыя карткі яшчэ на-
зываюць карткамі зніжак. Яны даюць магчымасць атры-
маць зніжку пры аплаце тавару ці паслугі. Зніжка — гэта 
памяншэнне кошту тавару на пэўны працэнт. Карыстацца 
такімі карткамі выгадна.

1. Гандаль увесь час прапануе новыя сучасныя формы працы з па-
купніком. Напрыклад:
  гандлёвыя аўтаматы. У іх купляюць каву, чай, ваду. Гэта яшчэ 

адзін від рознічнага гандлю;
  тавары поштай. Гэта дастаўка тавараў поштай у выглядзе пасылак 

і бандэроляў. Чалавек выбірае тавар у каталогах, на сайтах і заказвае 
праз пошту;

  кірмашы выхаднога дня. Яны рэгулярна праводзяцца восенню ў 
гарадах і мястэчках. На кірмашах выхаднога дня прадаецца сельска-
гаспадарчая прадукцыя, харчовыя і прамысловыя тавары;

  выязны гандаль. Спецыяльныя машыны — аўталаўкі прыязджа-
юць у месцы пражывання людзей, дзе няма стацыянарных крам. Людзі 
могуць заказваць патрэбныя тавары загадзя.

2. У многіх населеных пунктах (гарадах, мястэчках, аграгарадках) 
можна сустрэць крамы з назвай «Сэканд хэнд». У іх можна набыць 
рэчы (адзенне, абутак і іншыя), якія ўжо былі ва ўжыванні, але зна-
ходзяцца ў добрым стане. Гэтыя тавары прадаюцца па зніжаных цэнах. 
Такія крамы зручныя для малазабяспечаных людзей. 

1. Падрыхтуйце апавяданне аб тым, якія прадпрыемствы гандлю вы 
наведваеце самастойна ці разам з дарослымі. 
Раскажыце, якімі таварамі ў іх гандлююць (харчовымі ці нехарчовымі).
Як прадаюцца ў іх тавары (оптам ці ў розніцу)? У якіх выпадках 

сям’я купляе тавары оптам? Якія гэта тавары? Дзе можна зрабіць ап-
товую пакупку?

2. Наведайце разам са сваімі роднымі краму для куплі прадуктаў і 
нехарчовых тавараў. 

Паспрабуйце самастойна штосьці купіць.

§ 26. Цана — грашовае выражэнне 
кошту тавару

Таніна мама працуе аператарам машыннага даення. Дачка часам 
прыходзіць на ферму, каб дапамагчы маме. Таня ведае, хто забяс-
печвае людзей такім карысным прадуктам, як малако. 
Перш чым атрымаць малако, трэба пабудаваць сучасную ферму, 

усталяваць абсталяванне для догляду кароў і даення. Для жывёл на-
бываецца корм. Для працы на ферме наймаюцца жывёлаводы, да-
яркі, ветэрынары і іншыя працаўнікі. Ім плацяць заработную плату. 
Робіцца яшчэ шмат іншых важных спраў. Малако з фермы дастаўля-
юць на малочны завод. Там яго падрыхтоўваюць для продажу і раз-
возяць па крамах. Толькі потым пакупнік можа выбраць патрэбны яму 
прадукт.

1. Ці даводзілася вам бываць на жывёлагадоўчай ферме?
2. Якой вы лічыце працу жывёлавода, аператара машыннага даен-

ня — цяжкай ці лёгкай?
3. Ці даводзілася вам купляць малако ў краме?
4. Колькі каштуе малако ў краме? Гэта дорага ці танна?

Кожны дзень людзі ажыццяўляюць розныя пакупкі. Пры 
гэтым чалавека заўсёды цікавіць цана тавару.

Кожны тавар або паслуга мае свой кошт. Для таго каб купіць 
тавар, трэба ведаць, колькі ён каштуе, г. зн. ведаць яго цану. 
Цана тавару выражаецца ў грошах. 

Цана — гэта колькасць грошай, за якія прадаюцца і на-
бываюцца тавары і паслугі.

Інфармацыя аб кошце тавару размяшчаецца на цэнніку. 
На ім пазначаецца цана за 1 адзінку тавару — куртку, кнігу, 
1 кг цукерак, 1 м тканіны і г. д. 

Цэннік можа прымацоўвацца да тавару ці размяшчацца на 
сцелажы з таварам. Часам цэннік прымацоўваюць на этыкетку 
тавару.

Дапусцім, вы прыйшлі ў краму купіць куртку. На што вы 
звернеце ўвагу пры выбары тавару? На памер, матэрыял, ко-
лер, адпаведнасць сезону і модзе. Вас будзе цікавіць і цана 
тавару. З чаго ж складаецца цана курткі?

1. Цана складаецца з расходаў на матэрыялы (тканіну, 
уцяпляльнік, маланку, гузікі, ніткі, спражкі і г. д.). У кошт 
курткі ўваходзіць таксама заработная плата людзей, якія пра-
цуюць на фабрыцы і ўдзельнічаюць у вырабе курткі: дызайне-
ра, які распрацаваў мадэль; закройшчыка, які раскроіў ткані-
ну; швачкі, якая пашыла куртку; спецыялістаў фабрыкі, што 
абслугоўвалі абсталяванне; працаўнікоў склада, дзе захоўваўся 
тавар; вадзіцеля, які даставіў тавар у краму, і гэтак далей. Усе 
выдаткі на выраб курткі складаюць яе сабекошт1. 

2. У цану заўсёды ўключаюць прыбытак. Яго атрымлівае 
вытворца курткі. Атрыманы прыбытак дазваляе працяг-
ваць і развіваць вытворчасць: купляць новае абсталяван-
не, павялічваць зарплату працаўнікам, паляпшаць якасць 
тавараў.

3. У цану ўключаюць і прыбытак крамы — гандлёвую над-
баўку2. Яна можа павялічыць цану на 25 % і больш. Гандлёвая 
надбаўка ўключае расходы на пакаванне тавару, захоўванне, 
транспарціроўку і продаж тавару. Каб аб тавары даведалася 

1  Сабекошт тавару — затраты на вытворчасць тавару.
2  Гандлёвая надбаўка — гэта павелічэнне цаны тавару, звязанае з за-

хоўваннем, транспарціроўкай і расходамі на продаж тавару.

як мага больш спажыўцоў, патрэбна добрая рэклама1. Кошт 
рэкламы таксама павялічвае цану тавару.

Цана
тавару

Выдадкі
на вытворчасць
тавару – гэта

сабекошт

Прыбытак
вытворцы

Гандлёвая надбаўка –
прыбытак

гандлёвага
прадпрыемства

У розных крамах цэны на адны і тыя ж тавары могуць ад-
рознівацца. У вытворцы можна купіць тавар танней. Пакупнік 
робіць выбар, зыходзячы са сваіх магчымасцей. 

Цэны можна падзяліць на наступныя віды: 
1. Аптовыя цэны — цэны, па якіх прадпрыемствы прада-

юць сваю прадукцыю оптам іншым прадпрыемствам. Такія 
цэны звычайна ніжэйшыя за рознічныя цэны. 

2. Рознічныя цэны — цэны на тавары для асабістага 
карыстання, якія мы бачым у крамах. Яны ўключаюць сабе-
кошт, прыбытак вытворцы і гандлёвую надбаўку.

3. На некаторыя тавары дзяржава ўстанаўлівае фіксаваныя 
цэны. Гэта значыць, што цана тавару ва ўсіх крамах будзе ад-
нолькавай. Такія цэны ўстанаўліваюцца на прадукты першай 
неабходнасці (хлеб, малако і малочныя прадукты, мяса, цукар 
і іншыя). Дзякуючы фіксаваным цэнам прадукты даступныя 
спажыўцам. 

4. Дагаворныя цэны дзейнічаюць на рынку. Там часта пра-
даецца прадукцыя непасрэдна ад вытворцы і цэны ўстанаўліва-
юцца па ўзаемнай дамове паміж прадаўцом і пакупніком. Па-
купнік можа дамовіцца аб ніжэйшай цане. 

5. Сезонныя цэны ўстанаўліваюцца ў залежнасці ад пары 
года. Гэта цэны на сельскагаспадарчую прадукцыю. Сезонныя 
цэны могуць быць таксама на адзенне і абутак. 

1Рэклама — інфармаванне аб таварах, розных відах паслуг з мэтай 
прыцягнення пакупнікоў і падтрымкі цікавасці да іх. 

Цана – гэта колькасць грошай, за якія
прадаюцца і набываюцца тавары і паслугі

Цэны

Аптовыя Рознічныя Сезонныя

(ад вытворцы) (у крамах) (у залежнасці
ад пары года)

Фіксаваныя
(устаноўленыя дзяржавай

цэны на тавары  
першай неабходнасці)

Дагаворныя
(па ўзаемнай
дамове паміж

прадаўцом і пакупніком)

1. Што такое цана?
2. З чаго складаецца цана?
3. Што такое сабекошт тавару?
4. Для чаго прадпрыемству патрэбен прыбытак? 
5. Што такое гандлёвая надбаўка? Хто яе ўстанаўлівае?
6. Для чаго патрэбна рэклама?
7. Якімі бываюць цэны? Карыстайцеся малюнкам уверсе.
8. У чым розніца паміж аптовымі і рознічнымі цэнамі?
9. Хто ўстанаўлівае фіксаваныя цэны? Адказ знайдзіце ў тэксце 

вучэбнага дапаможніка. Для чаго яны патрэбны? 

Праверце сябе.
1. Як правільна спытаць:
  колькі каштуе батон;   які кошт батона;
  якая цана ў батона;   у колькі мне абыдзецца батон?

2. Дайце адказ адным словам ці словазлучэннем: 
  месца, дзе сустракаюцца прадаўцы і пакупнікі;
  грашовае выражэнне кошту тавару;
  продаж тавару дробнымі партыямі;
  продаж тавару буйнымі партыямі;
  месца, куды з’язджаюцца людзі для гандлю.

3. Разгледзьце цэннікі. Якую інфармацыю аб таварах вы 
атрымалі?

4. Падбярыце правільны адказ у правым слупку. Пры ця-
жкасці карыстайцеся слоўнікам. Якія бываюць цэны і хто іх 
устанаўлівае?

1) Аптовыя цэны;
а) па дамове паміж прадаўцом 
і пакупніком; 

2) рознічныя цэны; б) у залежнасці ад пары года;

3) фіксаваныя цэны; в) вытворца; 

4) дагаворныя цэны;
г) гандлёвыя прадпрыемствы 
(крамы); 

5) сезонные цены; д) дзяржава.

5. Эканамічныя задачы.

1) Чаму на кірмашы многія тавары каштуюць танней, чым 
у краме?

2) Што даражэйшае: кілаграм яблыкаў ці кілаграм яблыч-
нага варэння? Чаму?

3) Пры продажы парнага тавару цана ўстанаўліваецца за 
пару ці па-іншаму? 

1. Дзяржава ўстанаўлівае фіксаваныя цэны на некаторыя тавары. 
Каму такія цэны выгадныя? 

*Ці з’яўляецца ўстанаўленне фіксаваных цэн элементам сацыяльна 
арыентаванай палітыкі дзяржавы? 

2. Якую выгаду маюць людзі ад сезонных цэн (на прыкладзе пра-
вядзення восеньскіх кірмашоў, сезонных зніжак на тавары)?

3. Уявіце, што ў кожнага з вас ёсць 10 рублёў. Што вы можаце 
купіць за гэтыя грошы?

4. Як вы паступіце ў выпадку, калі выявіце дэфект у набытай рэчы: 
  выкінеце;
  аднесяце назад у краму і прад’явіце свае прэтэнзіі;
  абмяняеце на якасны тавар;
  забераце грошы?

5. Прачытайце гісторыю ўнука і дзядулі.

Унук з дзядулем вырашылі вырабляць і прадаваць рам-
кі для фатаграфій. Каб была выгада, яны зрабілі нацэнку, гэта 
значыць пры сабекошце вырабу рамкі ў 8 рублёў прадавалі яе за 
10 рублёў. 

Рамкі сталі добра прадавацца. Дзядуля прапанаваў прадаваць 
фотарамкі і праз краму. Крама зрабіла гандлёвую надбаўку ў памеры 
5 рублёў. У выніку цана рамкі для пакупніка стала 15 рублёў.

Колькі рублёў складае сабекошт рамкі?
Які прыбытак атрымае вытворца? Чым з’яўляюцца 2 рублі?
Якую выгаду атрымае крама?
У каго выгадней купіць тавар?

Што такое тарыф?

У краме мы бачым цэны. У сферы паслуг часта выкарыстоўваюцца 
тарыфы. Спажывец не можа загадзя ведаць, колькі ён выкарыстае за 
месяц газу, вады, электраэнергіі. Значыць, загадзя нельга назваць і 
кошт карыстання гэтымі паслугамі. Тарыфная стаўка паказвае кошт 
1 кубаметра газу, вады і 1 кілават . гадзіны электраэнергіі. Тарыф 
памнажаюць на колькасць скарыстаных рэсурсаў (газу, вады, элек-
траэнергіі). Так атрымліваецца кошт камунальных паслуг. Гэту суму і 
плаціць спажывец (чалавек ці арганізацыя). 

Тарыфы ўстанаўліваюць і на іншыя паслугі. Напрыклад, зыходзячы 
з тарыфу за адзін кіламетр, разлічваецца кошт праезду ў таксі, цягніку 
і аўтобусе.

Як вы разумееце прыказку «Добрае танным не бывае»?

Памятайце, вы з’яўляецеся спажыўцом і маеце права на 
куплю тавару добрай якасці. Калі тавар вас не задаволіў, 
вы можаце вярнуць яго прадаўцу.

Як трэба паступаць: 
  не губляйце дакументы. Усе гандлёвыя чэкі, гарантый-

ныя талоны і іншыя дакументы на пакупку захоўвайце на 
працягу гарантыйнага тэрміну;

  перш чым вярнуць тавар прадаўцу, пераканайцеся, што 
сапраўды выявілі дэфект, а не сапсавалі тавар самі; 

  паспрабуйце звярнуцца менавіта да таго прадаўца, у 
якога куплялі тавар. Калі гэта немагчыма, то звяртайцеся 
да старшага прадаўца;

  будзьце ветлівыя, калі прад’яўляеце свае прэтэнзіі;
  выразна скажыце, чаго вы жадаеце: абмяняць тавар ці 

вярнуць пакупку і атрымаць грошы назад.
Памятайце, вашы правы і абавязкі спажыўца абараняе 

Закон Рэспублікі Беларусь «Аб абароне правоў спажыўца». 
Карыстайцеся сваімі правамі!

Разам з дарослымі здыміце паказанні лічыльнікаў расходу газу, 
вады, электраэнергіі. Разлічыце кошт камунальных паслуг, карыста-
ючыся тарыфамі на сённяшні дзень. 

У гэтым раздзеле вы даведаецеся:
  Што такое хатняя гаспадарка.
  Якой бывае праца ў хатняй гаспадарцы.
  Якія даходы і расходы сям’і. Што такое бюджэт сям’і.

§ 27. Хто ў доме гаспадар?

1.  Разгледзьце малюнак. 
Што аб’ядноўвае ўсіх гэтых людзей? 

Чаму вы думаеце, што гэта сям’я? Што 
такое сям’я?

2. Успомніце з урокаў гісторыі, як 
падзяляліся абавязкі паміж членамі 
сям’і ў старажытныя часы. Што ўва-
ходзіла ў абавязкі мужчын, жанчын? 
Які ўдзел прымалі дзеці ў хатняй 
гаспадарцы? 

У сям’і праходзіць асноўная частка жыцця чалавека. Ад 
старэйшага пакалення дзецям перадаюцца жыццёвы досвед 
і веды. Сям’я складаецца з бацькоў і дзяцей. У сям’ю можа 

РАЗДЗЕЛ

ўваходзіць і больш старэйшае пакаленне — бабулі і дзядулі, 
а таксама іншыя найбліжэйшыя сваякі. Колькасць чалавек у 
кожнай сям’і розная. 

Сям’я
Мама

Тата

Брат

Сястра Бабуля

Дзядуля

Цёця

Дзядзя

Сям’я адрозніваецца ад іншых груп людзей, якія пражыва-
юць разам. Сям’ю аб’ядноўваюць агульныя інтарэсы, роднасныя 
адносіны. Члены сям’і разам праводзяць вольны час. У сям’і 
людзі не толькі жывуць разам, але і вядуць агульную хатнюю 
гаспадарку. Хатняя гаспадарка кожнай сям’і адрозніваецца ад 
гаспадаркі іншых сем’яў. 

Сям’я — гэта родныя, блізкія адзін аднаму людзі, якія ча-
сцей за ўсё жывуць разам і вядуць сумесную хатнюю гаспа-
дарку.

Для вядзення хатняй гаспадаркі сям’я мае ўласныя рэсурсы. 
Гаспадарчыя (матэрыяльныя) рэсурсы сям’і — гэта кватэра ці 
хата, прысядзібны ўчастак ці дача, транспарт (машына, мата-
цыкл, веласіпед), мэбля, посуд, тэлевізар, пральная машына, 
пыласос і многае іншае. Акрамя матэрыяльных рэсурсаў, сям’я 
мае фінансавыя рэсурсы (грошы). 

Кожная сям’я мае сваю колькасць гаспадарчых і фінансавых 
рэсурсаў. Яна можа быць невялікай. Напрыклад, не кожная 

сям’я можа мець добры аўтамабіль ці вялікую кватэру. У за-
лежнасці ад колькасці рэсурсаў кожная сям’я ажыццяўляе 
выбар: што купляць і па якой цане. 

Рэсурсы сям’і

МатэрыяльныяФінансавыя Працоўныя
рэсурсы

(прадметы побыту)
рэсурсы
(грошы)

рэсурсы
(праца членаў сям’і)

Усе члены сям’і з’яўляюцца ўдзельнікамі агульнай хатняй 
гаспадаркі. Кожны чалавек у сям’і ажыццяўляе розныя віды 
дзейнасці. Дарослыя працаздольныя члены сям’і ходзяць на 
працу. Яны ствараюць неабходныя ўмовы жыцця ўсёй сям’і. 
Задавальняюць патрэбы членаў сям’і ў ежы, адзенні і іншыя. 
Дзеці наведваюць дзіцячы сад ці вучацца ў школе, у іншых 
навучальных установах. Пажылыя члены сям’і знаходзяцца 
на пенсіі. 

Усе члены сям’і займаюцца хатняй працай. У хатнюю працу 
ўваходзіць:

1) самаабслугоўванне: утрыманне ў парадку асабістых рэчаў, 
догляд рэчаў (мыццё асабістых рэчаў, чыстка абутку) і многае 
іншае;

2) гатаванне ежы (сняданку, абеду і вячэры), сервіроўка ста-
ла, мыццё посуду і многае іншае;

3) прыбіранне хаты (мыццё падлогі, вынас смецця, пра-
ціранне пылу), догляд бялізны (сарціраванне, мыццё, прасаван-
не бялізны), догляд кветак, навядзенне парадку ў захоўванні 
рэчаў і г. д.;

4) догляд малалетніх дзяцей і пажылых людзей;
5) падтрымліваючы рамонт: дробны рамонт і замена побыта-

вага абсталявання;

6) сельская хатняя праца: догляд свойскай жывёлы, праца 
на гаспадарчым падворку, прысядзібным участку, збор і пера-
працоўка ўраджаю і г. д.

Гаспадарчых спраў у сям’і нямала. Неабходна правільна раз-
мяркоўваць абавязкі1 паміж усімі членамі сям’і. Можна разам 
скласці графік2 выканання хатняй працы. Кожны член сям’і 
можа скласці ўласны расклад хатніх спраў, у які ўвойдуць усе 
яго хатнія абавязкі. У сям’і не забываюць аказваць дапамогу 
адзін аднаму. Напрыклад, выконваць абавязкі за захварэлага 
члена сям’і, клапаціцца аб старэйшых, дапамагаць малодшым. 

Дружная сям’я падтрымлівае сямейныя традыцыі3. Яны 
часта звязаны з хатнімі справамі. Напрыклад, сумеснае 
прыбіранне жылля, сумеснае гатаванне абеду па выхадных 
днях, адпачынак у парку ці на прыродзе, рэгулярныя паходы ў 
кіно ці ў госці. Толькі сумесныя справы, узаемадапамога і кло-
пат адзін аб адным могуць зрабіць сям’ю дружнай і шчаслівай. 

1  Абавязкі — праца, якую чалавек павінен выконваць.
2  Графік — план выканання работ. Можа быць складзены на тыдзень, 

месяц ці іншы тэрмін.
3  Сямейныя традыцыі — звычаі сям’і, якія перадаюцца з пакалення 

ў пакаленне.

У сучасных сем’ях часам некаторыя родныя жывуць асобна, 
але гэта не замінае ім клапаціцца адзін аб адным. 

Сям’яДабрыня

Любоў

Давер

Разуменне Павага

Сяброўства

Клопат

Згода

1. Што такое сям’я? 
2. Якія галоўныя патрэбы чалавека задавальняюцца ў сям’і?
3. Якія рэсурсы мае ваша сям’я?
4. Хто займаецца хатняй гаспадаркай у вашай сям’і?
5. Як размяркоўваюцца хатнія абавязкі паміж членамі вашай сям’і?
6. Якія хатнія абавязкі ёсць у вас?
7. Ці адрозніваюцца абавязкі дарослых і дзяцей у вашай сям’і? 
8*. Чым сям’я адрозніваецца ад іншай групы людзей, напрыклад ад 

працоўнай брыгады?
9*. Хто з’яўляецца гаспадаром у хаце, дзе жыве ваша сям’я?

1. Разгледзьце прыкладны план-графік размеркавання хат-
ніх абавязкаў у сям’і (абазначэнні ў графіку: А — член сям’і, 
адказны за арганізацыю і выкананне справы; У — член сям’і, 
які ўдзельнічае ў выкананні, памочнік). Па ўзоры складзіце 
графік для вашай сям’і.

У сям’і: маці і бацька (працуюць), дачка (ходзіць у школу), 
сын (ходзіць у дзіцячы сад), бабуля і дзядуля (пенсіянеры). 

Найменне 
справы

Удзельнікі

Заўвага
маці баць-

ка
дач-
ка сын дзя-

дуля
бабу-
ля

Уборка

Падтрыман-
не парадку 
і чысціні 
ў кватэры 
(штодзень)

А У У У У У Да 30 мін 
у дзень. 
Рэчы кож-
ны сам 
кладзе на 
сваё месца 
(увесь час)

Мыццё 
вокнаў 
(1 раз у 
квартал)

А — — — У У

Вільготнае 
прыбіранне 
кватэры 
(штодзень)

А — У — У

Прыманне 
цацак і на-
вядзенне 
парадку ў 
гульнявой 
зоне перад 
сном

— — А У — У Нагадвае 
брату і 
дапама-
гае пры 
неабход-
насці

Мыццё по-
суду пасля 
прыёму 
ежы

А У У — У У Па чарзе

Найменне 
справы

Удзельнікі

Заўвага
маці баць-

ка
дач-
ка сын дзя-

дуля
бабу-
ля

Вынас 
смецця

У А У — У У Па чарзе

Мыццё 
бялізны

А — У — — У

Прасаванне 
бялізны

А — — — — У

Харчаванне

Закуп 
прадуктаў 
на тыдзень

У А — — У — 1 раз у 
тыдзень

Набыццё 
неабходных 
прадуктаў 
на працягу 
тыдня

А — У — У — Удзельнікі 
робяць 
пакупкі 
па заданні 
маці 

Гатаванне 
ежы

А У — — — У

Выбар меню А У У У У У Кожны 
член сям’і 
можа пра-
панаваць 
страву ў 
меню

Працяг

2. Графік дапоўніце іншымі відамі хатніх спраў: 
  падтрымліваючы рамонт (укруціць лямпачку, замяніць 

замок і г. д.); 
  аздараўленчыя мерапрыемствы і арганізацыя вольнага 

часу сям’і (ранішняя зарадка, прагулкі на свежым паветры, 
дні здароўя, арганізацыя гульняў з дзецьмі — дзіцячая гадзі-
на, прагляд тэлеперадач і г. д.);

  суправаджэнне дзяцей для наведвання школы, дзіцячага 
сада, кружкоў і г. д.

3. Разгледзьце прыкладны расклад хатніх абавязкаў Івана 
(узрост — 15 гадоў). Складзіце расклад для сябе.

Дні тыдня Хатнія абавязкі Час

Панядзелак
Сачу за парадкам у сваім пакоі.
Выношу смецце.
Мыю посуд пасля вячэры

Штодзень
19.00—19.30

Аўторак Забіраю брата з дзіцячага сада 17.00—17.30

Серада
Забіраю брата з дзіцячага сада
Пыласосам прыбіраю дзіцячы 
пакой і пярэдні пакой

17.00—17.30
18.00—18.30

Чацвер
Хаджу ў краму за хлебам і све-
жым малаком

17.30—18.00

Пятніца Забіраю брата з дзіцячага сада 17.00—17.30

Субота 
Удзельнічаю ў правядзенні гене-
ральнага прыбірання ў хаце 

9.00—12.00

Нядзеля Заняткі па інтарэсах

4. Дапоўніце, якія хатнія абавязкі ёсць у вас.

Самаабслугоўванне: прыбіранне пасцелі, ... .
Гатаванне  ежы: чыстка бульбы ... .
Прыбіранне  хаты: мыццё падлогі, ... .
Сельская  хатняя  праца: догляд свойскай жывёлы, ... .

5. Прачытайце прыказкі. 

У гасцях добра, а дома лепш.
У дружнай сям’і і ў холад цяпло.
У нядружнай сям’і дабрабыту не бывае.
Згода ды лад у сям’і — скарб.
У сям’і разлад, так і хаце не рады.
Уся сям’я разам, так і душа на месцы.
Намёкі ды папрокі — сямейныя заганы.
У добрай сям’і добрыя дзеці растуць.
У сям’і, дзе няма згоды, дабра не бывае.

1) Выберыце прыказкі, якія адносяцца да шчаслівай сям’і.
2) Выберыце прыказкі пра тое, чаго не павінна быць у сям’і.

Паразважаем. 
1. У сям’і мама сцірае, гатуе абед, прыбірае кватэру, а тата раман-

туе ўсю побытавую тэхніку, прадметы хатняга ўжытку. Гэта яны робяць 
бясплатна. 

Ці будуць яны рабіць гэта бясплатна для чужых людзей?
Ці будзе сям’я плаціць, калі гэтыя паслугі акажуць нанятыя людзі? 
*У чым заключаецца сакрэт сям’і? 

2. Мама даручыла сыну навесці парадак у пакоі і памыць посуд. 
Сын увесь час гуляў у камп’ютарныя гульні і не выканаў яе просьбу. 
Калі мама прыйшла дахаты, то зрабіла сыну заўвагу. Сын адказаў: 
«Ты ж ужо прыйшла, зрабі сама, я быў вельмі заняты».

Ці здаралася з вамі такая сітуацыя?
Як паступаеце вы?

Для таго каб сям’я была дужай і дружнай, трэба 
прытрымлівацца наступных рэкамендацый: 

1. Хатнія справы выконвайце разам.
2. Паважайце ўсіх членаў сям’і. 
3. Клапаціцеся адзін аб адным. 
4. Паказвайце сваю любоў, падмацоўвайце яе ўчынкамі.
5. Прымайце ежу па магчымасці ўсёй сям’ёй разам. 
6. Завядзіце сямейныя традыцыі. 
7. Прымайце гасцей усёй сям’ёй.
8. Ведайце гісторыю сваёй сям’і. 
9. Завядзіце хатняга гадаванца. 
10. Будзьце пунктуальнымі, выконвайце абяцанні. 

Слова «сям’я» сугучна са словам «сем». Калі ў сям’і трое ці 
больш дзяцей, сям’ю называюць мнагадзетнай. 15 мая ва ўсім 
свеце святкуецца Дзень сям’і. 

Як вы разумееце прыказку (на выбар)? 

За агульным сталом ежа смачней.
Сямейная згода ўсяго даражэй.
Згодную сям’ю гора не бярэ.
Не будзе дабра, калі ў сям’і варожасць.
Сям’я моцная, калі над ёй дах адзін.
Калі няма сям’і, так і хаты няма.
Сям’я чалавеку першую пуцёўку ў жыццё дае.

Дзве жанчыны бралі ваду са студні. Падышла да іх трэцяя. І дзядок 
на каменьчыку адпачыць прысеў.
Вось кажа адна жанчына другой:
— Мой сынок спрытны ды моцны — ніхто з ім не зладзіць.
— А мой спявае, як салавей. Ні ў каго такога голасу няма, — кажа 

другая жанчына.
А трэцяя маўчыць.

— Што ж ты не скажаш пра свайго сына? — пытаюць яе суседкі.
— Што ж сказаць, — кажа трэцяя жанчына. — Нічога ў ім асабліва-

га няма.
Набралі жанчыны поўныя вёдры і пайшлі. А дзядок — за імі. 

Ідуць жанчыны, спыняюцца. Баляць рукі, плёскаецца вада, ломіць 
спіну.

Раптам насустрач тры хлопчыкі выбягаюць.
Першы праз галаву куляецца, колам ходзіць. Любуюцца ім 

жанчыны.
Другі песню спявае, салаўём заліваецца — заслухаліся яго 

жанчыны.
А трэці да маці падышоў, узяў у яе вёдры цяжкія і пацягнуў іх.
Пытаюць жанчыны дзядка:
— Ну што? Якія нашы сыны?
— А дзе ж яны? — адказвае стары. — Я толькі аднаго сына 

бачу.

Чаму так адказаў жанчынам дзядок? 
Што ўмеюць рабіць сыны? 
За што хвалілі сваіх сыноў маці? 
Чаму дзядок сказаў, што бачыць толькі аднаго сына? 
Як павінны былі паступіць клапатлівыя, працавітыя сыны?

1. Разгледзьце разам з бацькамі фатаграфіі з сямейнага архіва. 
Успомніце, якія памятныя моманты вашай сям’і захаваны на фата-
графіях. 
Распытайце сваіх бацькоў аб іх дзяцінстве. 
Даведайцеся аб папярэдніх пакаленнях вашага роду.

2. Падрыхтуйце апавяданне аб сваёй сям’і.
З каго складаецца ваша сям’я? 
Як размеркаваны абавязкі ў вашай сям’і? 
Што ўваходзіць у вашы абавязкі?
Раскажыце, як вы любіце праводзіць час разам са сваёй сям’ёй.
Як вы думаеце, ці дружная ваша сям’я? Чаму вы так думаеце? 
Ці ёсць у вашай сям’і традыцыі? Якія?

§ 28. Адкуль у сям’і бяруцца грошы 
і на што яны ідуць. Бюджэт сям’і

1. Якія рэсурсы ёсць у сям’і для задавальнення патрэбаў?
2. Для чаго сям’і патрэбны гаспадарчыя і фінансавыя рэсурсы?
3. Што такое пенсія? Праверце па слоўніку. 

У кожнай сям’і свая эканоміка. Каб задавальняць свае 
патрэбы, сям’я мае гаспадарчыя і фінансавыя рэсурсы. Адкуль 
у сям’і бяруцца грошы? 

Усе працаздольныя члены сям’і працуюць на прадпрыем-
ствах, ва ўстановах, на фірмах ці займаюцца прадпрымальніц-
кай дзейнасцю. За сваю працу яны атрымліваюць заработную 
плату. Заработная плата з’яўляецца асноўным даходам сям’і. 

Даходы — гэта грошы, якія чалавек зарабляе.

У сям’ю могуць паступаць і іншыя даходы. Напрыклад, у 
сям’і жывуць пажылыя члены сям’і — бабулі і дзядулі. Яны 
з’яўляюцца пенсіянерамі. Да сямейнага даходу дадаюцца іх 
пенсіі. Калі ў сям’і ёсць непрацаздольны чалавек з інвалідна-
сцю, яго пенсія таксама ўваходзіць у даход сям’і. Яшчэ ў даход 
сям’і ўваходзяць стыпендыі, якія атрымліваюць навучэнцы 
(студэнты). 

Многія сем’і, якія пражываюць у вёсках, працуюць на сваіх 
прысядзібных участках. Там вырошчваюць не толькі агародні-
ну і садавіну, але і разводзяць свойскую жывёлу. Такія прадук-
ты харчавання, як малако, масла, тварог, яйкі, мяса, ужываюц-
ца членамі сям’і. Многія сем’і выкарыстоўваюць летні сезон 
для нарыхтовак на зіму. Калі няма свайго падворка ці дачы, 
нарыхтоўваюць лясныя ягады і грыбы. Лішкі гэтых прадуктаў 
сям’я можа прадаць. Атрыманыя дадатковыя грошы таксама 
ўвойдуць у даход сям’і. 

Даходы

Асноўныя Дадатковыя

аплата працы
(зарплата)

сацыяльныя выплаты
(пенсія, дапамога, стыпендыя)

рэалізацыя прадукцыі
з прысядзібнага ўчастка

працэнты ад банкаўскіх
укладаў і іншае

Даходам сям’і з’яўляюцца і выплаты па ўкладах у банку 
(працэнты). Іншыя дадатковыя грашовыя паступленні таксама 
могуць уваходзіць у даход сям’і. 

Такім чынам, асноўныя даходы сям’і складаюць: заработ-
ная плата членаў сям’і, пенсіі, стыпендыі, дапамога. Дадатко-
вымі даходамі з’яўляюцца: працэнты ад банкаўскіх укладаў, 
прыбытак ад продажу прадукцыі з прысядзібнага ўчастка і 
іншыя. 

Памеры даходаў у розных сем’ях адрозніваюцца. 
Даходы сям’я выкарыстоўвае для задавальнення патрэбаў 

усіх яе членаў. Яны расходуюцца на куплю прадуктаў хар-
чавання, іншых тавараў, на рамонт ці абслугоўванне побыта-
вай тэхнікі, на аплату паслуг і многае іншае. Гэтыя расходы 
з’яўляюцца выдаткамі сям’і.

Выдаткі — гэта грошы, якія чалавек траціць.
Выдаткі сям’і падзяляюцца на абавязковыя, разавыя, вы-

даткі на буйныя пакупкі і іншыя.
Абавязковыя выдаткі ўключаюць: 
 выдаткі на харчаванне (прадукты, аплата харчавання ў 

школе і г. д.); 
 аплату камунальных паслуг (квартплата, электраэнергія, 

вада, газ); 

 набыццё адзення і абутку;
 аплату крэдыту (калі ёсць); 
 аплату транспарту (аплата праезду ў грамадскім транспар-

це ці выдаткі на асабісты транспарт); 
 набыццё гаспадарчых тавараў (побытавая хімія і г. д.) і 

іншых неабходных тавараў і паслуг;
 выдаткі на культурныя мерапрыемствы і адпачынак (кіно, 

музеі, тэатры) і іншыя. 
Абавязковыя выдаткі аплачваюцца ў першую чаргу.

Выдаткі

Прадукты
харчавання

Адзенне 
і абутак

Жыллёва-
камунальныя
паслугі

Побытавыя
паслугі,
транспарт,
сувязь

Мэбля,
прадметы
побыту і
гаспадаркі

Лекі,
прадметы
санітарыі
і гігіены

Узносы і
плацяжы

Культурныя
мерапрыемствы
і адпачынак

Выдаткі на буйныя пакупкі ўзнікаюць у сям’і радзей. Гэта 
выдаткі на набыццё дарагіх рэчаў працяглага карыстання 
(прадметаў хатняга абсталявання, побытавай тэхнікі, аўтама-
біля і іншых тавараў). Часта дарагія пакупкі (мэбля, аўтама-
біль) робяцца за кошт зберажэнняў.
Разавыя выдаткі — выдаткі на рамонт, лячэнне і да т. п.

Выдаткі і даходы сям’і за пэўны перыяд часу складаюць 
бюджэт сям’і. 

Бюджэт сям’і — гэта грошы, якія сям’я зарабляе і расходуе.

Бюджэт сям’і

Даходы:

Заработная плата

Стыпендыя

Пенсія

Дапамога

Уклады

Рэалізацыя прадукцыі
з прысядзібнага
ўчастка

Даход ад
прадпрымальніцкай
дзейнасці

Прадукты харчавання

Жыллёва-камунальныя паслугі

Побытавыя паслугі, транспарт, сувязь

Узносы і плацяжы

Адзенне і абутак

Лекі, прадметы
санітарыі і гігіены 

Мэбля, прадметы
побыту і гаспадаркі

Культурныя мерапрыемствы
і адпачынак

Выдаткі:

Кожная сям’я павінна ведаць свой бюджэт. Аналіз бюджэту 
дапамагае кантраляваць даходы сям’і і правільна іх расхода-
ваць (траціць).

Бюджэт сям’і –
даходы і выдаткі сям’і за пэўны перыяд часу 

Даход –
усе грошы, атрыманыя

членамі сям’і

Выдаткі –
грошы, патрачаныя

на патрэбы сям’і

1. З чаго складаюцца даходы сям’і? 
2. Прывядзіце прыклады даходаў вашай сям’і. Хто з членаў вашай 

сям’і атрымлівае заработную плату? Які ўзнос у даход сям’і робяць 
пенсіянеры?

3. Якія дадатковыя даходы могуць быць у сям’і?
4. Які ўзнос у даход сям’і могуць рабіць падлеткі?
5. На што ідуць даходы сям’і? Прывядзіце прыклады.
6. Якія бываюць выдаткі? Прывядзіце прыклады.
7. Якія абавязковыя выдаткі ёсць у вашай сям’і?
8. З чаго складаецца бюджэт сям’і?
9*. На што могуць быць патрачаны зберажэнні сям’і?

1. Падзяліце выдаткі на групы — абавязковыя і разавыя: 
плата за водазабеспячэнне, купля зімовага абутку, рамонт

халадзільніка, выплата часткі крэдыту, білеты ў кіно, месяч-
ны праязны білет, разавы талон на праезд у аўтобусе, плата за 
дзіцячы сад, кветкі да дня нараджэння.

Напрыклад: абавязковыя выдаткі — плата за электрыч-
насць; разавыя — рамонт тэлевізара і г. д.

2. Вызначце суму даходаў вашай сям’і за месяц. Карыстай-
цеся малюнкам на старонцы 178. 

Як вы думаеце, ці будуць лічыцца даходам сям’і грошы, атрыманыя 
ў наступных сітуацыях:
 знайшлі на вуліцы кашалёк з грашыма;
 пазычылі ў сябра?

Правільна плануйце свае выдаткі на дзень! 
 Складайце спіс неабходных выдаткаў на дзень.
 Падлічвайце колькасць неабходных грашовых сродкаў.
 Вызначайце, колькі ў вас ёсць грошай. Параўноўвайце 

суму, якую маеце, з магчымымі выдаткамі.
 Рабіце выбар самага неабходнага, калі грошай недас-

таткова. 

Даведайцеся ў бацькоў:
 з чаго складаецца штомесячны даход вашай сям’і;
 якія выдаткі вашай сям’і ў месяц.

§ 29. Планаванне і ўлік бюджэту сям’і

1. З чаго складаецца сямейны бюджэт?
2. Ці ведаеце вы, як вядзецца бюджэт вашай сям’і?
3. Пазнаёмцеся з гісторыяй Васі. 

У Васі шмат сяброў у класе. У некаторых з дзяцей з’явіліся но-
выя мабільныя тэлефоны. Вася таксама папрасіў, каб бацькі купілі яму 
новы смартфон. Яны адказалі, што ў бюджэце сям’і на гэты месяц не 
прадугледжана купля смартфона. Сыну прапанавалі пачакаць, пакуль 
у сям’і з’явяцца дадатковыя грошы. Вася стаў настойваць. Мама сказа-
ла: «Сын, мы запланавалі ў гэтым месяцы купіць вам з сястрой абутак 
на вясну. Калі мы купім табе тэлефон, вы з сястрой будзеце хадзіць у 
зімовым абутку да самага лета!»

Ці правільным было патрабаванне Васі?
Што б вы яму параілі?

Слова «бюджэт» у перакладзе з французскай мовы азначае 
«кашалёк». Кашалёк, як вядома, патрэбен для захоўвання 
грошай. Так і з сямейным бюджэтам. Важна не толькі мець 
грошы, але і правільна імі распараджацца. Для гэтага трэба 
навучыцца планаваць бюджэт сям’і і правільна выкарыстоў-
ваць даходы сям’і. Выдаткі не павінны перавышаць даходы. 

даходы выдаткі
даходы

выдаткі даходы

выдаткі

Калі даходы сям’і супадаюць з выдаткамі, то такі бюджэт 
для сям’і з’яўляецца самым правільным. 

Калі даходаў больш, чым выдаткаў, то ў сям’і з’яўляецца 
магчымасць рабіць зберажэнні. 

Калі выдаткі перавышаюць даходы сям’і, сям’я вымушана 
пазычаць грошы і жыць у доўг. 

Эканоміка сям’і залежыць ад патрэбаў сям’і і яе магчымас-
цей. Магчымасці і патрэбы не павінны разыходзіцца.

У кожнай сям’і свой бюджэт — свае даходы і выдаткі. 
Адна сям’я мае пастаянныя выдаткі на будаўніцтва жылля, 
другая — на лячэнне, трэцяя — на кнігі і адукацыю. Аднак 
у бюджэце кожнай сям’і ёсць выдаткі на харчаванне, каму-
нальныя паслугі, гаспадарчыя патрэбы, адзенне, абутак і г. д.

Кожнай сям’і неабходна правільна размяркоўваць даходы 
і выдаткі — весці ўлік сямейнага бюджэту. Бюджэт можна 
складаць на розныя перыяды часу — тыдзень, месяц ці год і 
іншыя тэрміны. Вельмі зручна планаваць бюджэт на месяц. 
Для гэтага трэба: 

1. Вызначыць велічыню даходаў сям’і на месяц (зарплата, 
стыпендыя, дапамога на дзіця, пенсія, прыбытак ад дапамож-
най гаспадаркі і г. д.). Усе грашовыя паступленні ў месяц па-
вінны быць улічаны.

2. Спланаваць абавязковыя выдаткі на месяц. Гэта пастаян-
ныя выдаткі на харчаванне, аплату камунальных паслуг, па-
гашэнне часткі крэдыту, выплату падаткаў, аплату транспарту, 
набыццё адзення, абутку і іншых гаспадарчых тавараў. 

3. Зыходзячы з суадносін даходаў і выдаткаў, вызначыць, 
колькі грошай можна адкласці для зберажэння. Зберажэнні 
сям’і неабходны для буйных пакупак, рамонту і іншых патрэб-
ных спраў. Калі выдаткі перавышаюць даходы, трэба выбраць, 
ад якіх пакупак можна адмовіцца, ці шукаць дадатковыя 
крыніцы даходаў.

Улік даходаў і выдаткаў адлюстроўваецца ў хатняй кнізе ўлі-
ку сямейнага бюджэту. Яе яшчэ называюць гаспадарчай кнігай. 
Вынікі падводзяцца кожны дзень, кожны тыдзень, кожны месяц. 
Завяршаецца кніга падвядзеннем вынікаў у канцы года. Кніга 
ўліку пакажа, ці рацыянальна расходаваліся сямейныя даходы.

Прыклад вядзення гаспадарчай кнігі за месяц сям’і з 4 ча-
лавек дадзены ў наступнай табліцы.

Даходы Сума Выдаткі Сума

1. Зарплата 
бацькі 
2. Зарплата 
маці 
3. Пенсія 
бабулі

1250 р. 

950 р.

450 р.

1. Камунальныя паслугі
2. Аплата электраэнергіі, 
газу, тэлефона, Інтэрнэту 
і г. д.
3. Прадукты:
04.05
10.05
16.05 
24.05
4. Гаспадарчыя тавары:
Пральны парашок
Фарба
5. Купля канапы
6. Рамонт тэлевізара
7. Праязныя білеты 
8. Купля абутку сыну

80 р.
95 р.

158 р.
182 р.
142 р. 
198 р.

18 р.
10 р.

650 р.
62 р.

120 р.
120 р.

Разам: 2650 р. 2415 р.

Выдаткі на харчаванне складаюць значную частку абавязко-
вых выдаткаў кожнай сям’і. Многія сем’і купляюць асноўныя 
прадукты на месяц. Гэта прадукты, якія могуць доўга захоў-
вацца: макароны, крупы, мука, чай, кава, цукар, кансервы. 
Астатнія грошы, вылучаныя на харчаванне, трэба выдаткоў-
ваць раўнамерна, каб іх хапіла да канца месяца. Для гэтага 
трэба падзяліць вылучаную суму на колькасць дзён. Пажадана 
не дапушчаць перавыдатку грошай і траціць у дзень на пра-
дукты запланаваную суму грошай. Пры такім кантролі вашы 
выдаткі на харчаванне будуць адпавядаць плану. 

Пры падрыхтоўцы да хатніх свят гаспадыням рэкаменду-
ецца загадзя рабіць запасы прадуктаў, якія не псуюцца, бо 

купля ўсяго неабходнага за адзін раз можа апынуцца непа-
сільнай для бюджэту сям’і.

Сям’я трапляе ў «цяжкую» сітуацыю, калі грошай не хапае 
да наступнага месяца. Прычынай часта з’яўляецца адсутнасць 
уліку даходаў і выдаткаў. Планаванне сваіх выдаткаў і кант-
роль — абавязковая ўмова дабрабыту сям’і. 

Яшчэ адно правіла: бюджэт сям’і павінен папаўняцца з 
дапамогай усіх членаў сям’і і павінен улічваць патрэбы ўсіх 
членаў сям’і. Буйныя пакупкі павінны ажыццяўляцца толькі 
па агульнай згодзе з улікам патрэбаў усіх членаў сям’і. Кож-
ная пакупка абавязкова павінна абмяркоўвацца на сямейнай 
радзе. Складанне спісаў пакупак дапаможа пазбегнуць куплі 
непатрэбных рэчаў. 

Сямейная эканоміка — гэта правільнае вядзенне хатняй 
гаспадаркі: эканомнае расходаванне сямейных даходаў, ад-
сутнасць даўгоў, наяўнасць зберажэнняў.

1. Што такое сямейны бюджэт? 
2. Што ўваходзіць у даходы вашай сям’і?
3. Якія абавязковыя выдаткі ёсць у кожнай сям’і? 
4. Для чаго патрэбен улік сямейнага бюджэту?
5. Назавіце асноўныя выдаткі вашай сям’і на кожны дзень.
6.   Якія выдаткі сям’і бываюць не кожны месяц? Прывядзіце 

прыклады разавых выдаткаў вашай сям’і ў гэтым годзе.
7.   Прывядзіце прыклады выдаткаў на набыццё тавараў працяглага 

карыстання вашай сям’і.
8.   Што бывае, калі выдаткі сям’і перавышаюць яе даходы? Як 

паступае ў гэтым выпадку сям’я?
9. Што трэба рабіць, каб у сям’і былі зберажэнні?
10. Як павінны суадносіцца паміж сабой даходы і выдаткі сям’і? 

Адказ знайдзіце ў тэксце вучэбнага дапаможніка. 
11. Хто распараджаецца грашыма ў вашай сям’і?
12. Ці прымаеце вы ўдзел у планаванні і ўліку сямейных выдаткаў? 

§ 29. Планаванне і ўлік бюджэту сям’і

Выберыце прыдатны адказ. Якімі спосабамі можна пазбег-
нуць перавышэння выдаткаў над даходамі сям’і: 
 паменшыць выдаткі сям’і;
 расходаваць сродкі ў строгай адпаведнасці з планам;
 павялічыць даходы сям’і;
 пазычыць грошы ў сяброў?
Які з пералічаных спосабаў выкарыстоўваецца ў вашай 

сям’і?

1. Чаму часам адбываецца так: у адной сям’і добрыя даходы, але 
часта не хапае грошай, а ў другой сям’і даходы меншыя, але 
заўсёды ёсць грошы?
2. Як вы разумееце правіла: «Планаванне і кантроль за расхода-

ваннем грошай — абавязковая ўмова дабрабыту сям’і»?
3. Ці правільна, калі сям’я жыве па прынцыпе «ты зарабляй, а я 

патрачу»?
4*. Як вы думаеце, хто накіроўвае большую частку свайго даходу 

на зберажэнні: 
 моладзь;
 людзі сярэдняга ўзросту (працаздольныя);
 пажылыя людзі (пенсіянеры)?
Чаму?

Кожная сям’я павінна планаваць свой бюджэт! 
Для гэтага трэба: 

   Запісаць даходы сям’і за месяц. 

   Падлічыць агульную колькасць даходаў сям’і за месяц.

   Запланаваць выдаткі сям’і за месяц.

   Падлічыць агульную колькасць выдаткаў сям’і за месяц.

   Параўнаць колькасць даходаў і выдаткаў сям’і. Вы-
значыць, ці застануцца сродкі на неспадзяваныя выдаткі 
і зберажэнні.

На працягу месяца разам з бацькамі ўдзельнічайце ў вядзенні 
«Гаспадарчай кнігі». Карыстайцеся табліцай.

Даходы Сума Выдаткі Сума

§ 30. Пражытачны мінімум. 
Спажывецкі кошык

1. Што азначае паняцце «сацыяльна арыентаваная палітыка дзяр-
жавы»? Праверце па слоўніку.
2. Якімі бясплатнымі паслугамі могуць карыстацца людзі, у тым ліку 

члены вашай сям’і? 
3. Што такое пенсія? Праверце па слоўніку. Хто ў вашай сям’і 

атрымлівае пенсію? 
4. Якія сацыяльныя дапамогі ці льготы могуць атрымліваць людзі, 

у тым ліку члены вашай сям’і? 

Улічваць свае даходы і правільна размяркоўваць выдаткі 
важна не толькі сям’і, але і дзяржаве. Свой бюджэт на год 
разлічвае кожнае прадпрыемства і ўстанова, горад, раён, воб-
ласць і дзяржава.

Бюджэт дзяржавы складаецца з розных артыкулаў дахо-
даў і выдаткаў. Для зручнасці разлікаў дзяржава вызначае, 
колькі сродкаў трэба чалавеку для куплі мінімальнага набору 
прадуктаў, прадметаў гардэроба, лекаў і аплаты неадкладных 
паслуг. Пералік тавараў і паслуг, неабходных для нармальнага 
функцыянавання арганізма чалавека, захавання яго здароўя, 
называецца пражытачным мінімумам. 

У людзей розных узростаў вельмі розныя патрэбы. У іх бу-
дуць і розныя выдаткі. Напрыклад, пажылыя людзі больш 
грошай трацяць на лекі. Моладзь больш купляе адзення і пра-
дуктаў харчавання. Таму пражытачны мінімум зацвярджаецца 
асобна для пенсіянераў, студэнтаў, школьнікаў, дашкольнікаў, 

працаздольных людзей. Склад пражытачнага мінімуму пе-
раглядаецца раз у 5 гадоў.

Пражытачны мінімум

Асноўныя прадукты Асноўныя тавары Асноўныя паслугі

Пражытачны мінімум х Цана = Бюджэт пражытачнага мінімуму

м
ал

ак
о

Калі скласці цэны ўсіх тавараў і паслуг, якія ўваходзяць у 
пражытачны мінімум, то атрымаецца сума, якую называюць 
бюджэтам пражытачнага мінімуму. Гэта сума пералічваецца 
раз у 4 месяцы. З 1 жніўня 2020 года бюджэт пражытачнага 
мінімуму складае 256 рублёў 10 капеек.

Ад велічыні бюджэту пражытачнага мінімуму залежаць па-
меры розных сацыяльных выплат (мінімальных працоўных 
пенсій, дапамогі па доглядзе інвалідаў I групы і іншых).

У Рэспубліцы Беларусь прыняты таксама паказчык спажы-
вецкі кошык. Гэта навукова абгрунтаваны набор тавараў і па-
слуг для задавальнення не толькі галоўных фізіялагічных, але 
і сацыяльных і культурных патрэбаў чалавека. Ён таксама 
пераглядаецца раз у 5 гадоў і зацвярджаецца для розных груп 
насельніцтва.

На аснове спажывецкага кошыка фарміруецца мінімальны 
спажывецкі бюджэт.

Спажывецкі

кошык
Цана

Мінімальны спажывецкі

бюджэт

Мінімальны спажывецкі бюджэт — памер выдаткаў на ас-
ноўныя спажывецкія патрэбы для забеспячэння пэўнага ўзроў-
ню жыцця. Гэты паказчык патрэбен для кантролю дабрабыту 
насельніцтва. Ён выкарыстоўваецца для вызначэння ўзроўню 
неабходнай сацыяльнай падтрымкі.

Мінімальны спажывецкі бюджэт у Рэспубліцы Беларусь 
зацвярджаецца раз у 4 месяцы. З 1 жніўня 2020 года міні-
мальны спажывецкі бюджэт у сярэднім на душу працаздоль-
нага насельніцтва складае 522 рублі 13 капеек.

У Рэспубліцы Беларусь прыняты таксама паказчык базавая 
велічыня. Памер базавай велічыні змяняецца. З 1 студзеня 
2020 года базавая велічыня складае 27 рублёў. Яна ўплывае 
на памер выплат грамадзянам і штрафаў. Напрыклад, памер 
штрафу за безбілетны праезд у гарадскім грамадскім транспар-
це складае 0,5 базавай велічыні. 

Магчымасці задавальняць свае галоўныя патрэбы ва ўсіх 
людзей розныя. Дзяржава клапоціцца аб людзях, якія не мо-
гуць забяспечыць сябе самастойна і асабліва маюць патрэбу ў 
дапамозе. Яны атрымліваюць льготы, напрыклад, на праезд у 
грамадскім транспарце, набыццё лекаў, аплату камунальных 
паслуг, аздараўленне ў санаторыях. 

Дзяржава забяспечвае сацыяльную падтрымку малаза-
бяспечаных грамадзян. Гэта грамадзяне, якія маюць даход,  
ніжэйшы за бюджэт пражытачнага мінімуму. Ім аказваецца 
адрасная сацыяльная падтрымка. Гэта азначае, што сацыяльная 
дапамога аказваецца толькі тым, хто ў ёй мае патрэбу, ці тым, 
хто не здольны дапамагчы сабе сам. Такім грамадзянам выда-
ецца штомесячная ці аднаразовая сацыяльная дапамога. 

Калі чалавек (сям’я) апынуўся ў цяжкай эканамічнай сіту-
ацыі, ён можа звярнуцца ва ўпраўленне (аддзел) сацыяльнай 
абароны раённай адміністрацыі па месцы жыхарства і атрымаць 
кансультацыю спецыяліста. Інфармацыю аб аказанні дапамогі 
можна знайсці на сайце гарадскога ці раённага выканкама.

Дзяржава прымае меры па абароне і падтрымцы сем’яў, у 
якіх выхоўваюцца дзеці. Напрыклад:

  выплачвае грашовую дапамогу ў сувязі з нараджэннем 
дзіцяці і па доглядзе дзіцяці ва ўзросце да 3 гадоў; 

  забяспечвае бясплатнымі лекамі па рэцэптах урача дзяцей 
да 3 гадоў, дзяцей з інваліднасцю ва ўзросце да 18 гадоў;

  аплачвае цалкам ці часткова харчаванне ў дзіцячых садах 
і школах дзецям з малазабяспечаных і мнагадзетных сем’яў;

  прадастаўляе льготы малазабяспечаным і мнагадзетным 
сем’ям у будаўніцтве жылля; 

  прадастаўляе сацыяльнае жыллё дзецям-сіротам.
Дапамогу насельніцтву дзяржава аказвае не толькі праз са-

цыяльныя выплаты, але і шляхам сацыяльнага абслугоўвання 
насельніцтва.

Паслугі сацыяльнага
работніка

Паслугі ТЦСАН

Транспартныя паслугі

Аддзяленне дзённага
знаходжання

Гуманітарная дапамога

Юрыдычныя кансультацыі

Псіхалагічныя паслугі

З гэтай мэтай у кожным раёне працуюць тэрытарыяльныя 
цэнтры сацыяльнага абслугоўвання насельніцтва (ТЦСАН). Іх 
паслугамі карыстаюцца людзі пажылога ўзросту і людзі з ін-
валіднасцю.

Паказчыкі «пражытачны мінімум» і «бюджэт пражы-
тачнага мінімуму», «спажывецкі кошык» і «мінімальны 
спажывецкі бюджэт», а таксама «базавая велічыня» 
выкарыстоўваюцца для кантролю дабрабыту насельніцтва, 
пры разліках памераў дапамог і штрафаў.

1. Што такое пражытачны мінімум, спажывецкі кошык? Адказы 
знайдзіце ў тэксце вучэбнага дапаможніка.
2. Што такое бюджэт пражытачнага мінімуму, мінімальны спажы-

вецкі бюджэт? Адказ знайдзіце ў тэксце вучэбнага дапаможніка.
3. На што ўплываюць паказчыкі «бюджэт пражытачнага мінімуму», 

«мінімальны спажывецкі бюджэт», а таксама «базавая велічыня»? Ад-
каз знайдзіце ў тэксце вучэбнага дапаможніка.

4. Як дзяржава дапамагае тым, хто не можа забяспечыць сябе сам? 
Прывядзіце прыклады з тэксту вучэбнага дапаможніка. 

5. Як дзяржава дапамагае малазабяспечаным грамадзянам?
6. Чаму дзяржаўная сацыяльная дапамога з’яўляецца адраснай?
7. Куды трэба звярнуцца, калі вы апынуліся ў цяжкай эканамічнай 

сітуацыі?
8. Каму аказваюць дапамогу тэрытарыяльныя цэнтры сацыяльнага 

абслугоўвання насельніцтва (ТЦСАН)?
9. Якую падтрымку ад дзяржавы маюць сем’і, якія выхоўваюць дзя-

цей? Адказ знайдзіце ў тэксце вучэбнага дапаможніка.

Выканайце заданне на выбар.
1. Удакладніце, колькі грашовых сродкаў на сённяшні дзень 

складае бюджэт пражытачнага мінімуму, мінімальны спажы-
вецкі бюджэт, базавая велічыня. Карыстайцеся для гэтага Ін-
тэрнэтам.

2. Складзіце спіс рэчаў, якія вам хацелася б мець. Размяр-
куйце гэтыя рэчы па частаце выкарыстання. Зрабіце аналіз 
неабходнасці куплі.

3. Складзіце спіс прадуктаў, якія вам хацелася б купіць. 
Размяркуйце прадукты паводле іх карысці для здароўя. Пра-
аналізуйце, як змяніўся ваш спіс.

1. У аўтобусе вісіць аб’ява: «Штраф за безбілетны праезд — 0,5 ба-
завай велічыні». Вызначце суму штрафу на сённяшні дзень. Ад чаго 
яна залежыць?
2. Як вы разумееце выраз «Сацыяльна арыентаваная палітыка 

дзяржавы забяспечвае сацыяльную абарону насельніцтва»? Карыстай-
цеся схемай на старонцы 75.

     За атрыманнем сацыяльнай дапамогі людзі могуць звяр-
нуцца ва ўпраўленне (аддзел) сацыяльнай абароны раённай 

адміністрацыі па месцы жыхарства. Для гэтага грамадзянін 
абавязаны падаць дакументы. Спіс дакументаў можна ўзяць 
ва ўпраўленні (аддзеле) па працы, занятасці і сацыяльнай аба-
роне адміністрацыі раёна па месцы жыхарства ці на сайце.
Штомесячную сацыяльную дапамогу выплачваюць у 

тым выпадку, калі сям’я ці грамадзянін мае вельмі нізкі 
ўзровень даходаў, г. зн. даход, ніжэйшы за бюджэт пражы-
тачнага мінімуму, і не можа забяспечыць сябе сам. 
Аднаразовая сацыяльная дапамога выплачваецца гра-

мадзяніну ці сям’і ў выпадку, калі сям’я ці грамадзянін апы-
нуліся ў цяжкай жыццёвай сітуацыі па розных аб’ектыўных 
прычынах, парушаючых іх звычайную жыццядзейнасць. 
Гэта можа быць пры прычыненні шкоды здароўю ці маё-
масці ў выніку пажараў, паводак ці іншых стыхійных бед-
стваў. Памер аднаразовай сацыяльнай дапамогі залежыць 
ад таго, наколькі цяжкай з’яўляецца жыццёвая сітуацыя 
чалавека ці сям’і. 

У большасці ТЦСАН ёсць аддзяленні дзённага знаходжання для 
людзей з інваліднасцю. Асноўныя напрамкі іх дзейнасці:
   садзейнічанне ў аднаўленні навыкаў самаабслугоўвання ў людзей 

з інваліднасцю;
   развіццё працоўных навыкаў у людзей з інваліднасцю;
   арганізацыя вольнага часу, развіццё творчага патэнцыялу.

1. Знайдзіце ў Інтэрнэце памер мінімальнага спажывецкага бю-
джэту для сваёй сям’і. Параўнайце памер даходаў вашай сям’і з 
мінімальным спажывецкім бюджэтам.
2. Наведайце разам з бацькамі тэрытарыяльны цэнтр сацыяльнага 
абслугоўвання насельніцтва (ТЦСАН) па вашым месцы жыхарства. 
Пазнаёмцеся з паслугамі, якія аказвае ТЦСАН. 

Правообладатель Народная асвета



193§ 31. Чалавек — эканомны, ашчадны і разважлівы гаспадар

§ 31. Чалавек — эканомны, ашчадны 
і разважлівы гаспадар

1.  Што такое эканоміка? Праверце па слоўніку.
2.  Як вы думаеце, што значыць эканоміць?
3.  Які неабходны мінімум гардэроба патрабуецца чалавеку? Пры-

вядзіце прыклады таго, што вам неабходна мець у гардэробе.
4.  Які неабходны мінімум мэблі і прадметаў побыту патрабуецца ча-

лавеку? Прывядзіце прыклады таго, якую мэблю і прадметы побыту 
вам неабходна мець у сваім жыллі.

5.  Прааналізуйце сітуацыю ў сям’і. Хто паступіў правільна?

   Мама і тата глядзелі тэлевізар. Мама пайшла на кухню гатаваць 
вячэру. Тата выключыў тэлевізар і стаў ёй дапамагаць. 

   Марына з сястрычкай Ленай глядзелі па тэлевізары мультфільмы. 
Калі тыя скончыліся, дзяўчынкі сталі гуляць са сваімі любімымі лялька-
мі, а тэлевізар працягваў працаваць. 

Як бы вы назвалі паводзіны бацькоў і дачок? 

У кожнай сям’і свае даходы, свае патрэбы і выдаткі. Сакрэт 
умелага вядзення хатняй гаспадаркі просты. Трэба эканом-
на расходаваць усе рэсурсы сям’і. Эканомна расходаваць — 
значыць берагчы маёмасць, грашовыя сродкі, электраэнергію, 
ваду, газ і іншыя рэсурсы. Спраў і клопатаў у сям’і нямала. Каб 
усё паспець, трэба правільна размяркоўваць час, берагчы яго.

Эканомія — гэта ашчаднасць пры расходаванні ўсіх рэсур-
саў (прыродных і эканамічных).

Значная частка сямейнага бюджэту ідзе на куплю адзення 
і абутку. Калі купляць толькі патрэбныя рэчы, то можна эка-
номіць грошы. Чалавек павінен мець неабходную колькасць 
адзення і абутку для кожнага сезона (летняе, дэмісезоннае, зім-
няе), а таксама для любога надвор’я. Для кожнага чалавека 
спіс неабходных рэчаў з’яўляецца індывідуальным. Купляючы 
нейкую рэч, трэба падумаць, ці патрэбна яна вам, як часта яна 
будзе выкарыстоўвацца. 

Не заўсёды жаданні чалавека супадаюць з яго магчымасця-
мі. Выбар залежыць ад наяўнасці грошай. Зыходзячы са сваіх 
фінансавых магчымасцей, сям’я вызначае чарговасць куплі 
адзення і абутку. 

У жыллі кожнага чалавека павінны быць прадметы першай 
неабходнасці — мэбля, побытавыя электрапрыборы. Гэта пліта 
для гатавання ежы, стол і крэслы, ложак, шафа для адзення, 
кухонная шафа, халадзільнік і іншае. Не абысціся чалавеку 
без посуду, сталовай і пасцельнай бялізны. Усе рэчы ў хаце 
павінны мець сваё месца і ўтрымлівацца ў чысціні. Ад гэтага 
залежыць тэрмін іх выкарыстання. 

Добры гаспадар мае такія якасці, як эканомнасць, ашчад-
насць, разважлівасць.
Эканомнасць — уменне загадзя размяркоўваць сродкі і 

меркаваць выгаду. Да прыкладу, эканомны пакупнік сярод 
некалькіх аднолькавых па якасці тавараў выбірае тавар па 
меншай цане. Так ён можа сэканоміць, атрымаць выгаду. Па-
кінутыя грошы могуць быць скарыстаны на куплю іншага та-
вару. Чалавека, які ўмее пісьменна размяркоўваць свае сродкі, 
называюць эканомным.
Ашчаднасць — уменне берагчы, не траціць дарма. Напры-

клад, ашчадны чалавек купляе толькі неабходнае і ў патрэб-
най колькасці. Ён можа зусім адмовіцца ад куплі, таму што 
старая рэч яшчэ ў вельмі добрым стане. Яму не даводзіцца 
выкідваць няз’едзеныя прадукты ў вядро. 

Хада пешшу, язда на веласіпедзе не толькі прыносяць 
карысць здароўю, але і дазваляюць эканоміць грошы. Гэта да-
тычыцца і хатняй працы. Ашчадны чалавек выконвае яе сам, 
а не наймае іншых людзей.
Разважлівасць — уменне разлічваць сродкі і выкарыс-

тоўваць іх паводле вызначанага плана (разліку). Каб усёй 
сям’ёй летам паехаць на адпачынак да мора, бацькі разлічылі, 

колькі ім спатрэбіцца сродкаў. Аказалася, што неабходна кож-
ны месяц адкладваць невялікую суму грошай. Усе члены сям’і 
падтрымалі бацькоў. Дзеці ўзялі на сябе частку хатняй працы, 
каб бацька змог выконваць дадатковую працу. Усе імкнуліся 
не траціць грошы дарма. Затое летам сям’я выдатна правяла 
час на моры.

Кожны чалавек павінен праяўляць адказнае і асцярожнае 
стаўленне не толькі да сваіх рэчаў і свайго бюджэту, але і да 
ўсяго, што нас акружае. Пра такога чалавека кажуць, што ён 
гаспадарчы, эканомны, ашчадны і разважлівы.

На сямейную эканоміку дрэнны ўплыў аказваюць адмоўныя 
якасці чалавека — марнатраўнасць, скупасць і прагнасць.

Чалавек, які не эканоміць, не беражэ, не праяўляе ашчад-
насць, — гэта марнатраўны чалавек. Марнатраўныя людзі на-
носяць шкоду сабе і сваім блізкім. Таго, хто траціць грошы 
неразумна, называюць марнатраўцам. 

Ашчадны, эканомны і разважлівы чалавек адрозніваецца 
ад прагнага і скупога чалавека. Ашчадны чалавек асцярожна 
ставіцца да рэчаў, траціць грошы разумна. Ён падзеліцца з 
блізкім чалавекам, калі неабходна. Але заўсёды ўлічвае ўсё, 
што аддаў ці зрабіў. Ашчадны чалавек знойдзе правільнае пры-
мяненне рэчам, якімі не карыстаецца (пераробіць, паправіць, 
перадасць іншым людзям і г. д.).

Прагнасць — гэта якасць чалавека, які думае толькі пра 
сябе. Прагны чалавек шкадуе аддаць штосьці ці падзяліцца 
нават непатрэбнымі яму рэчамі. Скупы чалавек усімі споса-
бамі пазбягае трат. Ён шкадуе траціць грошы нават на самае 
неабходнае.

Не толькі на здароўі, але і на бюджэце адмоўна адбіваец-
ца наяўнасць у чалавека шкодных звычак, такіх як курэнне, 
алкагалізм, наркатычная і гульнявая залежнасць. Чалавек са 
шкоднымі звычкамі не задумваецца і траціць на задавальненне 

сваіх залежнасцей нават вялікія грошы. Калі грошай няма, 
можа траціць сродкі блізкіх людзей. Эканомны чалавек не бу-
дзе рабіць неразумныя траты.

Эканомнасць, ашчаднасць, разважлівасць дапамагаюць 
пісьменна весці хатнюю гаспадарку. 

Марнатраўнасць, прагнасць, скупасць, наяўнасць 
шкодных звычак аказваюць дрэнны ўплыў на сямейную 
эканоміку.

1. Што такое эканомія? Адказ знайдзіце ў тэксце вучэбнага дапа-
можніка.
2. Якія рэсурсы мае сям’я?
3. Што значыць эканомна расходаваць рэсурсы? 
4. Як ваша сям’я ставіцца да расходавання рэсурсаў?
5. Ад чаго залежыць чарговасць набыцця тавараў для сям’і?
6. Якія рысы характару ўласцівы добраму гаспадару?
7. Якога чалавека можна назваць ашчадным?
8. Скупасць — гэта добрая ці дрэнная якасць чалавека?
9. Як адрозніць такія якасці, як ашчаднасць і прагнасць?
10. Чаму скупасць шкодзіць здароўю чалавека?

1. Як вы разумееце словы «эканомнасць», «ашчаднасць» і 
«разважлівасць»?
2. Прывядзіце прыклады абавязковых рэчаў у вашым гар-

дэробе ў зімні перыяд (летні перыяд).
3. Якія прадметы першай неабходнасці ёсць у вашым жыл-

лі? Назавіце іх.
Адзенне: куртка (дэмісезоннае паліто), ... .
Абутак: зімнія боты, ... .
Мэбля : ложак, ... .
4. Якога адзення, абутку і прадметаў першай неабходнасці 

вам не хапае на дадзены момант? Што патрабуецца для іх на-
быцця?

5. Вызначце, што сярод вашых асабістых рэчаў лішка-
вае. Складзіце пералік рэчаў хатняй гаспадаркі, якімі вы не 
карыстаецеся (ці карыстаецеся вельмі рэдка). Падлічыце іх 
прыкладны кошт. 

 Чаму гэтыя рэчы не выкарыстоўваюцца?
 Для чаго вы іх куплялі? 
 Як выправіць становішча?

1. Пазнаёмцеся з гісторыяй братоў. 

У сям’і тры сыны. Самы меншы Віця. А старэйшыя Янка і Дзіма — 
двайняты. Яны вельмі падобныя адзін на аднаго, але сваімі характара-
мі адрозніваюцца. Янка беражліва ставіцца да сваіх рэчаў — адзення, 
абутку, вучэбных рэчаў. Напрыклад, зімовых ботаў яму хапае на дзве 
зімы. Ён даглядае свой абутак. Калі абутак становіцца яму малы, ча-
равікі носіць меншы брат. 

Дзіма ж не беражэ свой абутак, дрэнна яго даглядае. Таму бацькі 
вымушаны купляць яму зімовыя боты кожную зіму. Бацькі просяць яго 
быць ашчадным. Бо калі ён будзе берагчы свой абутак, сям’я зможа 
паменшыць выдаткі.

 Як вы разумееце слова «ашчадны»?

 Хто з братоў быў ашчадным? У чым гэта праяўлялася? 

 Як можна назваць паводзіны Дзімы? 

2. У якіх сітуацыях мы называем чалавека ашчадным; у якіх эка-
номным; у якіх разважлівым? Прывядзіце прыклады з асабістага до-
сведу. Якім вы лічыце сябе — эканомным і ашчадным ці не? Чаму?

3. Пракаменціруйце, як вы разумееце «Правілы эканомнага гаспа-
дара».

 Набываць толькі неабходную колькасць рэчаў і прадметаў побыту.

   Беражліва ставіцца да сваёй маёмасці, каб павялічыць тэрмін яе 
выкарыстання. 

 Не выкідваць рэчы, якімі не карыстаешся. Знаходзіць ім іншае 
прымяненне: прадаваць, перадаваць іншым людзям ці здаваць у пункт 
прыёму другаснай сыравіны.

  Купляць патрэбную колькасць прадуктаў, своечасова іх выкарыстоў-
ваць, не дапушчаць псавання прадуктаў.

  Эканомна расходаваць электраэнергію, газ, ваду, захоўваць цяпло 
ў жыллі.

  Утрымліваць рэчы і прадметы ў парадку. Своечасова прыбіраць 
кватэру, мыць бялізну, рабіць рамонт сваёй маёмасці.

  Правільна выкарыстоўваць тое, што вырасціў на сваім участку. 

Рабіць хатнія нарыхтоўкі.

Берагчы прыродныя рэсурсы дазваляе раздзельны збор 
цвёрдых камунальных адходаў. У вашых дварах усталя-
ваны спецыяльныя кантэйнеры для збору другасных рэ-
сурсаў: зялёнага колеру для макулатуры, жоўтага колеру 
для пластыку і сіняга — для шкла. 
Другасныя рэсурсы можна паўторна перапрацаваць і 

вырабіць з іх патрэбныя рэчы. Раздзельны збор адходаў 
дазваляе паменшыць колькасць звалак, іх шкоднае ўздзе-
янне на навакольнае асяроддзе і здароўе людзей. Перапра-
цоўка паперы, пластыка, сцякла, а таксама металу дапа-
магае захоўваць прыродныя рэсурсы Зямлі. 

ПАПЕРА ПЛАСТЫК ШКЛО

Як вы разумееце прыказкі аб ашчаднасці і эканомнасці (на 
выбар)?
Ашчаднасць — лепшае багацце.
Колас да коласа — сноп будзе.
Збірай па ягадцы, набярэш кузавок.
Чаго не прызапасіш, таго і не будзе.
Сем разоў адмерай, адзін раз адрэж.

Разам з дарослымі зрабіце рэвізію (праверку) хатняй гаспадаркі. 
Вызначце, якія рэчы і прадметы не выкарыстоўваюцца. Вырашыце 
на сямейнай радзе, як з імі паступіць. Карыстайцеся правіламі эка-
номнага гаспадара.

§ 32. Сямейная эканоміка і эканомія

1. Чаму людзі здаюць макулатуру?
2. Што такое раздзельны збор адходаў? Ці выконваеце вы правілы 

раздзельнага збору адходаў?
3. Што прынясе чалавеку эканомія электраэнергіі, вады, газу? Дай-

це парады па іх эканомным выкарыстанні.
4. Як эканоміць грошы? Карыстайцеся рэкамендацыямі на с. 104.

Для ўмелага вядзення хатняй гаспадаркі трэба ведаць 
наступныя правілы эканоміі.

1. Вядзіце ўлік сямейнага бюджэту. 
 Размяркоўвайце выдаткі па іх важнасці (абавязковыя пла-

цяжы, харчаванне і г. д.). Раскладвайце грошы па канвертах і 
падпісвайце, на што вы плануеце іх патраціць. 

 Завядзіце гаспадарчую кнігу. Усе члены сям’і павінны за-
пісваць у яе, на што патрачаны грошы і колькі. Падвадзіце 
вынікі разам. Вызначайце, на чым можна сэканоміць.

 Імкніцеся не браць крэдыты. Зварот крэдыту з працэнтамі 
абыходзіцца дорага!

 Імкніцеся не пазычаць грошы. Як гавораць, «бераце 
чужыя, а аддаяце свае».

 Адкладвайце частку грошай для назапашвання. Гэта 
дазволіць мець запас на буйныя пакупкі, на адпачынак ці 
неспадзяваныя выдаткі.

2. Эканомце ў побыце. 
 Трымайце хатнюю гаспадарку ў добрым стане. Не трэба 

будзе траціць грошы на замену хатніх рэчаў і прадметаў. 
 Дробны рамонт і абнаўленне адзення, мэблі, жылля па 

магчымасці рабіце сваімі рукамі. Гэта скарачае выдаткі. Пры 
неабходнасці карыстайцеся паслугамі прадпрыемстваў побыта-
вага абслугоўвання. Яны аказваюць паслугі па рамонце ква-
тэры, мэблі, адзення, побытавай тэхнікі, хімчысткі і іншыя. 

 Не выкідвайце непатрэбныя рэчы. Яны могуць паслужыць 
яшчэ камусьці. Іх можна прадаць ці аддаць па аб’яве тым, 
каму такія рэчы патрабуюцца. Размясціць бясплатную аб’яву 
аб продажы тавару ў Беларусі  можна ў сетцы Інтэрнэт.

 Здавайце шкляную тару (слоікі, бутэлькі), макулатуру, 
старое адзенне ў пункты збору другаснай сыравіны. За гэта 
плацяць грошы. 

3. Эканомце на камунальных выдатках. 
 Абавязкова ўсталёўвайце лічыльнікі электраэнергіі, газу 

і вады.
 Штомесяц здымайце паказанні лічыльнікаў і паведамляй-

це іх пры аплаце камунальных паслуг. Калі гэтага не рабіць, 
тарыфы пры аплаце будуць высокімі. 

 Эканомце ваду, газ, электраэнергію. Не расходуйце іх без 
патрэбы. Гэта паменшыць плату за іх спажыванне.

4. Эканомце на паслугах сувязі. 
 Не тэлефануйце з хаты па мабільным тэлефоне, калі ёсць 

хатні тэлефон.
 Выбірайце выгадны для вас тарыф аператара мабільнай 

сувязі. Адключыце ўсе непатрэбныя тарыфныя опцыі. 
 Для бясплатных міжгародных званкоў устанавіце дадаткі 

«вайбер», «скайп» і іншыя.

5. Эканомце на пакупках. 
 Перад паходам у краму абавязкова складайце спіс паку-

пак; рабіце пакупкі ў адпаведнасці са спісам. 
 Не купляйце тавар, калі ён вам не патрэбен. 
 Складайце спіс усіх буйных пакупак на месяц. 
 Не наведвайце крамы без патрэбы.
 Купляйце тавары (адзенне, абутак, прадукты, гаспадарчыя 

тавары) па выгадных цэнах (оптам, са зніжкамі, на распро-
дажы і г. д.). Напрыклад, адзенне і абутак лепш купляць у 
канцы сезону, калі рэчы распрадаюцца з вялікімі зніжкамі. 
Побытавую тэхніку танней купляць у інтэрнэт-крамах і не са-
май апошняй мадэлі. 

Разумна падыходзьце да розных акцый («бясплатна», «у па-
дарунак», «акцыя», «зніжкі», «распродаж»). Не паддавайцеся 
жаданню купіць тое, што вам прапануюць. Падумайце, нако-
лькі вам патрэбны гэтыя рэчы.

 Карыстайцеся карткамі зніжак у супермаркетах (дысконт-
нымі карткамі).

 Карыстайцеся карткамі растэрміноўкі абдумана. Памятай-
це: растэрміноўка — гэта як крэдыт, толькі без працэнтаў.

 Эканомце на куплі аднаразовых прадметаў. Напрыклад, 
для паходу за прадуктамі майце торбу, не купляйце кожны 
раз поліэтыленавыя пакеты. Так вы сэканоміце грошы і дапа-
можаце берагчы прыроду.

Прытрымліванне правілаў эканоміі дазваляе палепшыць 
дабрабыт сям’і.

1. Як пісьменна весці сямейны бюджэт?
2. Прывядзіце прыклады эканоміі ў побыце.
3. Як можна паменшыць выдаткі на камунальныя паслугі?
4. Ці дорага вам каштуюць паслугі сувязі, як можна паменшыць 

выдаткі на іх?

5. Ці правільным будзе адразу пасля атрымання грошай бегчы за 
пакупкамі ў краму? 

6. Ці дапамагаюць рабіць выгадныя пакупкі дысконтныя карткі? 
Ці ёсць у членаў вашай сям’і дысконтныя карткі? Якія?

7. Чаму выгадна купляць сезоннае адзенне і абутак у канцы сезону?
8*. Прывядзіце прыклады эканомнага вядзення хатняй гаспадаркі.
 
1. Разбярыце розныя сітуацыі, калі сям’я можа эканоміць. 
Выберыце прыдатныя адказы:
 Плануйце сямейны бюджэт зыходзячы з прыбыткаў. 
 Сыходзячы з хаты, выключайце святло. 
 Прасіце ў бацькоў дарагія падарункі да кожнага свята. 
 Беражліва стаўцеся да сваіх рэчаў. 
 Замест грамадскага транспарту часцей карыстайцеся па-

слугамі таксі. 
 Пасля паходу ў краму пакідайце рэшту сабе, не аддаючы 

бацькам.
 Карыстайцеся паслугамі дастаўкі гарачай піцы. 
 Часцей размаўляйце з сябрамі па сотавым тэлефоне.
 Не зайздросьце таму, што маюць іншыя. 

2. Грошы дапамагаюць чалавеку задавальняць патрэбы. 
Зрабіце выбар, размясціце па ступені важнасці патрэбы: 

 аплата камунальных паслуг;
 зварот даўгоў;
 купля ласункаў;
 выплата штрафаў;
 купля адзення, абутку;
 назапашванне;
 купля білетаў у кіно;
 купля прадуктаў.

3. У выдаткі сям’і ўваходзіць аплата камунальных паслуг. 
Якія камунальныя паслугі аплачваюць вашы бацькі? Навошта 
вашы бацькі здымаюць паказанні лічыльнікаў вады, электра-
энергіі, перш чым заплаціць? Як залежыць кошт камунальных 

паслуг ад паказанняў лічыльнікаў? Чаму неабходна эканоміць 
ваду, газ, электраэнергію?

Паразважайце.
1. Ці можна эканомнага чалавека назваць ашчадным?
2*. Чаму многія сем’і з невялікім даходам жывуць без даўгоў і за-

давальняюць свае патрэбы? 
3*. Ці можна сказаць, што правільна весці хатнюю гаспадарку — 

значыць эканоміць рэсурсы сям’і?
4*. Што трэба зрабіць, каб даходы бюджэту расходаваліся не толькі 

на спажыванне, але і на назапашванне?
5. Што выгадней: узяць на працяглую прагулку з сабой хатні бутэр-

брод і ваду ці купіць ежу ў кафэ? Чаму?
6. Паразважайце, як можна захаваць грошы. 
Якія правілы карыстання наяўнымі грашыма павінен выконваць 

кожны чалавек?
Як і дзе захоўваюцца грошы ў хатніх умовах? Дрэнна ці добра за-

хоўваць грошы дома?
Чаму вялікую суму грошай дома захоўваць не выгадна? Дзе і чаму 

лепш захоўваць буйную суму грошай?
Для чаго сям’і рэкамендуецца мець зберажэнні (назапашванні)? 
* Як адаб’ецца на сямейным бюджэце эканомнае расходаванне 

вады, электраэнергіі, газу? Прывядзіце прыклад, выканаўшы адпавед-
ны разлік за бягучы месяц.

* Па якіх прычынах чалавек можа цалкам ці часткова пазбавіцца 
сваіх грошай? 

Эканамічная задача. 
У вашай кватэры няспраўны кран. За 5 мінут з яго выцякае 

1 вядро вады (10 літраў). Колькі вёдраў вады выцячэ:
 за 1 гадзіну;
 за 10 гадзін; 
 за суткі? 

Удакладніце ў Інтэрнэце кошт 1 м3 вады. Разлічыце перарас-
ход грашовых сродкаў, калі на 1 чалавека ў месяц расходуецца 
прыкладна 4 м3 вады (1 м3 вады змяшчае 1000 літраў). 

Чалавек кожны дзень пакідае разнастайнае смецце. Гэта харчовыя 
і побытавыя адходы. Мы выкідваем рэшткі прадуктаў, упакоўку ад 

іх, няспраўныя побытавыя прыборы, батарэйкі, газеты і г. д. Чалавек 
не заўсёды задумваецца аб тым, якую шкоду адходы наносяць нава-
кольнаму асяроддзю. Ёсць адходы, якія не раскладаюцца сотні гадоў. 
Пры раскладанні яны становяцца шкоднымі. 

Адходы нельга выкідваць дзе патрапіла. Многія адходы могуць быць 
перапрацаваны. Рацыянальнае выкарыстанне адходаў эканамічна вы-
гаднае і ахоўвае навакольнае асяроддзе. Пазнаёмцеся з табліцай.

Побытавае 
смецце Час распаду

Шкода для 
экалогіі (пры 
раскладанні)

Карысць пры 
перапрацоўцы

Харчовыя 
адходы

2—5 тыдняў Мікробы Перагной, угна-
енне для раслін

Макулатура 2—3 гады Атрутная 
фарба

Кардон, папера 
і г. д.

Кансер-
вавыя 
бляшанкі

90—500 гадоў Атрутныя 
злучэнні 
металаў 

Сыравіна для 
вырабу рознай 
прадукцыі

Шклотара Больш 
за 1000 гадоў

Бітае шкло —
раненне,
пажары

Шкло і прадметы 
са шкла

Пластмаса, 
гума

200—450 гадоў Атрутныя 
рэчывы

Сыравіна для 
вырабу рознай 
прадукцыі 

Батарэйкі Каля 10 гадоў Асоба атрут-
ныя рэчывы 

Каштоўныя 
рэсурсы (цынк, 
марганец)

1. Выразіце сваё стаўленне да смецця на вуліцы.
2. Як часта вы выкідваеце побытавае смецце?
3. Ці сартуеце вы побытавыя адходы?

Праверце, ці ашчадны вы. Як вы зберагаеце электраэнергію, цяпло 
і ваду?

1. Электраэнергія.

Як паступаеце вы і члены вашай сям’і, сыходзячы з хаты?
Якімі асвятляльнымі прыборамі карыстаецеся вы, калі вучыце ўрокі 

за сталом:
 настольнай лямпай;
 верхнім святлом;
 настольнай лямпай і верхнім святлом?

Якія лямпачкі выкарыстоўваюцца ў вашай хаце:
 лямпы напальвання;
 лямпы дзённага святла;
 энергазберагальныя святлодыёдныя лямпы?

Калі вы ўключаеце тэлевізар ці камп’ютар:
 калі вы сапраўды збіраецеся імі скарыстацца;
 з раніцы на цэлы дзень?

2. Цяпло.

Ці шчыльна зачынены дзверы ў вашай кватэры (хаце)? 
Ці не застаўлены батарэі мэбляй?
Якія вокны ўсталяваны ў вашым жыллі:
 звычайныя вокны (патрабуюць дадатковага ўцяплення);
 шклопакеты (устойлівыя да любых умоў надвор’я)? 

3. Вада. 

Ці ёсць у хаце няспраўныя краны? Калі ёсць, тэрмінова рамантуйце!
Як прынята ў вашай сям’і мыцца (прымаць душ ці ванну)? Што эка-

номней?
Ці выключаеце вы ваду, калі чысціце зубы, ці вада льецца струме-

нем? 

У гэтым раздзеле вы даведаецеся:
  Якія эканамічныя патрэбы школы.
  Што такое бюджэт школы.
  Што навучэнцы — руплівыя гаспадары школы.

§ 33. Школа — задавальненне патрэбы 
ў адукацыі для кожнага чалавека. 
Эканамічныя патрэбы школы

1. Якой патрэбай чалавека з’яўляецца адукацыя?
2. Дзе чалавек можа задаволіць патрэбы ў адукацыі?
3. Што такое бюджэт? Праверце па слоўніку.
4. Для чаго вядуць улік бюджэту?

Без адукацыі і выхавання не можа абысціся ніводзін ча-
лавек. Дзеці атрымліваюць адукацыю спачатку ў дзіцячым 
садзе, затым у школе. Яны набываюць неабходныя веды і ўмен-
ні, развіваюць свае здольнасці, выхоўваюць самастойнасць і 
іншыя якасці, неабходныя ў жыцці. Веды і ўменні патрэбны 
для вядзення хатняй гаспадаркі, паспяховай працоўнай дзей-

РАЗДЗЕЛ

насці чалавека. Веды дапамагаюць пісьменна весці эканомі-
ку як сям’і, так і прадпрыемства, дзяржавы, свету. У краіне, 
дзе шмат адукаваных людзей, лепш развіваецца эканоміка. 
Значыць, на якасць жыцця людзей уплывае адукацыя.

Адукацыя ў Рэспубліцы Беларусь бясплатная. Ці задумва-
ліся вы над тым, што азначае выраз «бясплатная адукацыя»? 
Гэта азначае, што бацькі не ўносяць плату за навучанне сваіх 
дзяцей. Грошы на адукацыю вылучае дзяржава.
Школьная эканоміка з’яўляецца часткай эканомікі горада 

(ці іншага населенага пункта). Гаспадарка школы вялікая і 
разнастайная. Кожная школа мае свой бюджэт. Грошы ў бю-
джэт школы вылучае дзяржава. Бюджэт школы ўключае ўсе 
выдаткі на ўтрыманне школы на працягу года. 

Гісторыя школы пачынаецца з пабудовы будынка. У бу-
даўніцтве школы бяруць удзел людзі розных спецыяльнасцей. 

Школьны будынак пабудаваны. Ён забяспечаны электра-
энергіяй, цяплом, халоднай і гарачай вадой. Усім навучэнцам, 
педагогам і іншым работнікам камфортна і ўтульна працаваць 
у прасторных, светлых і цёплых класах, спартзале, бібліятэцы 
і іншых памяшканнях школы. 

У кабінетах школы ёсць парты, крэслы, сталы, шафы, 
класныя дошкі і іншае абсталяванне. У спартыўнай зале — 
спартыўнае абсталяванне і інвентар для заняткаў фізкультурай 
і рознымі відамі спорту. Клас, дзе дзяцей вучаць карыстацца 
сучаснымі тэхнічнымі сродкамі, абсталяваны камп’ютарамі і 
мультымедыйнымі ўстройствамі. Працоўныя майстэрні маюць 
неабходнае абсталяванне, матэрыялы і прылады. 

Настаўнікі і іншыя работнікі школы за сваю працу атрым-
ліваюць заработную плату. У школе ёсць свая сталовая для 
задавальнення адной з галоўных патрэбаў чалавека — у ежы. 
Працаўнікі сталовай клапоцяцца аб тым, каб дзеці і дарослыя 
атрымлівалі здаровае харчаванне. Перад пачаткам навучальнага 

года ў школьную бібліятэку паступаюць вучэбныя дапамож-
нікі і кнігі мастацкай літаратуры.

Вучэбныя

класы
Працоўныя

майстэрні

Вучэбна-доследны

ўчастак

Сталовая

Медыцынскі
кабінет

Спартыўная
зала

Бібліятэка

Камп’ютарны
клас

Бюджэт школы вядуць дырэктар, эканаміст1 і бухгалтар2. 
Яны загадзя разлічваюць, колькі сродкаў спатрэбіцца школе 
на год. Пры гэтым улічваюцца: 

1. Камунальныя выдаткі (на ваду, электраэнергію, ацяплен-
не, каналізацыю, тэлефонную сувязь, вываз смецця). 

2. Выдаткі на набыццё абсталявання і інвентара.
3. Заработная плата педагогаў і іншых работнікаў.
4. Выдаткі на харчаванне дзяцей.
5. Выдаткі на бягучы рамонт будынка, абсталявання і мно-

гія іншыя выдаткі. 

1  Эканаміст — спецыяліст па эканоміцы, які бярэ ўдзел у складанні 
бюджэту, ажыццяўляе кантроль за выкананнем бюджэту.

2  Бухгалтар — спецыяліст, які вядзе бухгалтарскі ўлік у арганізацыі, 
на прадпрыемстве (аплачвае закупы, налічвае заработную плату і г. д.).

Правообладатель Народная асвета



209§ 33. Эканамічныя патрэбы школы

Адміністрацыя школы строга сочыць за расходаваннем 
сродкаў школы. Адміністрацыю школы ўзначальвае дырэк-
тар. У яе ўваходзяць таксама намеснікі дырэктара. Дырэктар 
школы прымае самыя важныя рашэнні і кантралюе працу ўсіх 
супрацоўнікаў школы. 

Грошы ў бюджэт школы вылучае дзяржава.
Бюджэт школы ўключае выдаткі на ўтрыманне школы

Выдаткі школы

Камунальныя паслугі

Выдаткі на набыццё

абсталявання і інвентара

Выдаткі на набыццё кніг
і вучэбных дапаможнікаў

Заработная плата
педагагічных работнікаў
і абслуговага персаналу

Бягучы рамонт абсталявання
і іншыя выдаткі

Выдаткі на харчаванне 
навучэнцаў

Усе гаспадарчыя пытанні ў школе вырашае загадчык гаспа-
даркі. Ён адказвае за захаванасць усёй школьнай маёмасці. 

Вы заўважалі, што на ўсім школьным абсталяванні стаяць 
нумары. Гэта інвентарныя нумары. Уся маёмасць школы ўліча-
на. Кожнаму аб’екту прысвоены інвентарны нумар. Кожны год у 
школе праводзіцца кантроль і ўлік маёмасці — інвентарызацыя. 

За пісьменнае вядзенне бюджэту школы нясе адказнасць 
дырэктар школы. Кожны работнік, навучэнец школы і яго ба-
цькі павінны берагчы школьную маёмасць.

Бюджэт школы ўключае даходы і выдаткі на яе ўтрыманне. 
Грошы ў бюджэт школы вылучае дзяржава.
Кожны работнік, навучэнец школы і яго бацькі павінны 
берагчы школьную маёмасць.

1. Дзе задавальняецца патрэба дзяцей у навучанні?
2. Удакладніце ў дарослых, ці ўносяць вашы бацькі плату за харча-

ванне і карыстанне вучэбнымі дапаможнікамі. 
3. Адкуль у бюджэт школы паступаюць сродкі?
4. Якія выдаткі прадугледжвае бюджэт школы? Адказ знайдзіце ў 

тэксце вучэбнага дапаможніка. Карыстайцеся малюнкам на старонцы 209.
5. З чаго складаецца гаспадарка вашай школы? Карыстайцеся ма-

люнкам на старонцы 208.
6. Для чаго праводзіцца інвентарызацыя? Прачытайце інвентарныя 

нумары на прадметах у вашым класе.
7. Хто ўваходзіць у адміністрацыю вашай школы? Назавіце іх па-

сады, даведайцеся, як іх завуць. 

Эканамічныя задачы.
1. Разлічыце сярэдні расход сродкаў на аднаго навучэнца ў 

год і за ўвесь перыяд яго навучання ў школе. Даныя для раз-
лікаў атрымайце ў адміністрацыі школы:

 кошт навучання ў школе за адзін год складае ... р.; 
 колькасць навучэнцаў складае ... чалавек.

2. Сярэдні кошт кнігі са школьнай бібліятэкі складае 10 руб-
лёў 28 капеек. Калі кніга згублена, трэба пакрыць яе кошт. 
Удакладніце ў школьнага бібліятэкара, колькі кніг за год 
губляюць навучэнцы. Падлічыце, колькі рублёў спатрэбіцца 
для пакрыцця іх кошту. Беражыце кнігі!

Любое будаўніцтва — гэта справа цэлага калектыву, дзе кожны 
чалавек выконвае сваю працу. Пералічыце асноўныя прафесіі 

людзей, якія прымалі ўдзел у будаўніцтве школы. Карыстайцеся сло-
вамі для даведкі.

1)   Ствараюць праект будынка, вырабляюць разлікі, робяць 
чарцяжы ..., ... . 

2)   Расчышчае месца для будучай будоўлі ... .
3)   Капае траншэі пад падмурак і камунікацыі ... .
4)   Падвозіць будаўнічыя матэрыялы ... .
5)   Гатуюць будаўнічы раствор, заліваюць падмурак, узводзяць 

сцены ... ... . 
6)   Будуюць дах ... ... .

7)   Паднімае груз (цэглу, бэлькі, пліты) ... .
8)   Выконваюць унутраныя аддзелачныя работы (сцелюць падлогу, 

ставяць вокны і дзверы) ... ... .
9)   Тынкуе сцены, беліць і фарбуе ... .
10)   Клапоцяцца аб тым, каб у школе было цяпло, асвятленне, вада 

і каналізацыя, ... ... .
11)   Кіруе будаўніцтвам, сочыць за якасцю працы, выкананнем пра-

вілаў тэхнікі бяспекі ... . 
Словы для даведкі: праекціроўшчык, архітэктар, трактарыст 

(бульдазерыст), экскаватаршчык, шафёр, муляр і бетоншчык, 
мантажнік і страхар, кранаўшчык, цясляр і столяр, тын-
коўшчык-маляр, электрык і сантэхнік, інжынер-будаўнік. 

Шмат працы ўкладзена будаўнікамі розных спецыяльна-
сцей, каб навучэнцы пачуваліся ў школе ўтульна і камфортна 
і добра вучыліся. Як вы павінны ставіцца да працы людзей?

Паразважайце, чаму неабходна беражліва ставіцца да шко-
льнай маёмасці. Адказаць на пытанне дапаможа практыч-
ная работа.
Падзяліцеся на групы. Абмяркуйце, што набывае школа 

для вучэбна-працоўнай майстэрні (швейнай, сталярнай і г. д. 
на выбар). Карыстайцеся дапамогай настаўніка, бухгалтара.

1. Эканоміка вучэбна-працоўнай майстэрні (швейнай, ста-
лярнай і г. д.):

 кошт забеспячэння майстэрні абсталяваннем і прыладамі, 
матэрыяламі;

 выдаткі на арганізацыю конкурсаў і выстаў прадукцыі 
майстэрняў;

 даходы школы ад рэалізацыі прадукцыі. 

2. Эканоміка вучэбна-доследнага ўчастка:
 выдаткі на стварэнне і догляд зялёных зон;
 выдаткі на набыццё тэхнікі, матэрыялаў і інш.;
 даходы ад рэалізацыі вынікаў працы на вучэбна-дослед-

ным участку.

3. Эканоміка спартыўнй залы і спартыўных пляцовак:

  кошт спартыўнага абсталявання і інвентара;
  выдаткі на рамонт спартыўнага абсталявання і інвентара; 
  выдаткі на арганізацыю спартыўных свят і мерапрыем-

стваў.

4. Эканоміка школьнай бібліятэкі:
  кошт бібліятэчнага абсталявання і стварэння ўмоў для пра-

цяглага захоўвання кніг;
  кошт кніг бібліятэчнага фонду; 
  выдаткі на папаўненне бібліятэкі кнігамі і вучэбнымі да-

паможнікамі;
  выдаткі на падпіску на перыядычны друк;
  выдаткі на рамонт абсталявання бібліятэкі, кніг, замену 

згубленых і непрыдатных кніг.

5. Эканоміка школьнай сталовай:
  кошт інвентара, абслугоўвання і рамонту абсталявання;
  кошт прадуктаў харчавання і інш.

Калі з’явіліся першыя школы і якімі яны былі? Адказ на гэта пытан-
не нам дае гісторыя. У старажытных школах вучні спасцігалі навуку 

чытання, пісьма, лічэння, а таксама навучаліся асновам рэлігіі. Школы 
адкрывалі пры цэрквах і манастырах. Прымалі ў школу дзяцей са шля-
хетных і багатых сем’яў. Вучыліся ў іх толькі хлопчыкі. У старажытнай 

школе быў адзін настаўнік і не было 
перапынкаў. Вучэнне ішло з раніцы да 
вечара. У сярэдзіне дня быў перапы-
нак, каб вучні маглі паабедаць. Не 
было асобных урокаў, кожны выконваў 
сваё заданне. Настаўнік строга сачыў 
за тым, каб дзеці вучылі зададзеныя 
ўрокі. Вывучыў — малайчына, не 

вывучыў — атрымай пакаранне. 

Дзяцей з сялянскіх сем’яў навыкам вядзення хатняй гаспадар-
кі вучылі ў сям’і; рознаму рамяству (сталярнаму, швейнаму, сельска-
гаспадарчаму і г. д.) — у майстроў. 

Як вы разумееце прыказку «Дзяржаўнае беражы, а сваё і 
само зберажэцца»?

Разам з класам пабывайце на экскурсіі ў гарадской (раённай, се-
льскай) бібліятэцы. Даведайцеся, колькі кніг закупляе бібліятэка 

штогод; колькі каштуе кніга з ілюстрацыямі; колькі кніг губляюць чыта-
чы бібліятэкі за год.

Не забывайце правілы паводзін у бібліятэцы: павітацца з бібліятэка-
рам і падзякаваць за выдадзеную кнігу, паводзіць сябе ціха і захоўваць 
парадак. Прапануйце сваю дапамогу ў рамонце кніг.

§ 34. Школа — наш дом. 
Навучэнцы — руплівыя гаспадары сваёй школы

1. Што такое гаспадарлівасць?
2. Што такое ашчаднасць?
3. Што такое эканомнасць? 
4. Як вы думаеце, ці патрэбна ў школе эканомія? 

У школе дзеці вучацца шмат гадоў. Яны прыходзяць у шко-
лу, як у свой другі дом. Значыць, навучэнцы таксама яе гаспа-
дары. Кожны гаспадар беражліва ставіцца да сваёй маёмасці. 
Гаспадарлівасць і ашчаднасць важныя не толькі ў хатняй 
гаспадарцы, але і ў школе. 

Будынак, мэбля, кнігі, наглядныя дапаможнікі і іншае 
абсталяванне падчас выкарыстання зношваюцца. Школа 
затрачвае сродкі на іх замену і рамонт. 

Навучэнцы і іх бацькі могуць унесці пасільны ўклад 
у эканоміку школы. Правілы эканомнага і ашчаднага гаспада-
ра трэба выконваць не толькі дома, але і ў школе.

1. Падтрымлівайце чысціню і парадак у класе, як у сябе 
дома. Як любы дом, школу трэба трымаць у парадку.

2. Стаўцеся беражліва да школьнай маёмасці, школе не 
прыйдзецца марнаваць грошы на рамонт.

3. Не смеціце ў школьным двары. Удзельнічайце ў суботні-
ках па навядзенні парадку. Высаджвайце дрэвы, кусты і квет-
кі. Няхай школьны двор стане ўтульным.

4. Беражліва стаўцеся да вучэбных дапаможнікаў і іншых 
кніг. Гэта падоўжыць час іх выкарыстання і захавае сродкі на 
закуп кніг.

5. Школа карыстаецца электраэнергіяй. Яе спажыванне ў 
шмат разоў большае, чым дома. За яе трэба плаціць. Эканомна 
расходуйце электраэнергію! Выключайце святло, калі яно не 
патрэбна!

6. Захоўвайце цяпло ў будынку школы. Гэта скароціць вы-
даткі на ацяпленне школьнага будынка. Зачыняйце ўваходныя 
дзверы. Прытрымлівайцеся рэжыму праветрывання.

7. Эканомна карыстайцеся вадой. Не забывайце выключаць 
ваду!

Калі эканомна расходаваць электраэнергію, ваду, газ, то 
аплата камунальных паслуг у школе стане меншай. На сэка-
номленыя грошы можна будзе закупіць новую мэблю, падруч-
нікі, камп’ютары і многае іншае. 

Вы можаце ўдзельнічаць у 
эканамічнай дзейнасці школы ў 
вучэбны час і пасля ўрокаў. Віды 
дзейнасці навучэнцаў могуць 
быць рознымі:

  рамонт школьнай мэблі і аб-
сталявання;

  збор макулатуры і іншай дру-
гаснай сыравіны;

  пасадка дрэў і кустоў;
  догляд школьнай тэрыторыі і іншыя віды дзейнасці. 

Беражлівае і эканомнае стаўленне да рэсурсаў школы — 
задача кожнага навучэнца.

1. Як вы можаце дапамагчы школе эканоміць рэсурсы (матэры-
яльныя і фінансавыя)?

2. Прывядзіце прыклады беражлівага стаўлення да абсталявання: 
  спартыўнай залы і спартыўных пляцовак;
  працоўных майстэрняў;
  класных кабінетаў і іншых памяшканняў.

3. Для чаго трэба эканомна расходаваць ваду, электраэнергію і бе-
рагчы цяпло ў школе?

Эканамічныя задачы.

1) Навучэнцы нядбайна ставіліся да школьнай маёмасці. 
У выніку сапсавана 70 адзінак вучэбнага абсталявання. 
Сярэдні кошт рамонтных работ адзінкі абсталявання складае 
30 рублёў. Колькі рублёў можна сэканоміць, калі не дапуш-
чаць нядбайнага стаўлення да школьнай маёмасці?

2) З няспраўнага крана ў школе ўвесь час цячэ вада. За 
1 мінуту выцякае 10 літраў вады — цэлае вядро! Колькі вады 
выцячэ за 10-мінутны перапынак? Як бы вы паступілі, уба-
чыўшы, што кран няспраўны?

3) Школьны абед каштуе 3 рублі 20 капеек. Навучэнец з’еў 
палову абеду. Усе рэшткі былі выкінуты ў бак для харчовых 
адходаў. Колькі рублёў будзе выдаткавана дарма, калі так 
паступіць:

  10 чалавек; 
  50 чалавек; 
  за адзін абед; 
  за 10 дзён; 
  за месяц?

Чые грошы будуць выдаткаваны дарма:
  дзяржавы;
  навучэнца;
  бацькоў навучэнца?

Як паступаеце вы? 
Чаму важна эканомна расходаваць прадукты? 
Параўнаеце свае паводзіны дома і ў школе.

Пазнаёмцеся з гісторыяй сваёй школы. 

Калі была пабудавана ваша школа? 
З якіх будаўнічых матэрыялаў пабудавана школа? 
Якія традыцыі ёсць у вашай школе (школьныя святы і г. д.)? 
Якія цікавыя людзі пабывалі ў школе?
Які ўклад у жыццё школы робіце вы і вашы аднакласнікі?

Абмяркуйце з дарослымі, якую дапамогу вы можаце аказаць школе.

Паўтарэнне. 
Эканоміка вакол нас

1. Разгледзьце схему «Піраміда патрэбаў». Прачытайце па-
слядоўнасць размяшчэння патрэбаў чалавека на схеме. Што 
ўключае кожны ўзровень патрэбаў? Прывядзіце прыклады. Як 
вы думаеце, чаму біялагічныя патрэбы знаходзяцца ў самым 
падмурку піраміды? 

Духоўныя

Сацыяльныя

Матэрыяльныя

Біялагічныя

* Ці можа чалавек задавальняць свае сацыяльныя і ду-
хоўныя патрэбы, калі біялагічныя патрэбы (у ежы, вадзе 
і г. д.) не здаволены?

Размясціце свае патрэбы ў парадку значнасці: сон, твор-
часць, ежа, вучоба, бяспека, вада, зносіны з сябрамі, гульні, 
прагляд кінастужкі. 

2. Прывядзіце прыклады клопату аб ахове здароўя: 
 што робіце вы самі; 
 клопат сям’і; 
 клопат дзяржавы. 

Што азначае выраз «здаровы лад жыцця»? 

3. Работа ў пары. Абмяркуйце, якія галіны эканомікі пра-
цавалі для таго, каб вы маглі набыць цёплы абутак да зімняга 
сезону. 

Правообладатель Народная асвета



218 Паўтарэнне

4. Чым адрозніваецца хатняя праца ад працы на вытвор-
часці:

 дзе вырабляецца прадукцыя;
 дзе за працу плацяць грошы?

5. Як называюцца беларускія грошы:
а) долары; б) капейкі; в) еўра; г) рублі?

6. Чым адрозніваюцца наяўныя і безнаяўныя грошы:
 захоўванне (кашалёк, картка);
 разлік (з рук у рукі, пералічваюцца на рахунак);
 магчымасць хуткага звароту (выкарыстання)?

7. У якім апараце можна атрымаць наяўныя грошы з дапа-
могай банкаўскай пластыкавай карткі:

а) тэлефон; б) каса; в) банкамат; г) інфакіёск?

8. Выберыце правільны адказ. Бюджэт сям’і — гэта ... :
а) даходы сям’і; б) грошы, якія захоўваюцца ў банку; 

в) даходы і выдаткі сям’і; г) зарплата бацькоў.

9. Што ўваходзіць у абавязковыя выдаткі сям’і:
а) аплата камунальных паслуг; б) купля адзення і абутку; 

в) цацкі; г) прадукты харчавання; д) культурныя патрэбы (за-
баўляльны цэнтр)?

10. Работа ў пары. Назавіце вядомыя вам цэны на прадукты. 

Правообладатель Народная асвета



219Паўтарэнне

11. Знайдзіце правільнае рашэнне ў сітуацыях. 
1) Сям’я плануе выдаткі на месяц, а сын просіць купіць 

дарагі тэлефон. Рашэнне:
  выканаць просьбу сына, але выключыць іншыя неабход-

ныя пакупкі;
  паступова адкладваць грошы на гэту пакупку.

2) Два навучэнцы прафесійна-тэхнічнага каледжа жывуць 
у адным пакоі інтэрната і размяркоўваюць пэўную суму на 
тыдзень. Адзін з іх лічыць, што трэба ў першую чаргу ўлічыць 
грошы на харчаванне, а другі — на забаўкі. Рашэнне: 

  кожны траціць грошы па сваім меркаванні, а калі не хо-
піць — зойме ў сябра;

  неабходна вылучыць грошы на харчаванне, вучэбныя 
прылады, праезд. Другарадныя выдаткі — забаўкі, купля 
прадметаў не першай неабходнасці.

3) У сям’і з 3 чалавек з’явілася вялікая сума грошай (вый-
гралі ў латарэю). Як правільна ёю распарадзіцца? Рашэнне: 

  частку грошай пакласці ў банк, частку патраціць на неад-
кладныя патрэбы;

  купіць усё, што кожны пажадае.

12. Падзяліцеся на 4 групы:
1-я група — эканомце электраэнергію.
2-я група — эканомце ваду.
3-я група — эканомце газ.
4-я група — эканомце грошы.
Складзіце памятку «Як стаць эканомным гаспадаром», 

выкарыстаўшы парады, атрыманыя на ўроках. 

Эканамічны слоўнік

А
Абавя Ђзкі — праца, якую чалавек павінен выконваць.
Аптовы га Ђндаль — гандаль партыямі тавару (вялікай ко-

лькасцю тавараў). 
Арце Ђль — аб’яднанне людзей для сумеснай працы.
Асартыме Ђнт — пералік тавараў ці паслуг.
Ашча Ђднасць — уменне зберагаць, не марнаваць (разваж-

лівасць, эканомнасць).

Б
Ба Ђзавая велічыня Ђ — паказчык, які выкарыстоўваецца для 

розных разлікаў (вызначэння памеру дапамогі, штрафаў, льгот, 
аказання адраснай сацыяльнай дапамогі малазабяспечаным 
грамадзянам).
Банк — фінансавая ўстанова, якая ажыццяўляе аперацыі 

(дзеянні) з грашыма. 
Банкама Ђт — аўтаматычная прылада для выдачы наяўных 

грошай з дапамогай банкаўскай пластыкавай карткі. 
Ба Ђнкаўская пла Ђстыкавая ка Ђртка — гэта картка, якая 

выкарыстоўваецца для разліку безнаяўнымі грашыма. 
Ба Ђнкаўскі бягу Ђчы раху Ђнак — рахунак, які адкрываецца 

для ажыццяўлення дзеянняў з безнаяўнымі грашовымі срод-
камі. 
Ба Ђнкаўскі крэды Ђт — гэта прадастаўленне грошай у доўг на 

ўмовах звароту з працэнтамі. 
Ба Ђнкаўскі ўклад (дэпазі Ђт) — размяшчэнне грошай у банку 

на захоўванне для атрымання прыбытку ў выглядзе працэнтаў.
Ба Ђртар — абмен таварамі ці паслугамі без выкарыстання 

грошай (самы старажытны спосаб гандлю).

Безная Ђўныя грошы — гэта грошы, якія існуюць толькі на 
банкаўскіх рахунках.
Белару Ђскі рубе Ђль — грошы (нацыянальная валюта) Рэс-

публікі Беларусь.
Біялагі Ђчныя патрэ Ђбы чалаве Ђка — паветра, ежа, вада, ця-

пло, святло, сон, адпачынак, бяспека. 
Бюджэ Ђт пражы Ђтачнага мі Ђнімуму — вартаснае выражэнне 

пражытачнага мінімуму.
Бюджэ Ђт сям’і Ђ — даходы і выдаткі сям’і за пэўны перыяд 

часу. 

В
Вака Ђнсія — вольнае працоўнае месца.
Вакцына Ђцыя — прафілактыка небяспечных (інфекцый-

ных) захворванняў шляхам увядзення ў арганізм вакцыны 
(прышчэпка).
Валю Ђта — агульная назва грошай ва ўсім свеце.
Валю Ђтны курс — адносіна кошту адной валюты да кошту 

другой (напрыклад, долар ЗША / беларускі рубель). 
ВыЂбар — прыняцце аднаго з розных варыянтаў, зыходзячы 

з наяўнасці рэсурсаў і неабходнасці. 
Выда Ђткі — гэта грошы, якія чалавек траціць. 
ВыЂпіска па раху Ђнку — дакумент, у якім паказваецца рух 

грошай на рахунку (колькі паступіла, колькі знята з бан-
каўскага рахунку).
Вытворчасць — стварэнне тавараў і паслуг, неабходных 

для задавальнення патрэбаў чалавека. 
Вытворчыя рэсуЂрсы — усё, што створана працай чалавека 

і выкарыстоўваецца ім (дамы, заводы, транспарт і інш.).

Г
Га Ђндаль — гэта купля і продаж тавару. Удзельнікамі ган-

длю з’яўляюцца прадавец і пакупнік. 

Гандлёвая надба Ђўка — гэта павелічэнне кошту тавару, звя-
занае з захоўваннем, транспарціроўкай і расходамі на продаж 
тавару. 
Гандлёвыя прадпрые Ђмствы — гэта спецыялізаваныя крамы 

(продаж аднаго асартыменту), універмагі, універсамы, гіпер-
маркеты, гандлёвыя цэнтры, рынкі і іншыя. 
Гаспада Ђрка — віды дзейнасці людзей, якія даюць магчы-

масць забяспечыць чалавека ўсім неабходным для жыцця.
Гра Ђфік — план выканання работ. Можа быць складзены на 

тыдзень, месяц ці іншы тэрмін.
Грошы — гэта тавар, які можна абмяняць на любыя іншыя 

тавары і паслугі. 

Д
Дабрабы Ђт — забяспечанасць чалавека (насельніцтва) неаб-

ходнымі матэрыяльнымі, духоўнымі, сацыяльнымі дабротамі. 
Дабрабыт народа залежыць ад узроўню эканомікі дзяржавы.
Даброты — усё, што задавальняе патрэбы людзей, прыносіць 

карысць. Даброты створаны прыродай ці працай чалавека.
Даходы — грошы, якія чалавек зарабляе.
Дзе Ђйнасць — занятак, праца.
Добрасумле Ђннасць — сумленнасць, стараннасць у выканан-

ні сваіх абавязкаў.
Духоўныя патрэ Ђбы — патрэбы чалавека ў выхаванні, аду-

кацыі, творчасці. Духоўныя патрэбы ёсць толькі ў чалавека.
Дысконтная ка Ђртка — картка зніжак, якая выпускаецца 

буйнымі крамамі.

З
Заме Ђжная валю Ђта — грошы іншых краін. 
Зварот гро Ђшай — гэта выкарыстанне грошай.
Згу Ђбныя звы Ђчкі — неразумныя патрэбы і звычкі, якія на-

носяць шкоду чалавеку (курэнне, алкагалізм, наркаманія, гу-
льняманія). 

Зне Ђшні га Ђндаль (міжнародны) — гандаль паміж краінамі.
Зні Ђжка — гэта памяншэнне кошту тавару на пэўны працэнт.

І
Інвентарыза Ђцыя — кантроль і ўлік маёмасці.

К
Кансульта Ђнт ба Ђнка — спецыяльны работнік банка, які да-

памагае кліентам атрымаць паслугі банка.
Каранці Ђн — абмежаванне кантактаў паміж людзьмі.
Кваліфіка Ђцыя — узровень прафесійнага майстэрства.
Кліе Ђнт (зака Ђзчык) — чалавек, які атрымлівае паслугі.
Купю Ђра — папяровыя грошы (грашовыя знакі ці банкноты). 
Курс валю Ђты — гэта колькасць адзінак адной валюты, якую 

трэба аддаць за адну адзінку другой валюты.

Л
ЛагатыЂп — эмблема ці знак для адрознення ад іншых. 
Лянота — адсутнасць жадання працаваць, схільнасць да 

гультайства.
Льгота — гэта поўнае ці частковае вызваленне ад выканан-

ня ўсталяваных правілаў, абавязкаў і плацяжоў ці палягчэнне 
ўмоў іх выканання.

М
Мане Ђты — металічныя грошы.
Марнатра Ђўны чалаве Ђк — той, хто не эканоміць, не беражэ, 

не праяўляе ашчаднасць. 
Матэрыя Ђльныя патрэ Ђбы чалаве Ђка — гэта адзенне, абутак, 

жыллё і г. д.
Мініма Ђльны спажыве Ђцкі бюджэ Ђт — памер выдаткаў на 

асноўныя спажывецкія патрэбы для забеспячэння пэўнага 
ўзроўню жыцця (вартаснае выражэнне спажывецкага кошыка). 

Н
Ната Ђрыус — службовец, які аказвае паслугі грамадзянам 

па пасведчанні дакументаў (дагаворы, даверанасці, завяшчанні 
і г. д.).
Натура Ђльная гаспада Ђрка — гаспадарка, у якой сям’я 

вырабляе ўсё, што трэба для жыцця, самастойна, незалежна 
ад іншых людзей. 
Нацыяна Ђльная валю Ђта — грошы, якія выкарыстоўваюцца 

ў сваёй краіне. 
НацыянаЂльная валюЂта РэспуЂблікі БеларуЂсь — беларускі 

рубель.
НаяЂўныя грошы — папяровыя грошы і манеты.

П
ПадзеЂл праЂцы — гэта такая арганізацыя вытворчасці, пры 

якой кожны працаўнік выконвае адну працоўную аперацыю 
ці вырабляе які-небудзь прадукт.
ПасаЂда — гэта службовае становішча працаўніка.
ПаслуЂга — гэта праца людзей, якая прыносіць карысць ці 

дапамагае іншым людзям і задавальняе іх патрэбы.
ПаслуЂгі баЂнка — гэта прыём укладаў, выдача крэдытаў, 

адкрыццё бягучых рахункаў і выдача пластыкавых картак, 
выкананне розных відаў плацяжоў, абмен валюты і іншыя.
ПатрэЂбы чалавеЂка — тое, у чым мае патрэбу чалавек. 
ПеЂнсія па інвалі Ђднасці — штомесячныя выплаты грама-

дзянам з інваліднасцю.
ПеЂнсія па ўзросце — штомесячныя выплаты грамадзянам, 

якія дасягнулі вызначанага законам узросту. 
ПрадпрыеЂмства — вытворчая ўстанова, дзе ажыццяўля-

ецца выраб тавараў (завод, фабрыка, камбінат і г. д.). 
ПрадукцыЂйнасць праЂцы — колькасць вырабаў ці паслуг, 

якія можа вырабіць ці аказаць чалавек за пэўны час (гадзіна, 
дзень, тыдзень, месяц, год).

Правообладатель Народная асвета



225Эканамічны слоўнік

ПрадуЂкцыя — усё, што вырабляюць прадпрыемствы.
ПражыЂтачны мінімум — мінімальны набор прадуктаў хар-

чавання, нехарчовых тавараў і неадкладных паслуг, неабход-
ных для нармальнага функцыянавання арганізма чалавека, 
захавання яго здароўя.
Прамысловасць — прадпрыемствы, якія перапрацоўваюць 

сыравіну і ствараюць патрэбныя тавары. Цяжкая прамысло-
васць вырабляе прылады працы, машыны, паліва, будаўнічыя 
матэрыялы і іншае. Лёгкая прамысловасць вырабляе прадме-
ты побыту.
Прафесі Ђйна-тэхні Ђчная адука Ђцыя — падрыхтоўка па пра-

фесіі. 
ПрафеЂсія — гэта праца (працоўная дзейнасць), якая патра-

буе спецыяльнай падрыхтоўкі. 
ПрафілаЂктыка захворванняў — мерапрыемствы, накіра-

ваныя на папярэджванне хвароб.
ПраЂца — гэта дзейнасць чалавека, накіраваная на стварэн-

не неабходных даброт. 
Працавітасць — любоў да працы. 
Працавіты — чалавек, які любіць працаваць.
Працоўныя рэсуЂрсы — людзі, працаздольнага ўзросту 

розных спецыяльнасцей, іх праца. 
ПрыбыЂтак — дадатковы даход, выгада.
Прыродныя даброЂты — даброты, якія чалавек атрымлівае 

ад прыроды бясплатна (паветра, вада і г. д.). 
Прыродныя рэсуЂрсы — усё, што створана прыродай і 

выкарыстоўваецца чалавекам (паветра, вада, дарункі азёр, 
рэк, мораў і акіянаў, зямля і ўсё, што на ёй расце, а таксама 
карысныя выкапні і інш.). 
ПрыЂтча — кароткае апавяданне з павучаннем.

Р

РазваЂжлівасць — уменне разлічваць сродкі і выкарыс-
тоўваць іх паводле ўсталяванага плана (разліку).
Растэрміноўка — гэта як крэдыт, але без працэнтаў.
Рознічны гаЂндаль — продаж тавараў адзінкава ці дробнымі 

партыямі. 
РэзеЂрв — запас на выпадак патрэбы.
РэклаЂма — інфармаванне аб таварах, розных відах паслуг 

з мэтай прыцягнення пакупнікоў і падтрымкі цікавасці да іх. 
РэсуЂрсы — крыніца задавальнення патрэбаў, запатрабаван-

няў. Бываюць: прыродныя, працоўныя, вытворчыя (гаспадар-
чыя), фінансавыя.

С

Сабекошт тава Ђру — затраты на вытворчасць тавару.
Сацыя Ђльна арыентава Ђная палі Ђтыка дзяржа Ђвы — абарона 

інтарэсаў насельніцтва.
Сацыя Ђльныя патрэ Ђбы — гэта патрэбы чалавека ў зносінах, 

працы, сяброўстве, каханні, павазе. Сацыяльныя патрэбы ёсць 
толькі ў чалавека.
Спажыве Ђц — чалавек, які карыстаецца таварамі і паслу-

гамі.
Спажыве Ђцкі кошык — навукова абгрунтаваны набор та-

вараў і паслуг, які забяспечвае насельніцтву пэўны ўзровень 
жыцця.
Спажыве Ђцкія тава Ђры — тавары побытавага прызначэння. 
Спецыя Ђльнасць — выкананне пэўнай дзейнасці ў рамках 

той ці іншай прафесіі. (Напрыклад, спецыяльнасць — тын-
коўшчык, прафесія — будаўнік.)
СэЂрвіс — гэта абслугоўванне насельніцтва ці аказанне 

паслуг.

СямеЂйная эканоміка — вядзенне хатняй гаспадаркі (эка-
номнае расходаванне сямейных даходаў, адсутнасць даўгоў, 
наяўнасць зберажэнняў). 
СямеЂйныя традыЂцыі — звычаі сям’і, якія перадаюцца з 

пакалення ў пакаленне.
Сям’яЂ — гэта родныя, блізкія адзін аднаму людзі, якія 

часцей за ўсё жывуць разам і вядуць сумесную хатнюю гаспа-
дарку.

Т
ТаваЂр — гэта прадмет, які вырабляюць для таго, каб абмя-

няць ці прадаць для задавальнення патрэбаў чалавека.
ТаваЂрная гаспадаЂрка — гэта гаспадарка, у якой людзі 

вырабляюць тавары для абмену і продажу ці аказваюць па-
слугі. 
ТаваЂрныя грошы — гэта тавары, якімі карысталіся для 

абмену на іншыя тавары.
ТарыЂф — гэта адзіная стаўка, выражаная ў грошах, за 

розныя паслугі для людзей і арганізацый. 
ТрымаЂльнік каЂрткі — чалавек, які мае банкаўскую картку. 

У
Узровень жыццяЂ — паказчык забяспечанасці насельніцтва 

таварамі і паслугамі, а таксама ўмовамі жыцця (камфорт і 
бяспека жыцця).
Улік сямеЂйнага бюджэЂту — правільнае размеркаванне да-

ходаў і выдаткаў.
УнуЂтраны гаЂндаль — гандаль унутры адной краіны.
Упакоўка — прадметы, матэрыялы і прылады, якія пры-

мяняюцца для забеспячэння захаванасці тавараў і сыравіны 
падчас перамяшчэння, складавання і выкарыстання (тара). 
УтылізаЂцыя — знішчэнне адходаў ці перапрацоўка другас-

най сыравіны. 

Ф
ФінаЂнсы — грашовыя сродкі (рэсурсы).
ФуЂнкцыі грошай — гэта зварот (выкарыстанне для аплаты 

тавараў і паслуг); вымярэнне кошту; зберажэнне і назапаш-
ванне і інш. 

Ц
Цана Ђ — колькасць грошай, за якія прадаюцца і набыва-

юцца тавары і паслугі. Бываюць: аптовыя (ад вытворцы), 
рознічныя (у крамах) і інш. 

Э
Эканамічная дзеЂйнасць — гэта дзейнасць, якая прыносіць 

карысць, задавальняе патрэбы людзей і забяспечвае матэры-
яльныя ўмовы для жыцця. Яна ўключае вытворчасць тавараў 
і аказанне паслуг. 
Эканамічныя рэсуЂрсы — сродкі, запасы, фінансы, праца 

людзей для вырабу ўсяго, што трэба чалавеку. 
Эканоміка — гэта гаспадарка і гаспадарчая дзейнасць гра-

мадства, асноўная крыніца забеспячэння жыцця людзей.
Эканомія — гэта ашчаднасць пры расходаванні ўсіх рэсур-

саў (прыродных і эканамічных).
Эканомнасць — уменне размяркоўваць загадзя сродкі і 

меркаваць выгаду.
ЭпідэЂмія — распаўсюджванне інфекцыйнага захворвання 

на вялікую колькасць людзей. 
ЭтыкеЂтка — цэтлік (бірка) з указаннем назвы тавару, яго 

вытворцы, даты вытворчасці, тэрміну прыдатнасці і іншых 
даных.

школьная. Друк афсетны. Ум. друк. арк. 16,97. Ул.-выд. арк. 12,0. Тыраж 217 экз. 

Заказ       .

Выдавецкае рэспубліканскае ўнітарнае прадпрыемства «Народная асвета» Міністэрства 
інфармацыі Рэспублікі Беларусь. Пасведчанне аб дзяржаўнай рэгістрацыі выдаўца, 
вытворцы, распаўсюджвальніка друкаваных выданняў № 1/2 ад 08.07.2013. Пр. Пера-

можцаў, 11, 220004, Мінск, Рэспубліка Беларусь.

Дзяржаўнае прадпрыемства «БудМедыяПраект». Пасведчанне аб дзяржаўнай рэгістрацыі 
выдаўца, вытворцы, распаўсюджвальніка друкаваных выданняў № 2/42 ад 13.02.2014. 

Вул. В. Харужай, 13/61, 220123, Мінск, Рэспубліка Беларусь.

Правообладатель Народная асвета

